
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 08MN053 

ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 2AM-MRY1325 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: LUA-2008-008 

ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ ᑎᑎᕋᒃᑕᐅᓯᒪᔪᑦ ᓈᓴᐅᑖ: 2008 MR 

ᔮᓐᓄᐊᕆ 15, 2021 

 

ᐆᒧᖓ: ᓂᕐᓱᕐᓇᖅᑐᖅ ᔨᐅᕆ ᓈᑕᓇᐃ 

ᒥᐊᔭ ᑲᖏᖅᑐᒑᐱᒃᒥ 

ᑎᑎᖅᑲᕐᓂᐊᕐᕕᖓ 89 

ᑲᖏᖅᑐᒑᐱᒃ, ᓄᓇᕗᑦ 

X0A 0E0 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ 

ᑎᑎᕋᕐᕕᐅᔪᓐᓇᖅᑐᖅ: 

mayor@clyderiver.ca  and 

cao@clyderiver.ca  

ᐃᐅᕆᒃ ᐆᑦᑐᕙᒃ 

ᐃᒃᓯᕙᐅᑕᖅ 

ᒥᑦᑎᒪᑕᓕᖕᒥ ᐊᖑᓇᓱᒃᑎᖏᑦ ᐊᒻᒪ ᒥᑭᒋᐊᕐᓂᐊᖅᑎᖏᑦ 

ᑲᑐᔾᔨᖃᑎᒌᑦ 

ᑎᑎᖅᑲᕐᓂᐊᕐᕕᖓ 189 

ᒥᑦᑎᒪᑕᓕᒃ, ᓄᓇᕗᑦ 

X0A 0S0 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ 

pond@baffinhto.ca, 

 

ᐄᒪᓐ ᒨᕕ 

ᕗᑦᕗᐊᑦ ᐊᒻᒪ ᑲᒻᐸᓂ LLP  

(Woodward & Company LLP) 

1022 ᒐᕙᒪᓐ ᐊᖅᑯᑎ, ᐃᒡᓗᕈᓯᖅ 200 

ᕕᒃᑑᕆᐊ, ᐳᕆᑎᔅ ᑲᓚᒻᐱᐊ 

V8W 1X7 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ 

ᑎᑎᕋᕐᕕᐅᔪᓐᓇᖅᑐᖅ 

eamon@woodwardandcompany.com 

 

 

ᐱᔾᔪᑎᓕᒃ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᓄᐃᓕᐅᕐᐸᓪᓕᐊᓂᕐᒧᑦ ᑐᑭᒧᐊᕈᑎᖏᑦ ᐊᒻᒪ ᐱᔾᔪᑎᐅᔪᑦ 

ᐃᓱᒪᓕᐅᕆᔾᔪᑎᓄᑦ ᐊᒃᑐᐊᔪᓂᒃ ᖃᐅᔨᑎᑦᑎᒍᑎᓂ ᐱᖁᔨᕗᖔᕈᑎᓂᒃ ᑲᖏᖅᑐᒑᐱᒃ ᕼᐋᒻᒪᓚᒃᑯᓐᓂ 

ᐊᒻᒪᓗ ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᑯ ᑎᓯᐱᕆ 17, 2020-ᒥᑦ ᐱᔾᔪᑎᒋᔭᐅᓪᓗᓂ 

ᐱᒋᐊᖅᑎᑕᐅᒃᑲᓐᓂᕐᓂᖓ ᑭᒃᑯᓕᒫᓂᒃ ᑲᑎᒪᑎᑦᑎᓂᖅ ᓄᓘᔮᓂ ᐱᓕᕆᐊᖑᔫᑉ “ᐱᒋᐊᕈᑕᐅᔪᖅ 2 

ᐱᕙᓪᓕᐊᓂᕐᒧᑦ” ᑐᒃᓯᕋᖅᑕᐅᔪᒧᑦ (NIRB ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053) 

 

ᐃᓚᓐᓇᕆᔭᒃᑲ ᓂᕐᓱᕐᓇᖅᑐᑦ ᔨᐅᕆ ᓈᑕᓇᐃ, ᐃᐅᕆᒃ ᐆᑦᑐᕙᒃ, ᐊᒻᒪ ᐄᒪᓐ ᒨᕕ, 

ᑕᑯᔪᓐᓇᕐᑕᑎᑦ ᐅᑯᐊ ᑭᖑᓂᐊᒎᖓᔪᓂᒃ ᒪᑯᓄᖓ ᐱᔾᔪᑎᒋᔭᐅᔪᓂᒃ ᐃᓱᒪᓕᐅᕆᔾᔪᑎᓄᑦ  ᐅᑯᓇᙵᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᑭᐅᔾᔪᑎᒋᔭᐅᔪᓂᑦ ᐅᑯᓂᖓ ᖃᐅᔨᑎᑦᑎᒍᑎᓂ 

ᐱᖁᔨᕗᖔᕈᑎᓂᒃ ᑲᖏᖅᑐᒑᐱᒃ ᕼᐋᒻᒪᓚᒃᑯᖏᓐᓂᒃ ᐊᒻᒪ ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᓐᓂᑦ (MHTO) ᑎᓯᐱᕆ 17, 

2020-ᖑᑎᓪᓗᒍ. ᕼᐋᒻᒪᓚᒃᑯᑦ ᑲᖏᖅᑐᒑᐱᒃᒥ ᐱᖁᔨᕗᖔᕈᑎᖓ (ᐱᔾᔪᑎᓕᒃ: ᑭᖑᕙᕆᐊᖅᑕᐅᓂᖓ ᑭᒃᑯᓕᒫᓂᒃ 

ᑐᓴᐅᒪᑎᑦᑎᓂᕐᒧᑦ ᑲᑎᒪᓂᒃᓴᖅ) ᐊᐱᕆᓯᒪᓚᐅᕐᑐᖅ ᑲᑎᒪᔨᓂᒃ ᑭᖑᕙᕆᐊᖅᑎᑦᑎᖁᔨᓪᓗᑎᒃ ᐅᓇ 

ᐱᒋᐊᖅᑕᐅᒃᑲᓐᓂᕐᓂᐊᕐᑐᖅ ᑭᒃᑯᓕᒫᓂᒃ ᑐᓴᐅᒪᑎᑦᑎᓂᕐᒧᒃ ᑲᑎᒪᓂᒃᓴᖅ ᐅᑯᓄᖓ ᐹᕙᓐᓛᓐ ᓴᕕᕋᔭᒃᓴᒥ ᐅᔭᕋᒃᓯᐅᕐᕕᐅᒃ 

(ᐹᕙᓐᓛᓐ) ᐱᒋᐊᕈᑕᐅᔪᖅ 2 ᐱᕙᓪᓕᐊᓂᕐᒧᑦ ᑐᒃᓯᕋᖅᑕᐅᔪᒧᑦ ᑭᓯᐊᓂ ᐊᒃᓱᓪᓘᓐᓃᑦ ᒫᔾᔨ 2021-ᒧᑦ. 

ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ ᓯᕗᓪᓕᖅ ᐱᖁᔨᕗᖔᕈᑎᖓ (ᐱᔾᔪᑎᓕᒃ: ᑭᒃᑯᓕᒫᓂᒃ ᑐᓴᐅᒪᑎᑦᑎᓂᕐᒧᑦ ᓄᓇᓕᖕᓂ 

ᑲᑎᒪᑎᑦᑎᓂᕐᒧᑦ) ᐋᖅᑭᒋᐊᕈᑎᒃᓴᐅᓚᐅᕐᑐᖅ ᐆᒧᖓ ᑭᒃᑯᓕᒫᓂᒃ ᑐᓴᐅᒪᑎᑦᑎᓂᕐᒧᑦ ᑲᑎᒪᔾᔪᑎᒃᓴᓂᒃ (ᑐᓂᔭᐅᓂᑯᑦ 

ᑎᓯᐱᕆ 7, 2020) ᐱᕕᖃᖅᑎᑦᑎᒃᑲᓐᓂᕈᒪᓪᓗᑎᒃ ᐅᑯᐊ ᐅᖃᕈᓐᓇᕐᕕᖃᕈᒪᓯᒪᔪᑦ ᐸᕐᓇᓯᒪᔪᓐᓇᖁᓪᓗᒋᑦ ᓄᓇᓕᖕᓂ 

ᑲᑎᒪᔪᓂᒃ ᐃᓚᐅᓂᐊᕐᑐᓂᒃ ᐋᖅᑭᒃᑕᐅᓯᒪᔪᒥ ᕕᕝᕗᐊᕆ 1-ᒥᑦ 6-ᒧᑦ, 2021. ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ 

ᐱᖃᑎᖓ ᐱᖁᔨᕗᖔᕈᑎᖓ (ᐱᔾᔪᑎᓕᒃ: ᐃᓱᓕᑎᑦᑎᓂᖅ ᑭᒃᑯᓕᒫᓂᒃ ᑲᑎᒪᑎᑦᑎᓂᕐᒥᒃ) ᐃᓱᓕᑎᑦᑎᔪᒪᓂᕐᒥ 

ᐱᒋᐊᖅᑎᑦᑎᒃᑲᓐᓂᕈᑎᓂᒃ ᑭᒃᑯᓕᒫᓂᒃ ᑐᓴᖅᑎᑦᑎᓂᕐᒧᑦ ᑲᑎᒪᓂᒃᓴᒥᑦ ᐆᒧᖓ ᐹᕙᓐᓛᓐᑯ ᐱᒋᐊᕈᑕᐅᔪᖅ 2 

ᐱᕙᓪᓕᐊᓂᕐᒧᑦ ᑐᒃᓯᕋᖅᑕᐅᔪᒧᑦ ᑭᓯᐊᓂ ᓄᕙᒡᔪᐊᕐᓇᖅ-19-ᒧᑦ (COVID-19) ᑲᐱᔭᐅᑲᑖᓂᒃᐸᑕ, ᐊᒻᒪ ᓄᓇᕗᒥᑦ 

ᐊᐅᓪᓚᑲᑕᖕᓂᖅ ᓄᖃᖓᑎᑕᐅᔪᓐᓃᖅᐸᑦ, ᐊᒻᒪ ᓄᓇᕗᒥᑦ ᐃᒡᓘ ᐃᓗᐊᓃᑦᑐᓐᓇᖅᑐᑦ ᐅᓄᕈᓐᓇᕐᓂᖏᓐᓂᒃ 

ᐊᑐᕈᓐᓃᕐᐸᑕ ᑲᑎᒪᔪᓐᓇᕐᓂᐊᕐᒪᑕ ᐃᓄᖃᕐᑐᒥ 100-ᓂ ᐅᖓᑖᓂᓪᓘᓐᓃᑦ ᐊᒻᒪᓗ ᓄᓇᓕᖕᓄᑦ ᑭᒡᒐᖅᑐᐃᔨᐅᔪᑦ 

ᐊᑕᐅᓯᑦᑕᐃᓐᓇᕐᒥ ᐃᒡᓗᕈᓯᕐᒦᒍᓐᓇᕐᓗᑎᒃ ᑭᒃᑯᓕᒫᓂᒃ ᑲᑎᒪᑎᑦᑎᓂᐊᕐᓗᑎᒃ. 

ᐱᓕᕆᕙᓪᓕᐊᓂᕐᒧᑦ ᖃᓄᐃᓕᐅᕈᑎᐅᕙᒃᑐᑦ ᑲᑎᒪᔩᑦ ᐃᓱᒪᒃᓴᕐᓯᐅᕈᑎᖃᕐᑎᓪᓗᒋᑦ ᐱᖁᔨᕗᖔᕈᑎᓂᒃ 

ᐱᓕᕆᕙᓪᓕᐊᓂᕐᒧᑦ ᑐᑭᒧᐊᕈᑎᐅᔪᑦ ᐊᒻᒪ ᖃᓄᖅ ᐊᑯᓂᐅᑎᒋᔭᕆᐊᖃᕐᓂᖏᑦ ᐃᓱᒪᒃᓴᕐᓯᐅᕈᑎᖃᕐᓗᑎᒃ 

ᐱᖁᔨᕗᖔᕈᑎᓂᒃ ᓯᕗᓂᐊᒍᑦ ᑲᑎᒪᔩᑦ ᐱᒋᐊᒃᑲᓐᓂᖅᑎᑦᑎᓚᐅᙱᓐᓂᖏᓐᓂᒃ ᑭᒃᑯᓕᒫᓂᒃ ᑐᓴᐅᒪᑎᑦᑎᓂᕐᒧᑦ 

ᑲᑎᒪᓂᕐᒥᒃ ᐆᒧᖓ ᓄᓘᔮᓂ ᐱᓕᕆᐊᖑᔪᒧᑦ “ᐱᒋᐊᕈᑕᐅᔪᖅ 2 ᐱᕙᓪᓕᐊᓂᕐᒧᑦ” ᑐᒃᓯᕋᕈᑎᒥ (NIRB ᑎᑎᕋᒃᑕᐅᓯᒪᔪᑦ 

ᓈᓴᐅᑖ 08MN053) ᑐᓂᔭᐅᓚᐅᕐᑐᑦ ᑲᑎᒪᔨᓂᒃ ᐅᕙᓂ ᑲᑎᒪᕕᒡᔪᐊᕐᓇᐅᑉ ᓯᕗᓂᐊᒍᑦ ᑲᑎᒪᓂᕐᒥ ᐃᓱᒪᓕᐅᕈᑎᓂᒃ 

ᐅᓂᒃᑳᓂᒃ ᑖᔅᓱᒧᖓ ᑎᑎᖃᖁᑎᒧᑦ ᑐᓂᔭᐅᓂᑯᒥ ᐅᒃᑑᐱᕆ 30, 2020-ᒥᑦ.1 ᑎᓯᐱᕆ 17, 2020-ᒥᑦ, ᑲᑎᒪᔨᒃᑯᑦ 

ᐊᑕᐅᓯᕐᒥ (1) ᐱᖁᔨᕗᖔᕈᑎᒥ ᖃᐅᔨᑎᑦᑎᔾᔪᑎᒥᒃ ᐅᑯᓇᙵᑦ ᑲᖏᖅᑐᒑᐱᒃᒥᑦ ᕼᐋᒻᒪᓚᒃᑯᓐᓂᑦ2 ᐊᒻᒪ ᒪᕐᕉᖕᓂ (2) 

ᖃᐅᔨᑎᑦᑎᒍᑎᓂᒃ ᐱᖁᔨᕗᖔᕈᑎᓂᒃ ᐅᑯᓇᙵ ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᓐᓂᒃ3,4 ᐃᓚᖃᕐᑐᓂᒃ ᐅᑯᓂᖓ 

ᐊᑕᑎᑕᐅᔪᓂᒃ: 

▪ ᐊᖏᕈᑎᕕᓃᑦ ᒪᓕᒐᖅᑎᒍᑦ ᐆᒧᖓ ᐃᐅᕆᒃ ᐆᑦᑐᕙᒃ, ᐃᒃᓯᕙᐅᑕᖅ ᒥᑦᑎᒪᑕᓕᒃᒥᑦ ᐊᖑᓇᓱᒃᑐᓕᕆᔨᒃᑯᓐᓄᑦ;5  

▪ ᒪᓕᒐᒃᓴᓂ ᐊᑐᖅᑐᒃᓴᓄᑦᓗ ᒪᓕᒐᕐᔪᐊᖅ, 1982, ᐃᓚᒋᔭᐅᓗᓂ B ᐅᕙᓂ ᑲᓇᑕᒥ ᒪᓕᒐᕐᔪᐊᖅ, 1982 

(ᔫᓇᐃᑕᑦ ᑭᖕᑕᒻ), 1982, ᑎᑎᕋᖅᓯᒪᓂᖓ 11;6 ᐃᓚᒃᑲᓐᓂᖓ 31.1 ᐅᕙᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔩᑦ ᒪᓕᒐᖏᑦ ᐱᓕᕆᕙᓪᓕᐊᓂᕐᒧᑦ, 2009;7 ᐊᒻᒪ  

▪ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᑲᓇᑕᒥ ᒪᓕᒐᓂᒃ 2013, 

ᑎᑎᕋᖅᓯᒪᓂᖓ 14, ᓈᓴᐅᑎᓖᑦ 28.  

 
1ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB), ᑲᑎᒪᕕᒡᔪᐊᕐᓇᐅᑉ ᓯᕗᓂᐊᒍᑦ ᑲᑎᒪᓂᕐᒥᑦ ᐅᓂᒃᑳᑦ ᐆᒧᖓ ᐹᕙᓐᓛᓐ ᓴᕕᕋᔭᒃᓴᒥ ᐅᔭᕋᒃᓯᐅᕐᕕᒃ 

ᑯᐊᐳᕇᓴᓐᑯᑦ ᐱᒋᐊᕈᑕᐅᔪᖅ 2 ᐱᕙᓪᓕᐊᓂᕐᒧᑦ ᑐᒃᓯᕋᖅᑕᐅᔪᒧᑦ, ᐊᒃᑐᐊᔪᖅ ᓄᓘᔮᓂᐱᓕᕆᐊᒧᑦ (NIRB ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053), 

ᐅᒃᑑᐱᕆ 30, 2020 [NIRB ᑎᑎᖃᖏᓐᓄ ᓇᓗᓇᐃᒃᑯᑎ 331868] (ᑲᑎᒪᕕᒡᔪᐊᕐᓇᐅᑉ ᓯᕗᓂᐊᒍᑦ ᑲᑎᒪᓂᕐᒥ ᐃᓱᒪᓕᐅᕈᑎᓂᒃ ᐅᓂᒃᑳᓂᒃ). 
2ᖃᐅᔨᑎᑦᑎᒍᑎ ᐱᖁᔨᕗᖔᕈᑎᒥᒃ ᑎᑎᕋᐅᓯᐅᔪᖅ ᔨᐅᕆ ᓈᑕᓇᐃᒧᑦ ᑭᒡᒐᖅᑐᐃᓪᓗᓂ ᕼᐋᒻᒪᓚᒃᑯᓐᓂ ᑲᖏᖅᑐᒑᐱᒃᒥᑦ [NIRB ᑎᑎᖃᖏᓐᓄ 

ᓇᓗᓇᐃᒃᑯᑎ: 332140]. 
3ᖃᐅᔨᑎᑦᑎᒍᑎ ᐱᖁᔨᕗᖔᕈᑎᒥᒃ ᐱᔾᔪᑎᐅᓪᓗᓂ: ᑭᒃᑯᓕᒫᓂ ᑐᓴᐅᒪᑎᑦᑎᓂᕐᒧᑦ ᓄᓇᓕᖕᓂ ᑲᑎᒪᓂᖅ ᑎᑎᕋᐅᓯᐅᔪᖅ ᐄᒪᓐ ᒨᕕᒧᑦ (ᕗᑦᕗᐊᑦ ᐊᒻᒪ 

ᑲᒻᐸᓂ LLP) ᑭᒡᒐᖅᑐᐃᓪᓗᑎᒃ ᒥᑦᑎᒪᑕᓕᒃᒥᑦ ᐊᖑᓇᓱᒃᑐᓕᕆᔨᒃᑯᓐᓂᒃ [NIRB ᑎᑎᖃᖏᓐᓄ ᓇᓗᓇᐃᒃᑯᑎ: 332142]. 
4ᖃᐅᔨᑎᑦᑎᒍᑎ ᐱᖁᔨᕗᖔᕈᑎᒥᒃ ᐱᔾᔪᑎᐅᓪᓗᓂ: ᐃᓱᓕᑎᑦᑎᓂᖅ ᑭᒃᑯᓕᒫᓂᒃ ᑐᓴᐅᒪᑎᑦᑎᓂᕐᒥᒃ ᑎᑎᕋᐅᓯᐅᔪᖅ ᐄᒪᓐ ᒨᕕᒧᑦ (ᕗᑦᕗᐊᑦ ᐊᒻᒪ 

ᑲᒻᐸᓂ LLP) ᑭᒡᒐᖅᑐᐃᓪᓗᑎᒃ ᒥᑦᑎᒪᑕᓕᒃᒥᑦ ᐊᖑᓇᓱᒃᑐᓕᕆᔨᒃᑯᓐᓂᒃ [NIRB ᑎᑎᖃᖏᓐᓄ ᓇᓗᓇᐃᒃᑯᑎ: 332141]. 
5ᐊᖏᕈᑎᕕᓃᑦ ᒪᓕᒐᖅᑎᑯᑦ ᐆᒧᖓ ᐃᐅᕆᒃ ᐆᑦᑐᕙᒃ ᑎᓯᐱᕆ 17, 2020-ᒥᑦ [NIRB ᑎᑎᖃᖏᓐᓄ ᓇᓗᓇᐃᒃᑯᑎ: 332143]. 
6ᒪᓕᒐᒃᓴᓂ ᐊᑐᖅᑐᒃᓴᓄᑦᓗ ᒪᓕᒐᕐᔪᐊᖅ, 1982, ᐃᓚᒋᔭᐅᓗᓂ B ᐅᕙᓂ ᑲᓇᑕᒥ ᒪᓕᒐᕐᔪᐊᖅ, 1982 (ᔫᓇᐃᑕᑦ ᑭᖕᑕᒻ), 1982, ᑎᑎᕋᖅᓯᒪᓂᖓ 

11; [NIRB ᑎᑎᖃᖏᓐᓄ ᓇᓗᓇᐃᒃᑯᑎ: 332144]. 
7ᐃᓚᒃᑲᓐᓂᖓ 31.1 ᐅᕙᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔩᑦ ᒪᓕᒐᖏᑦ ᐱᓕᕆᕙᓪᓕᐊᓂᕐᒧᑦ, 2009 [NIRB ᑎᑎᖃᖏᓐᓄ ᓇᓗᓇᐃᒃᑯᑎ: 

332145]. 
8ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᑲᓇᑕᒥ ᒪᓕᒐᓂᒃ 2013, ᑎᑎᕋᖅᓯᒪᓂᖓ 14, ᓈᓴᐅᑎᓖᑦ 2. 

[NIRB ᑎᑎᖃᖏᓐᓄ ᓇᓗᓇᐃᒃᑯᑎ: 332146]. 

ᑎᓯᐱᕆ 18, 2020-ᖑᑎᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᐅᖅᑲᐃᓚᐅᕐᒪᑕ ᐱᖁᔨᕗᖔᕈᑎᐅᔪᓂᒃ 

ᐊᒻᒪᓗ ᑐᙵᓱᒃᑎᑦᑎᓪᓗᑎᒃ ᐱᓕᕆᔪᓂᒃ ᐊᒻᒪ ᐅᖃᕈᓐᓇᕐᕕᖃᕈᒪᔪᓂᒃ ᑕᒪᑐᒧᖓ ᑭᐅᔾᔪᑎᖏᓐᓂ ᑎᑎᕋᖁᔨᓪᓗᑎ 

ᐱᖁᔨᕗᖔᓄᑦ ᐅᓇ ᔮᓄᐊᕆ 7, 2021 ᐊᓂᒍᓚᐅᕐᑎᓐᓇᒍ. 

ᐱᖁᔨᕗᖔᕈᑎ ᕼᐋᒻᒪᓚᒃᑯᓐᓂ ᑲᖏᖅᑐᒑᐱᒃᒥᑦ 

ᐅᑯᐊ ᕼᐋᒻᒪᓚᒃᑯᑦ ᑲᖏᖅᑐᒑᐱᒃᒥᑦ ᐱᖁᔨᕗᖔᕈᑎᐅᔪᖅ ᑎᑎᕋᐅᓯᐅᔪᖅ ᒪᓕᒃᖢᑎᒃ ᒪᓕᒐᖅ 7.1 ᐅᕙᓃᑦᑐᓂᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔩᑦ ᒪᓕᒐᖏᓐᓂᒃ ᐱᓕᕆᕙᓪᓕᐊᓂᕐᒧᑦ,9 ᐊᒻᒪᓗ ᐊᑯᓂᐅᑎᒋᔭᕆᐊᖃᕐᓂᖏᓐᓄᑦ ᐋᖅᑭᒃᑕᐅᓯᒪᔪᓂᒃ 

ᑲᑎᒪᔨᒃᑯᑦ ᑲᑎᒪᕕᒡᔪᐊᕐᓇᐅᑉ ᓯᕗᓂᐊᒍᑦ ᑲᑎᒪᓂᕐᒥ ᐃᓱᒪᓕᐅᕈᑎᓄᑦ ᐅᓂᒃᑳᓂᒃ. ᐅᓇ ᐱᖁᔨᕗᖔᕈᑎ ᐃᒪᓐᓇ 

ᐱᖁᔨᒍᑎᐅᓇᓱᒃᑐᖅ: “…ᐅᓇ ᑭᒃᑯᓕᒫᓂ ᑐᓴᐅᒪᑎᑦᑎᓂᕐᒧᑦ ᑲᑎᒪᓂᖅ ᐆᒧᖓ ᓄᓘᔮᓂ ᐱᓕᕆᐊᒧᑦ ᐱᒋᐊᕈᑕᐅᔪᖅ 2 

ᑐᒃᓯᕋᐅᑎᒥ, ᒫᓐᓇ ᐋᖅᑭᒃᑕᐅᓯᒪᔪᖅ ᔮᓄᐊᕆ ᐃᓱᓕᓕᕐᐸᑦ, ᐅᖓᕙᕆᐊᕐᑕᐅᓗᓂ ᐊᒃᓱᓪᓘᓐᓃᑦ ᒫᔾᔨ 2021 ᑎᑭᑉᐸᑦ.” 

ᑎᑎᖃᓂᒃ ᐃᓚᒋᔭᐅᔪᓂᒃ ᐱᖁᔨᕗᖔᕈᑎᒥᒃ, ᐱᔾᔪᑎᒋᔭᐅᔪᑦ ᐱᖁᔨᕗᖔᕈᑎᒧ ᐊᑖᒍᑦ ᐅᖃᐅᓯᐅᓯᒪᔪ ᐃᒪᓐᓇ: 

1) ᑲᑎᒪᓂᐅᔪᑦ ᐅᓗᕆᐊᓇᕐᒪᑕ ᑭᒃᑯᓕᒫᓂᒃ ᐋᓐᓂᐊᖅᑐᓕᕆᓂᒃᑯᑦ ᓲᖃᐃᒻᒪ ᓄᕙᒡᔪᐊᕐᓇᖅ-19 

ᐋᓐᓂᐊᕕᒡᔪᐊᕐᓇᒧᑦ; 

2) ᐋᓐᓂᐊᕕᒡᔪᐊᕐᓇᖅ ᓄᖅᑲᖅᑎᑦᑎᒍᑎᐅᖕᒪᑦ ᕿᒥᕐᕈᐊᕐᓂᕐᒧᑦ ᐱᓕᕆᕙᓪᓕᐊᓂᖅ; ᑕᐃᒪᓐᓇ 

ᐊᔪᕐᓇᖅᑐᕐᓯᐅᕈᑎᒋᕙᕗᑦ ᐃᓚᐅᑦᑎᐊᕆᐊᒃᓴᖅ; 

3) ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑯᓂᐅᑎᒋᔭᕆᐊᖃᕐᓂᖏᓐᓄᑦ ᑐᓂᔭᐅᕕᒃᓴᖏᓐᓂᒃ ᓈᒻᒪᙱᓗᐊᕐᒪᑦ 

ᐊᒻᒪᓗ ᐃᓚᐅᑎᑕᐅᓂᑦᑎᓐᓄᑦ ᐊᔪᕐᓇᕈᑎᐅᓪᓗᓂ; 

4) ᖃᓄᐃᓕᖓᓂᐊᕐᓂᖏᑦ ᑲᑎᒪᓂᕐᒧᑦ ᐃᓚᐅᑎᑕᐅᓂᑦᑎᓐᓄᑦ ᓈᒻᒪᓗᐊᔾᔮᙱᒻᒪᑦ ᐊᒻᒪᓗ ᐊᔾᔨᒌᙱᑦᑐᓂᒃ 

ᓴᖅᑭᑎᑦᑎᒍᑎᐅᓗᓂ ᐱᖁᑎᖃᖅᑎᒨᖓᓂᕐᓴᓂᒃ; 

5) ᑲᐱᔭᐅᑲᑕᖕᓂᕐᒧᑦ ᖃᓄᐃᓕᐅᕈᑎᐅᔪᑦ ᐊᒻᒪ ᕿᓚᒥᕈᓗ ᖃᐅᔨᓴᖅᑕᐅᒍᑎᓂᒃ ᖃᐅᔨᑲᑕᖕᓂᖅ 

ᐃᑲᔪᕈᑎᐅᓇᔭᕐᑐᖅ ᑲᑎᒪᑎᑦᑎᔪᓐᓇᕋᔭᕐᓂᕐᒥᒃ 2021 ᐅᐱᕐᖔᖓᓂᒃ; ᐊᒻᒪ 

6) ᑮᓇᐅᔭᓕᕆᓂᒃᑯᑦ ᑕᒪᓐᓇ ᐱᓕᕆᐊᕆᔭᐅᖁᔭᐅᓯᒪᓂᖓ ᑲᑎᒪᔾᔪᑎᐅᑲᐅᕐᑐᕐᓗᓂ 

ᖃᐅᔨᓴᖅᑕᐅᒃᑲᓐᓂᕆᐊᖃᕐᒪᑦ.” 

ᐱᖁᔨᕗᖔᕈᑎ ᐅᑯᓇᙵᑦ ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᓐᓂ 

ᐱᔾᔪᑎᓕᒃ: ᐃᓄᓐᓂᑦ ᑲᑎᒪᑎᑦᑎᓂᖅ ᓄᓇᓕᒻᒧᑦ ᑲᑎᒪᔩᑦ 

ᒥᑦᑎᒪᑕᓕᒃᒥᑦ ᐊᖑᓇᓱᒃᑐᓕᕆᔨᒃᑯᑦ ᐱᖁᔨᕗᖔᕈᑎᖓ (ᐱᔾᔪᑎᓕ: ᑭᒃᑯᓕᒫᓂ ᑐᓴᐅᒪᑎᑦᑎᓂᕐᒧᑦ ᓄᓇᓕᖕᓂ 

ᑲᑎᒪᑎᑦᑎᓂᕐᒥᒃ) ᑐᓂᔭᐅᓚᐅᕐᒥᔪᖅ ᑲᑎᒪᔨᓄᑦ ᒪᓕᒃᖢᑎᒃ ᒪᓕᒋᐊᓕᒃ 7.1 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔩᑦ  

ᒪᓕᒐᖏᓐᓂᒃ ᐊᒻᒪᓗ ᐃᓱᓕᑎᑦᑎᕕᐅᔪᑦ ᐋᖅᑭᒃᑕᐅᓯᒪᔪᑦ ᑲᑎᒪᔨᒃᑯᑦ ᑲᑎᒪᕕᒡᔪᐊᕐᓇᐅᑉ ᓯᕗᓂᐊᒍᑦ ᑲᑎᒪᓂᕐᒥ 

ᐃᓱᒪᓕᐅᕈᑎᓄᑦ ᐅᓂᒃᑳᓂ. ᐱᖁᔨᕗᖔᕈᑎ ᐃᒪᓐᓇ ᐱᖁᔨᓯᒪᔪᖅ: “…ᐃᒪᐃᖁᔨᓪᓗᓂ: ᐋᖅᑭᒋᐊᖅᑕᐅᓗᓂ 

ᑭᖑᓪᓕᖅᐹᒥᑦ ᐃᓄᓐᓂᑦ ᑲᑎᒪᑎᑦᑎᓂᕐᒧᑦ ᑲᑎᒪᔾᔪᑎᔅᓴᐃᑦ (ᑐᓂᔭᐅᔪᑦ ᑎᓯᐱᕆ 7, 2020) ᐱᖃᓯᐅᔾᔨᓗᑎ ᑐᓂᔭᐅᔪᑦ 

ᕿᑎᖓᓄᐊᖅᑐᓄᑦ ᓄᓇᓕᒻᒥ ᑲᑎᒪᔨᓄᑦ ᐃᓚᐅᖃᑕᐅᔪᑦ ᓄᓇᓕᒻᒥ ᑲᑎᒪᔩᑦ ᐱᕙᓪᓕᐊᓂᖃᖅᑎᓪᓗᒋᑦ ᒫᓐᓇᐅᔪᒥᑦ 

ᐋᖅᑭᑦᑕᐅᓯᒪᔪᑦ ᓴᖅᑭᕐᓗᑎ ᕕᕝᕗᐊᓕ 1-6, 2021 ᑲᔪᓯᑎᑕᐅᓕᕈᓂ ᐃᓄᓐᓂᑦ ᑲᑎᒪᑎᑦᑎᓂᖅ, ᑲᑎᒪᕕᐅᓂᐊᖅᑐᓂᑦ 

ᐃᖃᓗᓐᓂ ᐊᒻᒪ ᒥᑦᑎᒪᑕᓕᒃ, ᓄᓇᕗᑦ.” 

 
9ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔩᑦ ᒪᓕᒐᖏᑦ ᐱᓕᕆᕙᓪᓕᐊᓂᕐᒧᑦ, ᓯᑎᐱᕆ 3, 2009 (ᒪᓕᒐᐃᑦ); ᐊᑐᐃᓐᓇᐅᔪᑦ ᖃᕋᓴᐅᔭᒃᑯᑦ ᐅᕙᓂ: 

https://www.nirb.ca/iu/rules-of-procedure.  

https://www.nirb.ca/iu/rules-of-procedure

ᐅᑯᐊ ᑎᑎᕋᕐᓯᒪᔪᑦ ᓇᓗᓇᐃᕐᓯᓯᒪᔪᑦ ᐱᔾᔪᑎᒋᔭᐅᔪᓂᒃ ᐱᖁᔨᕗᖔᕈᑎᒥᒃ ᐅᑯᓇᙶᕐᑐᖅ ᒥᑦᑎᒪᑕᓕᒃᒥᑦ 

ᐊᖑᓇᓱᒃᑐᓕᕆᔨᒃᑯᓐᓂᒃ:10 

1) ᑲᑎᒪᔨᒃᑯᑦ ᐱᓕᕆᕙᓪᓕᐊᓂᕐᒥ ᑭᒃᑯᓕᒫᓄᑦ ᓈᒻᒪᓈᕐᓯᒪᖁᓪᓗᒋ ᑐᙵᓱᒃᑎᑦᑎᔨᐅᒋᐊᖃᕐᑐᑦ ᑕᒪᕐᒥ 

ᐱᕕᖃᕈᓐᓇᕐᓗᑎᒃ ᐅᖃᐅᓯᒃᓴᖏᓐᓂᒃ ᐅᖃᕈᓐᓇᖅᑎᑕᐅᓂᕐᒥᒃ. 

2) ᑭᒃᑯᓕᒫᓄᑦ ᑐᓴᐅᒪᑎᑦᑎᓂᕐᒧᑦ ᑲᑎᒪᔾᔪᑎᒃᓴᑦ ᐱᕕᖃᕐᑎᑦᑎᓯᒪᔪᖅ ᐹᕙᓐᓛᓐᑯᓐᓂᒃ ᐸᕐᓇᒍᓐᓇᕐᓂᐊᕐᓗᑎᒃ 

ᑐᓴᒐᒃᓴᖏᓐᓂᒃ ᐱᓕᕆᐊᕆᔭᖓᓂᒃ ᐅᑯᓄᖓ ᓄᓇᓕᖕᓂ ᑲᑎᒪᓂᐊᖅᑐᓄᑦ ᑭᓯᐊᓂᓕ ᒪᑯᓄᖓᐅᙱᑦᑐᖅ 

ᐅᖃᕈᓐᓇᕐᕕᖃᕐᓯᒪᔪᓄᑦ ᐊᒻᒪᓗ ᑖᒃᑯᐊ ᐱᕕᖃᑦᑕᐅᔭᕆᐊᖃᕐᒥᖕᒪᑕ. 

3) ᓄᕕᐱᕆ 2019-ᒥᑦ ᑐᓴᐅᒪᑎᑦᑎᓂᕐᒧᑦ ᑲᑎᒪᓂᐅᓚᐅᕐᑐᒥᑦ, ᑲᑎᒪᔨᒃᑯᑦ ᐋᖅᑭᒋᐊᖅᑎᑦᑎᓚᐅᕐᑐᑦ 

ᑐᓴᐅᒪᑎᑦᑎᓂᕐᒧᑦ ᑲᑎᒪᔾᔪᑎᒃᓴᓂᒃ ᐃᖃᓗᖕᓂ ᐅᑯᐊ ᐹᕙᓐᓛᓐᑯᑦ ᑐᓴᒐᒃᓴᓕᐊᕆᔭᖏᑦ ᓄᓇᓕᖕᓂᒃ ᑲᑎᒪᓂᕐᒧᑦ 

ᐃᓚᐅᔪᓂᒃ; ᑭᓯᐊᓂᓕ, ᐆᒧᖓ ᐱᒋᐊᖅᑎᑕᐅᒃᑲᓐᓂᕐᓂᐊᕐᑐᒧᑦ ᑐᓴᐅᒪᑎᑦᑎᓂᕐᒧᑦ ᑲᑎᒪᓂᕐᒥ, ᐹᕙᓐᓛᓐᑯᑦ 

ᐱᕕᖃᖅᑎᑕᐅᒃᑲᓐᓂᕐᒥᔪᑦ ᑐᓴᒐᒃᓴᖏᓐᓂᒃ ᐱᓕᕆᐊᖏᓐᓄᑦ. 

4) ᐃᓚᒋᔭᐅᙱᒃᑲᓗᐊᖅᖢᓂ ᑲᑎᒪᔩᑦ ᒪᓕᒐᖏᓐᓂᒃ ᐱᓕᕆᕙᓪᓕᐊᓂᕐᒧᑦ, ᐅᖃᕐᕕᖃᕈᒪᓯᒪᔪᑦ ᓄᓇᓕᖕᓂ 

ᑲᑎᒪᔪᓂᒃ ᐅᖃᕈᓐᓇᖅᑎᑕᐅᖃᑦᑕᕐᓯᒪᖕᒪᑕ. 

5) ᓇᓗᓇᖃᑦᑕᕐᒪᓐ ᑕᒪᒃᑯᐊ ᓄᓇᖃᕐᑐᑦ ᐃᓚᐅᖃᑕᐅᔪᑦ ᓄᓇᓕᖕᓂ ᑲᑎᒪᑎᑦᑎᓂᕐᒥᒃ ᐅᐸᒃᓯᒪᓂᑰᔭᕆᐊᒃᓴᖏᓐᓂᒃ 

ᐱᓕᕆᔾᔪᑎᓕᕆᓂᕐᒧᑦ ᑲᑎᒪᔾᔪᑎᓄᑦ ᐊᒻᒪᓗ ᐊᑐᐃᓐᓇᖃᓗᐊᙱᓐᓂᕐᒧᑦ ᐱᓕᕆᔾᔪᑎᓂ ᓄᓇᓕᖕᓂ ᑕᒪᒃᑯᓂᖓ 

ᓴᖅᑭᑕᐅᕙᓪᓕᐊᔪᓂᒃ ᓂᐱᓕᐅᒐᕐᓂᒃᑦ/ᑕᕐᕈᔭᒐᒃᓴᓂᒃ ᑕᑯᔪᓐᓇᕐᐸᙱᓪᓗᑎᒃ. 

6) ᓄᕙᒡᔪᐊᕐᓇᖅ-19 ᐱᔾᔪᑎᐅᓪᓗᓂ ᑎᑎᕋᕐᕕᐅᔪᑦ ᒪᑐᓯᒪᓂᖏᓐᓄᑦ, ᑲᑎᒪᔨᒃᑯᑦ ᓄᓇᓕᖕᓂᑦ ᓇᓗᓇᐃᔭᕐᓯᒪᔪᓂᒃ 

ᐊᒻᒪ ᑕᒻᒪᕐᓯᒪᙱᑦᑐᓂᒃ ᐱᓕᕆᐊᒃᓴᒧᑦ ᑎᑎᕋᖅᑕᐅᓯᒪᔪᓂᒃ ᑕᒪᐃᓐᓄᑦ ᑕᒪᑐᒥᖓ ᑲᒪᒋᔭᖃᖅᑐᓄᑦ, 

ᐅᑯᓄᖓᑐᐊᖑᙱᑦᑐᖅ ᐱᖁᑎᖃᖅᑎᐅᔪᒧᑦ ᒪᐅᓇ ᓄᓇᓕᖕᓂ ᑲᑎᒪᑎᑦᑎᓂᐊᕐᓗᑎᒃ. 

7) ᐅᕙᓂ ᑲᖏᖅᑐᒑᐱᒃ ᐸᓯᔭᒃᓴᐅᑎᑦᑎᓪᓗᓂ ᐅᕐᓱᐊᓗᓕᕆᔨᒃᑯᑦ ᐱᔨᑦᑎᕋᐅᑎᓕᕆᔨᖏᓐᓂᒃ (Petroleum Geo-

Service Inc.), ᐃᖅᑲᖅᑐᐃᔨᕐᔪᐊᒃᑯᑦ ᑲᓇᑕᒥ ᓇᓗᓇᐃᕐᓯᓚᐅᕐᑐᑦ ᐅᖃᖃᑦᖃᕆᐊᖃᓪᓚᕆᖕᓂᕐᒥᓐ 

ᓄᓇᖃᖅᑳᖅᑐᓂᒃ ᑖᒃᑯᐊ ᓄᓇᖃᖅᑳᖅᑐᑦ ᐱᔪᓐᓇᐅᑎᖃᒻᒪᕆᒃᑯᑎᒃ ᓄᓇᖃᖅᑳᕐᓂᕐᒧᑦ 

ᐊᖏᖃᑎᒌᒍᑎᒃᑯᓪᓘᓐᓃᑦ ᐊᒻᒪᓗ ᐊᒃᑐᐃᒍᑎᖃᒻᒪᕆᒐᔭᕈᓂ. ᐅᓇ ᓇᓗᓇᐃᕐᓯᒪᔪᖅ 

ᐅᖃᖃᑎᖃᕆᐊᖃᓪᓚᕆᖕᓂᕐᒥᒃ ᐅᑯᓂᖓ ᐃᓄᖕᓄᑦ ᓄᓇᕗᒻᒥᐅᓂᒃ ᐃᓚᖃᖅᖢᓂ 

ᐱᕕᖃᖅᑎᑦᑎᔪᓐᓇᕈᑎᒃᓴᓂᒃ ᐃᓚᐅᖃᑕᐅᔪᓄᑦ. ᐅᕘᓇᓕ, ᐃᓚᐅᑎᑕᐅᓇᔭᕐᑐᖅ ᒥᑦᑎᒪᑕᓕᒃᒥᑦ 

ᐊᖑᓇᓱᒃᑐᓕᕆᔨᒃᑯᑦ ᓄᓇᓕᖕᓂᑦ ᑐᓴᖅᑎᑦᑎᔨᐅᓗᑎᒃ ᑲᑎᒪᖃᑕᐅᔪᓂᒃ ᐊᐱᕐᓱᕈᓐᓇᕐᓂᕐᓴᐅᖃᑦᑕᕐᓂᐊᕐᒪᑕ 

ᐱᖁᑎᖃᖅᑎᐅᔪᒥᒃ ᐊᒻᒪ ᐅᖃᕈᓐᓇᕐᕕᖃᕈᒪᓯᒪᔪᓂᒃ ᐊᒻᒪᓗ ᑲᑎᒪᔨᓄᑦ ᑐᓴᕐᑎᑦᑎᒃᑲᓐᓂᕈᓐᓇᕐᓗᑎᒃ 

ᓇᓗᐃᕐᓯᒪᒃᑲᓐᓂᕐᑐᓂᒃ ᖃᓄᐃᓕᐅᕈᑎᓂᒃ. 

  

 
10ᐅᓇ ᐱᔾᔪᑎᒋᓪᓗᒍ ᐅᖃᕐᑕᐅᓯᒪᓪᓚᕆᖕᓂᑯᐃᑦ, ᐅᑯᐊ ᐅᖃᐅᓰᑦ ᐱᔾᔪᑎᐅᔪᓄᑦ ᐱᖁᔨᕗᖔᕈᑎᒥ, ᐱᓕᕆᐊᖃᕐᑐ ᐅᑯᓂᖓ ᖃᐅᔨᒪᖁᔭᐅᔪᑦ 

ᖃᐅᔨᑎᑦᑎᔾᔪᑎᒥ ᓇᓗᓇᐃᔭᕐᓯᒪᔪᓂᒃ ᐱᔾᔪᑎᒋᔭᐅᔪᓂᒃ ᐅᑯᓇᙵᑦ ᒥᑦᑎᒪᑕᓕᒃᒥᑦ ᐊᖑᓇᓱᒃᑎᓕᕆᔨᒃᑯᓐᓂᒃ [NIRB ᑎᑎᖃᖏᓐᓄ ᓇᓗᓇᐃᒃᑯᑎ: 

332142]. 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 

 ᒪᒃᐱᒐᖅ 5 ᐅᑯᓇᖓᑦ 23 

ᐱᖁᔨᕗᖔᕈᑎ ᐅᑯᓇᙵᑦ ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᓐᓂ  

ᐱᔾᔪᑎᓕᒃ: ᓄᖅᑲᖅᑎᑕᐅᓂᖓ ᐃᓄᓐᓂᑦ ᑲᑎᒪᑎᑦᑎᓂᖅ 

ᑎᓯᐱᕆ 17-ᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᖁᔨᕗᖔᕈᑎᒥ ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᑯᓐᓂᑦ 

ᐱᓚᐅᕐᓯᒪᖕᒥᔪᑦ ᐱᔾᔪᑎᖃᖅᑐᒥ: ᓄᖅᑲᖅᑎᑕᐅᓂᖓ ᑭᒃᑯᓕᒫᓂᒃ ᑐᓴᐅᒪᑎᑦᑎᓂᕐᒧᑦ ᑲᑎᒪᓂᕐᒥᒃ ᐃᓚᖃᖅᖢᓂ ᐊᖏᕈᑎᑦ 

ᒪᓕᒐᖅᑎᒍᑦ ᐆᒪ ᐃᐅᕆᒃ ᐆᑦᑐᕙᒃ, ᒪᓕᒐᒃᓴᓂ ᐊᑐᖅᑐᒃᓴᓄᑦᓗ ᒪᓕᒐᕐᔪᐊᖅ, 1982, ᐃᓚᒋᔭᐅᓗᓂ B ᐅᕙᓂ ᑲᓇᑕᒥ 

ᒪᓕᒐᕐᔪᐊᖅ 1982 (ᔫᓇᐃᑕᑦ ᑭᖕᑕᒻ), 1982, ᑎᑎᕋᖅᓯᒪᓂᖓ 11; ᓈᓴᐅᑎᓖᑦ 31.1 ᐅᕙᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔩᑦ ᒪᓕᒐᖏᑦ ᐱᓕᕆᕙᓪᓕᐊᓂᕐᒧᑦ, 2009 ᐊᒻᒪᓗ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᑲᓇᑕᒥ ᒪᓕᒐᓂᒃ 2013, ᑎᑎᕋᖅᓯᒪᓂᖓ 14, ᓈᓴᐅᑎᓖᑦ 2 (NuPPAA). 

ᐱᖁᔨᕗᖔᕈᑎ ᑎᑎᕋᐅᓯᐅᓚᐅᕐᑐᖅ ᒪᓕᒃᖢᑎᒃ ᒪᓕᒋᐊᓕᒃ 7.1 ᐅᕙᓂ ᒪᓕᒋᐊᓕᖕᓂ ᐊᒻᒪᓗ ᖃᓄᖅ 

ᐊᑯᓂᐅᑎᒋᔭᕆᐊᖃᕐᓂᖏᑦ ᐋᖅᑭᒃᑕᐅᓯᒪᔪᖅ ᑲᑎᒪᔨᒃᑯᑦ ᑲᑎᒪᕕᒡᔪᐊᕐᓇᐅᑉ ᓯᕗᓂᐊᒍᑦ ᑲᑎᒪᓂᕐᒥ ᐃᓱᒪᓕᐅᕈᑎᓄᑦ 

ᐅᓂᒃᑳᓂ. ᐅᓇ ᐱᖁᔨᕗᖔᕈᑎ ᐃᒪᓐᓇ ᐱᖁᔨᒍᑎᐅᓇᓱᒃᑐᖅ: “ᓄᖅᑲᖅᑎᑕᐅᓗᑎ ᐱᕙᓪᓕᐊᓂᖏᑦ, ᒫᓐᓇᐅᔪᒥᑦ 

ᐋᖅᑭᑦᑕᐅᓯᒪᔪᑦ ᐱᒋᐊᕐᓗᑎ ᔮᓄᐊᕆ 25 ᑎᑭᓪᓗᒍ ᕕᕝᕗᐊᓕ 6, 2021, ᓯᕗᓪᓕᖅᐹᖓᓐᓄ ᐊᑐᐃᓐᓇᐅᔪᒧᑦ 

ᐱᕕᔅᓴᐅᓂᖓ ᐅᑯᐊ ᑭᖑᓂᐊᒍᑦ ᓴᖅᑭᕈᑎ: 

a. ᐊᒥᓱᓄᑦ ᐅᑐᐃᓐᓇᐅᓕᕐᓂᖓ ᐊᒻᒪ ᐊᐅᓚᑕᐅᓂᖓ ᓄᕙᒡᔪᐊᕐᓇᖅ-19-ᒧᑦ ᐋᓐᓂᐊᔭᐃᒃᑯᑦ ᓄᓇᕗᑦᒥ; 

b. ᐊᑐᕆᐊᖃᕈᓐᓃᖅᑎᑕᐅᓂᖏᑦ ᐊᐅᓪᓚᓂᕐᒧᑦ ᑭᓪᓕᖃᖅᑎᑕᐅᔪᑦ, ᐱᖃᓯᐅᑎᓪᓗᑎ ᐱᑕᖃᕆᐊᖃᖅᑎᑕᐅᔪᑦ 

14 ᐅᓪᓗᐃᑦ ᐃᓄᑑᒋᐊᖃᓂᕐᒧᑦ ᓄᓇᕗᒻᒥᐅᑕᓄᑦ ᐊᒻᒪ ᓄᓇᕗᒻᒥᐅᑕᐅᖏᑦᑐᓄᑦ ᐃᓚᐅᖃᑕᐅᔪᓄᑦ 

ᑲᑎᒪᑎᑦᑎᓂᐅᔪᒥᑦ; ᐊᒻᒪᓗ  

c. ᐊᑐᕆᐊᖃᕈᓐᓃᖅᑎᑕᐅᓂᖏᑦ ᑲᑎᓐᓂᐅᔪᓂᑦ ᑲᑎᒪᑎᑦᑎᓂᐅᔪᖅ ᑲᔪᓯᒍᓐᓇᓂᐊᕐᒪᑦ ᐊᑕᖐᑎᑦᑎᔪᒥᑦ ᐊᒻᒪ 

ᑐᑭᖃᑦᑎᐊᖅᑐᒥᑦ ᐃᒪᐅᖃᑕᐅᓂᖏᓐᓄᑦ ᐃᓄᐃᑦ ᐱᔪᓐᓇᐅᑎᖏᓐᓂᑦ ᑎᒍᒥᐊᖅᑐᑦ, ᐱᖃᓯᐅᑎᓪᓗᑎ: 

i. ᖃᑦᑏᓐᓇᐅᓛᕆᔪᓐᓇᖅᑕᖏᑦ 100 ᐃᓄᐃᑦ ᐱᔪᓐᓇᖅᑎᑕᐅᓗᑎ ᑲᑎᒪᑎᑦᑎᓂᕐᒧᑦ ᐃᓪᓗᕈᓯᕐᓂᑦ ᐅᕙᓂ 

ᒥᑦᑎᒪᑕᓕᒃ ᐊᒻᒪ ᐃᖃᓗᐃᑦ; 

ii. ᒪᑐᐃᖓᔪᒥᑦ ᑲᑎᒪᑎᑦᑎᓂᐅᔪᒥᑦ ᐃᓄᐃᑦ ᑲᑎᒪᖃᑕᐅᔪᓐᓇᕐᓗᑎ: ᐃᓱᒫᓗᖏᓪᓗᑎ 

ᐊᓂᖁᔭᐅᓂᐊᕆᐊᔅᓴᖅ ᒪᑐᒥ; ᐅᐸᑦᑎᑕᐅᑦᑕᐃᓕᖏᓪᓗᓂ ᑲᑎᒪᖃᑕᐅᓂᕐᒧᑦ ᐱᔾᔪᑎᒋᓪᓗᒍ ᓯᕗᓂᐊᒍᑦ 

ᐊᑎᓕᐅᖅᓯᒪᖏᓐᓂᖓᓄ; ᐅᕝᕙᓘᓐᓃᑦ ᐅᐸᑦᑎᑕᐅᑦᑕᐃᓕᖏᓪᓗᓂ ᑲᑎᒪᖃᑕᐅᓂᕐᒧᑦ ᐱᔾᔪᑎᒋᓪᓗᒍ 

50 ᐃᓄᐃᑦ ᐊᒥᓲᓛᕆᒋᐊᖃᖅᑕᖏᓐᓂ ᑎᑭᑕᐅᓯᒪᓗᓂ; ᐊᒻᒪᓗ ᓄᓇᓕᒻᒥ ᑲᑎᒪᔩᑦ ᑭᒡᒐᖅᑐᐃᔩᑦ 

ᐅᐸᔅᓯᒪᔪᑦ ᐊᑕᐅᓯᕐᒥᑦ ᑲᑎᒪᑎᑦᑎᓂᐅᔪᒥᑦ ᐃᓪᓗᕈᓯᕐᒥᑦ.” 

ᐅᑯᐊ ᑎᑎᕋᕐᓯᒪᔪᑦ ᓇᓗᓇᐃᕐᓯᓯᒪᔪᑦ ᐱᔾᔪᑎᒋᔭᐅᔪᓂᒃ ᐱᖁᔨᕗᖔᕈᑎᒥᒃ ᐅᑯᓇᙶᕐᑐᖅ ᒥᑦᑎᒪᑕᓕᒃᒥᑦ 

ᐊᖑᓇᓱᒃᑐᓕᕆᔨᒃᑯᓐᓂᒃ:11 

1) ᑕᒪᐃᓐᓂᒃ ᑲᑎᒪᔩᑦ ᒪᓕᒐᖏᑦ ᖃᓄᐃᓕᐅᕐᐸᓪᓕᐊᓂᕐᒧᑦ ᐊᒻᒪᓗ ᐃᓚᖓ 35 ᐅᕙᓂ ᒪᓕᒐᒃᓴᓂ ᐊᑐᖅᑐᒃᓴᓄᑦᓗ 

ᒪᓕᒐᕐᔪᐊᕐᒥᑦ ᐱᔪᓐᓴᕐᑎᑦᑎᓯᒪᔪᖅ ᑲᑎᒪᔩᑦ ᓄᖅᑲᖅᑎᑦᑎᔪᓐᓇᕐᓂᖏᓐᓂᒃ ᑭᒃᑯᓕᒫᓂᒃ ᑐᓴᐅᒪᑎᑦᑎᓂᕐᒧᑦ 

ᑲᑎᒪᓂᕐᒥᒃ ᑖᒃᑯᐊ ᑲᑎᒪᔩᑦ ᑕᐃᒪᐃᑦᑕᕆᐊᖃᕋᓱᒋᒍᑎ. 

2) ᑲᑎᒪᔨᒃᑯᑦ ᐱᓇᓱᐊᒐᒃᓴᖏᑦ ᐅᕘᓇ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 

ᒪᓕᒐᕐᒥᑦ (NuPPAA) ᐅᖃᕐᓯᒪᖕᒪ ᑲᑎᒪᔨᒃᑯᑦ ᐱᔪᓐᓇᐅᑎᖏᓐᓂᒃ ᐊᑐᕆᐊᖃᕐᓂᖏᓐᓂᒃ ᐊᒻᒪᓗ 

ᐱᓕᕆᐊᖃᕐᓗᑎᒃ ᐃᓄᖕᓂ ᐱᕚᓪᓕᕐᑎᑦᑎᓂᒃᑯᑦ ᐊᒻᒪ ᓴᐳᑎᓯᒪᓂᖏᓐᓂᒃ ᖃᓄᐃᖁᓇᒋ ᐊᒻᒪ ᓴᐳᑎᓯᒪᓗᒍ 

ᐆᒪᔪᓅᖓᔪᑦ ᓄᓇᖁᑎᒋᔭᐅᔪᓂᒃ. 

 
11ᐅᓇ ᐱᔾᔪᑎᒋᓪᓗᒍ ᐅᖃᕐᑕᐅᓯᒪᓪᓚᕆᖕᓂᑯᐃᑦ, ᐅᑯᐊ ᐅᖃᐅᓰᑦ ᐱᔾᔪᑎᐅᔪᓄᑦ ᐱᖁᔨᕗᖔᕈᑎᒥ, ᐱᓕᕆᐊᖃᕐᑐ ᐅᑯᓂᖓ ᖃᐅᔨᒪᖁᔭᐅᔪᑦ 

ᖃᐅᔨᑎᑦᑎᔾᔪᑎᒥ ᓇᓗᓇᐃᔭᕐᓯᒪᔪᓂᒃ ᐱᔾᔪᑎᒋᔭᐅᔪᓂᒃ ᐅᑯᓇᙵᑦ ᒥᑦᑎᒪᑕᓕᒃᒥᑦ ᐊᖑᓇᓱᒃᑎᓕᕆᔨᒃᑯᓐᓂᒃ [NIRB ᑎᑎᖃᖏᓐᓄ ᓇᓗᓇᐃᒃᑯᑎ: 

332141]. 

3) ᐃᖅᑲᖅᑐᐃᕕᒡᔪᐊᒃᑯᑦ ᐱᓕᕆᐊᖑᓯᓚᒧᖅ ᐅᑯᐊ ᑲᖏᖅᑐᒑᐱᒃ(ᕼᐋᒻᒪᓚᖓ) ᐸᓯᔭᒃᓴᐅᑎᑦᑎᓪᓗᓂ 

ᐅᕐᓱᐊᓗᓕᕆᔨᒃᑯᑦ ᐱᔨᑦᑎᕋᐅᑎᓕᕆᔨᖏᓐᓂᒃ (Petroleum Geo-Service Inc.),12 ᐃᖅᑲᖅᑐᐃᕕᒡᔪᐊᒃᑯᑦ 

ᓇᓗᓇᐃᕐᓯᓚᐅᕐᑐᑦ ᐃᒪᓐᓇ ᐅᕘᓇ ᓄᓇᕗᒧᑦ ᐊᖏᕈᑎᓂᒃ ᐃᓄᐃᑦ ᓄᓇᖃᕐᓂᕐᒥ ᐱᔪᓐᓇᐅᑎᖃᓕᕐᓗᑎᒃ 

ᐃᓚᖃᕐᓗᒍ ᐊᖑᓇᓱᒍᓐᓇᕐᓂ ᖏᓐᓂᒃ ᐃᒪᕐᒥᐅᑕᓂᒃ. ᑕᐃᑰᓇᓕ ᐊᒻᒪ ᐅᑯᑎᒎᓇᖅ, ᑐᒃᓯᕋᕈᑎᒋᔭᐅᔪᖅ 

ᐱᓕᕆᐊᒃᓴᖅ ᐊᒃᑐᐃᓂᖃᕋᔭᕐᒪᑦ ᐃᓄᐃᑦ ᐊᖑᓇᓱᖃᑦᑕᕐᓂᕐᒧᑦ ᐱᔪᓐᓇᐅᑎᖏᓐᓂᒃ. 

4) ᑲᓇᑕᒥ ᒐᕙᒪᖓᑦ ᓇᓗᓇᐃᕐᓯᓚᐅᕐᑐᑦ ᑲᑎᒪᔩᑦ ᐱᓕᕆᕙᓪᓕᐊᓂᖓᓂ ᒪᓕᖕᓂᐊᕐᓂᕋᖅᖢᑎ ᒐᕙᒪᒃᑯᑦ 

ᐅᖃᖃᑎᖃᕆᐊᖃᕐᓂᖏᓐᓂᒃ ᐊᒃᑐᖅᑕᐅᔪᓂᒃ ᑲᑐᔾᔨᖃᑎᒌᓂᒃ ᖃᐅᔨᓇᓱᒡᓗᑎᒃ ᓇᓗᓇᐃᔭᕐᓯᒪᔪᓂᒃ 

ᐊᒃᑐᐃᒍᑎᐅᔪᓂᒃ ᐱᓕᕆᐊᒧᑦ ᒪᑐᒨᓇ ᐃᓄᐃᑦ ᐱᔪᓐᓇᐅᑎᖏᑦᑎᒍᑦ. ᑕᒪᐅᓇᓕ, ᑲᑎᒪᔨᒃᑯᑦ 

ᐱᓕᕆᕙᓪᓕᐊᔭᕆᐊᖃᖅᑐᑦ ᐅᖃᖃᑎᖃᕈᓐᓇᑦᑎᐊᕐᓗᑎᒃ ᐊᒻᒪᓗ ᒫᓐᓇ ᐋᓐᓂᐊᕕᒡᔪᐊᕐᓇᒧᑦ ᑕᒪᓐᓇ 

ᐊᔪᕐᓇᖅᖢᓂ. 

5) ᒫᔾᔨ 12-ᒥᑦ ᐊᒻᒪ 17-ᒥᑦ, 2020, ᑲᑎᒪᔩᑦ ᐅᐸᖃᑎᒌᖕᓂᒃᑯᑦ ᑲᑎᒪᔪᒪᔪᓐᓃᓚᐅᕐᓯᒪᔪᑦ ᐅᕗᖓ 

ᑐᓴᐅᒪᑎᑦᑎᓂᕐᒧᑦ ᐸᕐᓇᒃᐸᓪᓕᐊᓂᕐᒧᑦ, ᐊᒻᒪᓗ ᐅᑯᑎᒎᓇᕐᓕ ᒥᑦᑎᒪᑕᓕᒃᒥᑦ ᐊᖑᓇᓱᒃᑐᓕᕆᔨᒃᑯᑎᒍᑦ, 

ᐱᔾᔪᑎᒋᔭᐅᓯᒪᔪᖅ ᑲᑎᒪᔩᑦ ᓄᖅᑲᖅᑎᑦᑎᓂᖏᓐᓂᒃ ᐊᓯᙳᕐᓯᒪᙱᑦᑐᖅ. ᑕᐃᒪᓐᓇᐅᒐᓗᐊᕐᑎᓪᓗᒍ, ᐊᒻᒪᓗ 

ᐅᓄᕐᓯᕙᓪᓕᐊᓂᖏᓐᓄᑦ ᓄᕙᒡᔪᐊᕐᓇᖅ-19-ᒥᑦ ᐋᓐᓂᐊᖃᕐᑐᑦ ᓄᓇᕗᒥᑦ ᐊᒻᒪ ᑲᓇᑕᒥ, ᑲᑎᒪᔨᒃᑯᑦ 

ᐃᓱᒪᓕᐅᕆᓚᐅᕐᑐᑦ ᑲᔪᓯᑎᑦᑐᒪᓪᓗᒍ ᑐᓴᐅᒪᑎᑦᑎᓂᕐᒧᑦ ᑲᑎᒪᓂᖅ. 

6) ᑐᓗᖅᑕᕐᕕᒃᑕᖃᐅᕐᒪᑦ ᐊᑐᐃᓐᓇᖅᑕᖃᒋᓗᐊᕐᓂᕐᒧᑦ ᑐᓴᐅᒪᑎᑦᑎᓂᕐᒧᑦ ᑲᑎᒪᓂᒃᓴᒥ, ᓲᕐᓗ ᒪᑯᓂᖓ ᐃᓄᐃᑦ 

ᐅᓄᕐᓂᖏᑦ ᐅᐸᒍᓐᓇᖅᑐᓂᒃ, ᒫᓐᓇ ᐊᑎᓕᐅᖅᐸᒌᕆᐊᖃᕐᓂᖅ, ᐃᓂᒃᓴᓕᐅᕆᓂᖅ ᐃᒃᓯᕙᐅᑕᓄᑦ ᐊᒻᒪᓗ 

ᐃᒃᓯᕙᐅᑕᖃᙱᓗᐊᕐᓂ ᑭᒃᑯᓕᒫᓂᒃ ᐃᓚᐅᑎᑦᑎᔪᓐᓇᙱᒍᑎᐅᔪᖅ ᐅᕝᕙᓘᓐᓃᑦ 

ᐃᓱᒪᒃᓴᕐᓯᐅᕐᕕᖃᕈᓐᓇᖅᑎᑦᑎᓂᕐᒥ ᐱᕕᖃᙱᖢᓂ ᐊᒻᒪᓗ ᐃᓄᐃᑦ ᐅᖃᐅᓯᖓ ᐃᓱᒪᒋᔭᐅᔭᕆᐊᖃᕆᓪᓗᓂ. 

7) ᑐᓗᕐᑕᕐᕕᒃᑕᖃᕐᒥᖕᒪᑦ ᓴᖅᑭᑕᐅᓯᒪᔪᓂᒃ ᐊᑐᐃᓐᓇᐅᙱᑦᑐᓂᒃ ᐱᓕᕆᔾᔪᑎᓂᒃ ᐊᒻᒪ ᖃᕋᓴᐅᔭᓄᑦ 

ᐊᑦᑕᑕᕈᓐᓇᐅᑎᓂᒃ ᑕᐃᒪᓕ ᐅᕙᓂ ᑲᖏᖅᑐᒑᐱᒃ ᐸᓯᔭᒃᓴᐅᑎᑦᑎᓪᓗᓂ ᐅᕐᓱᐊᓗᓕᕆᔨᒃᑯᑦ 

ᐱᔨᑦᑎᕋᐅᑎᓕᕆᔨᖏᓐᓂᒃ (Petroleum Geo-Service Inc.), ᐃᖅᑲᖅᑐᐃᕕᒡᔪᐊᒃᑯᑦ ᑲᓇᑕᒥ 

ᓇᓗᓇᐃᕐᓯᓚᐅᕐᑐᑦ ᐅᓇ ᐅᖃᖃᑎᒌᑲᑕᖕᓂᕐᒧᑦ ᐱᓕᕆᓂᖅ ᓈᒻᒪᓛᕐᓯᒪᙱᓐᓂᖓᓂᒃ, ᑕᒪᓐᓇᓗ 

ᐱᔾᔪᑎᖃᓗᐊᖅᖢᓂ ᓱᒃᑲᐃᓗᐊᕐᓂᖓ ᖃᕋᓴᐅᔭᓄᑦ ᐊᑦᑕᑕᕈᓐᓇᐅᑎᑦ ᐊᒻᒪ ᐊᑭᑐᔫᓂᖓ ᖃᕋᓴᐅᔭᓄᑦ 

ᐊᑦᑕᑕᕈᓐᓇᐅᑎᐅᔪᒃ. 

8) ᐱᔾᔪᑕᐅᓪᓗᓂ ᓄᕙᒡᔪᐊᕐᓇᖅ-19 ᐊᒃᑐᐊᔪᑦ ᑎᑎᕋᕐᕖᑦ ᒪᑐᓯᒪᓂᖏᑦ ᓄᓇᕘᒥᑦ, ᐱᓕᕆᔪᓐᓇᕐᓂᖏᑦ 

ᓇᔫᑎᓗᑎᒃ−ᐃᓄᐃᑦ ᑲᑎᒪᓂᕐᓂᑦ ᐃᓗᐊᓂᑦ ᓄᓇᕘᑉ ᓄᓇᓕᖏᓐᓂᑦ ᐊᒻᒪᓗ ᐊᖃᐅᓯᒃᓴᐅᓚᐅᖅᑐᑦ ᑖᒃᑯᓇᖓᑦ 

ᐹᕙᓐᓛᓐᑯᓐᓂᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓪᓗᑎᒃ ᐊᔪᕐᓇᕈᑎᐅᔪᓂᒃ 

ᐃᓚᐅᑎᑦᑎᓂᕐᒧᑦ ᓄᓇᓕᖕᓂᑦ ᐋᖏᓵᖅᑕᑦᑎᓐᓂᑦ ᑕᖅᑭᕐᓂᑦ ᐊᓂᒍᖅᑐᓂᑦ, ᑲᑎᒪᔩᑦ ᓇᓗᓇᐃᖅᓯᔪᑦ 

ᐱᑕᖃᕆᐊᖃᕐᓂᖓᓂᒃ  ᓄᓇᓕᖕᓂᑦ ᐅᖃᕐᕕᖃᖅᑎᑕᐅᓗᑎᒃ ᑲᑎᒪᓂᕐᒥᑦ ᐃᓚᐅᔪᑦ ᐊᑐᐃᓐᓇᐅᑎᑦᑎᕕᐅᓗᑎᒃ 

ᖁᕝᕙᓯᒃᑯᓂᒃ ᐃᓚᐅᑎᑕᐅᓂᕐᓂᒃ. 

9) ᐅᓇᐅᑎᓪᓗᒍ ᑎᓯᐱᕆ 16, 2020, ᐅᐊᖕᓇᖓᓂᑦ ᕿᑭᖅᑖᓘᑉ ᓄᓇᓕᖕᓄᑦ ᐃᓚᒋᔭᐅᔪᑦ ᐅᖃᓚᐅᕐᒪᑕ 

ᓇᓗᓇᐃᔭᑦᑎᐊᖅᖢᓂᔾᔪᒃ ᖃᓄᖅ ᓈᒻᒪᒃᑐᓂᒃ ᐊᒻᒪᓗ ᐃᑲᔫᑎᖃᐅᑦᑎᐊᖅᑐᓂᒃ ᐊᑲᐅᙱᓕᐅᕈᑎᓂᒃ 

ᐅᓪᓗᓕᖅᓱᐃᓇᓱᐊᕐᓂᕐᒧᑦ ᓈᓚᖕᓂᕐᒧᑦ ᒫᓐᓇᐅᔪᖅ ᐊᒻᒪᓗ ᓯᖁᒥᑦᑎᓪᓗᓂ 12.2.27 ᑕᐃᑲᓂ ᓄᓇᕗᑦ 

ᐊᖏᕈᒻᒥᑦ ᑲᑎᒪᔩᑦ ᒪᓂᓴᐃᓯᒪᙱᑦᑐᑦ ᑭᒃᑯᓕᒫᑦ ᖃᐅᔨᒪᔭᕆᐊᖃᕐᓂᖏᓐᓂᒃ ᐊᒻᒪᓗ ᐃᓚᐳᓂᖏᑦ 

 
12Clyde River (Hamlet) v. Petroleum Geo-Services Inc. (ᑲᖏᖅᑐᒑᐱᒃ [ᕼᐋᒻᒪᓚᖓ] ᐸᓯᔭᒃᓴᐅᑎᑦᑎᓪᓗᓂ ᐅᕐᓱᐊᓗᓕᕆᔨᒃᑯᑦ 

ᐱᔨᑦᑎᕋᐅᑎᓕᕆᔨᖏᓐᓂᒃ), 2017 SCC 40. 

https://www.canlii.org/en/ca/scc/doc/2017/2017scc40/2017scc40.pdf
https://www.canlii.org/en/ca/scc/doc/2017/2017scc40/2017scc40.pdf

ᓈᓚᖕᓂᖃᕐᓂᕐᓂᑦ ᓈᓚᖕᓂᖃᓪᓚᑦᑖᕐᓂᕐᒧᑦ ᑐᓴᒃᑲᐃᔾᔪᑎᑕᖃᙱᑎᓪᓗᒍ ᐊᒻᒪ ᑭᖑᕙᖅᑎᑦᑎᓯᒪᓂᖏᓐᓄᑦ 

ᐃᓄᒃᑎᑑᓕᖅᓯᒪᔪᑦ ᑐᓴᐅᒪᔾᔪᑏᑦ. 

10) ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᑦ (MHTO) ᐊᒻᒪᓗ ᐊᓯᖏᑦ ᑕᑎᖃᕐᓂᐊᕐᒪᑕ 

ᓄᓇᕘᒥᖔᙱᑦᑐᓂᒃ ᖃᐅᔨᒪᔨᑕᓂᒃ ᐊᒻᒪᓗ ᒪᓕᒐᓕᕆᔨᓂᒃ, ᐃᒪᐃᓐᓂᖓᓄᑦ ᒫᓐᓇ 

ᐊᐅᓪᓚᑲᑕᓗᐊᖁᔭᐅᙱᑎᓪᓗᒋᑦ, ᑐᓗᖅᑕᕈᑎᖃᐅᕐᒪᑦ ᓱᓕ ᐃᓚᐅᓂᕐᒧᑦ ᑖᒃᑯᓄᖓ ᐃᓄᖕᓄᑦ. 

11) ᑐᓴᕋᓱᖕᓂᕐᔪᐊᓄᑦ ᐱᑕᖃᕆᐊᖃᕐᒪᑦ ᐊᑑᑎᖃᑦᑎᐊᖅᑐᒥᒃ ᐊᒻᒪᓗ ᐃᑲᔪᖅᓲᑎᓂᒃ ᐃᓚᐅᔪᓄᑦ ᐃᓄᖕᓄᑦ, 

ᐃᒪᐃᓐᓂᖓᓄᑦ, ᑕᐅᑐᖅᑰᖅᑕᖏᑦ ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦᑕ (MHTO), ᑕᒪᓐᓇ 

ᐊᔪᕐᓇᕐᓂᐊᕐᒪᑦ ᐃᓚᐅᓂᖅ ᓈᓚᖕᓂᕐᓂᑦ ᑭᒡᓕᖃᖅᑎᓪᓗᒋᑦ 50 ᐃᓄᐃᑦ ᐊᑐᓂ ᐃᓂᐅᔪᓂᑦ, ᐱᓗᐊᖅᑐᒥᒃ 

ᐃᒪᐃᑎᓪᓗᒋᑦ 20-30 ᑖᒃᑯᓇᓂ ᐃᓄᐃᑦ ᑭᒡᒐᖅᑐᐃᔨᐅᓂᐊᖅᑎᓪᓗᒋᑦ ᑲᑎᒪᔨᓄᑦ ᐊᒻᒪᓗ ᑲᓇᑕᒧᑦ. ᒥᑦᑎᒪᑕᓕᒃ 

ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ (MHTO) ᑐᓂᓯᓯᒪᔪᑦ ᐅᓄᙱᓛᖑᔪᖅᓇᖅᑐᒧᑦ 100 ᐃᓄᐃᑦ 

ᓇᔫᑎᔭᕆᐊᖃᖅᑐᑦ ᐊᔪᙱᖁᓪᓗᒋᑦ ᓈᒻᒪᓛᑎᒍᑦ ᓄᓇᖃᖅᑐᑦ ᐃᓄᐃᑦ ᐃᓚᐅᓂᖏᓐᓄᑦ. 

12) ᑭᖑᓪᓕᖅᐹᖓᓂᑦ, ᒫᓐᓇ ᑲᔪᓯᕙᓪᓕᐊᓂᐅᔪᖅ ᐃᒪᐃᑎᑦᑎᓂᐊᕐᒪᑦ ᓄᓇᓕᖕᓂᑦ ᑭᒡᒐᖅᑐᐃᔩᑦ 

ᐊᕕᒃᓯᒪᔭᕆᐊᖃᕐᓂᐊᖅᑐᑦ ᐅᑯᓇᓂ ᐃᖃᓗᖕᓂᑦ ᐊᒻᒪᓗ ᒥᑦᑎᒪᑕᓕᖕᒥᑦ. ᑕᒪᓐᓇ ᓂᕆᐅᒋᔭᐅᓚᐅᙱᑦᑐᖅ 

ᐊᒻᒪᓗ ᓵᖅᑭᓪᓗᓂ ᓯᖁᓯᒥᒪᔮᖅᑐᒥᒃ ᓄᓇᓕᖕᓂᑦ ᐅᖃᕐᕕᖃᖅᑎᑕᐅᓗᑎᒃ ᑲᑎᒪᓂᕐᒥᑦ, ᕿᒪᐃᓪᓗᑎᒃ 

ᐊᑕᖏᐸᓗᒃᖢᒋᑦ ᐊᒃᑐᖅᑕᐅᔪᑦ ᓄᓇᓖᑦ ᒥᑦᑎᒪᑕᓕᖕᒥᑦ ᐱᕕᖃᖅᑎᑕᐅᔪᓐᓃᖅᖢᑎᒃ ᑲᑎᒪᓂᕐᒥᑦ 

ᐃᓚᐅᔪᓐᓇᕐᓂᖏᑦ ᐃᓚᐅᖃᑎᖃᕐᓗᑎᒃ ᐊᓯᖏᓐᓂᒃ ᓄᓇᓕᖕᓂᒃ. 

ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐᑦ ᑕᒪᑐᒧᖓ ᐱᖁᔨᕗᖔᕈᑎᒧᑦ ᑖᒃᑯᓇᙵᑦ ᐱᔪᒥᒍᓱᒃᑐᓂᒃ ᐃᓚᐅᔪᓂᑦ 

ᑎᑭᖢᒍ ᔮᓄᐊᕆ 7, 2021 ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᔭᐅᓯᒪᔪᑦ ᐅᖃᐅᓯᐅᓚᐅᖅᑐᓂᒃ 

ᑖᒃᑯᓇᙵᑦ ᐱᔪᒥᒍᓱᒃᑐᓂᒃ ᐃᓚᐅᔪᓂᑦ ᐱᔾᔪᑎᖃᖅᖢᑎᒃ ᐱᖁᔨᕗᖔᕈᑕᐅᓂᑯᒥᒃ: 

ᓇᓗᓇᐃᔭᐃᑎ 1: ᑎᑎᕋᖅᓯᒪᔪᑦ ᐅᖃᐅᓯᒃᓴᖃᖅᑐᕕᓃᑦ ᐃᓚᐅᔪᑦ ᑕᒪᑐᒧᖓ ᐱᖁᔨᕗᖔᕈᑎᒧᑦ 

ᐅᖃᐅᓯᒃᓴᖃᖅᑐᑦ ᑲᑎᙵᔫᔪᑦ ᑎᑎᖅᑲᖁᑎᓄᑦ 

ᓇᓗᓇᐃᒃᑯᑕᖅ13 

ᓄᓇᕗᑦ ᑐᙵᕕᒃ (NTI) 332424 ᐊᒻᒪᓗ 332429 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA) 332379 

ᓄᓇᕗᑦ ᒐᕙᒪᖓ (GN) 332418 

ᑲᓇᑕᐅᑉ ᒐᕙᒪᖏᑦ (GoC) 332397 

ᐃᑲᔫᑎᑦ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 332380 

ᓴᓂᕋᔭᒃ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 332400 

ᐃᒪᕕᒃ ᐊᒡᒍᐊᓂ (ON) 332396 

ᓄᓇᕐᔪᐊᒥᒃ ᓂᕐᔪᑎᑦ ᑮᓇᐅᔭᖏᓐᓄᑦ ᑲᓇᑕ (WWF) 332378 

ᐹᕙᓐᓛᓐ ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓᑦ  332362 ᐊᒻᒪᓗ 332363 

ᓇᓗᓇᐃᔭᐃᑎ 2: ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐᑦ ᑐᓂᔭᐅᔪᕕᓃᑦ ᑕᒪᑐᒧᖓ ᖃᐅᔨᒃᑲᐅᔾᔪᑎᒧᑦ ᐱᖁᔨᕗᖔᕈᑎᒧᑦ 

ᓇᐃᓈᖅᓯᓚᔪᖅᑕᓖᑦ ᐅᖃᐅᓯᒃᓴᐅᓚᐅᖅᑐᓄᑦ ᑐᓂᔭᐅᔪᕕᓂᕐᓄᑦ ᐱᔾᔪᑎᖃᖅᖢᑎᒃ ᐱᖁᔨᕗᖔᕈᑎᒥᒃ. 

 
13ᐊᑕᖏᖅᖢᒋᑦ ᑐᓂᔭᐅᔪᑦ ᐱᔭᐅᓯᒪᓕᖅᑐᑦ ᑕᑯᔭᐅᔪᓐᓇᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᕆᑕᐅᔭᒃᑯᑦ ᑭᒃᑯᓕᒫᓄᑦ 

ᑎᑎᕋᖅᑕᐅᓯᒪᕝᕕᖓᓂᑦ ᑕᒪᑐᒧᖓ ᖃᐅᔨᓴᕐᓂᕐᒧᑦ ᐅᕝᕙᓘᓐᓃᑦ ᕿᓂᕐᓗᒍᑦ ᖁᓛᓂᑦ ᓇᓗᓇᐃᖅᓯᒪᔪᖅ ᑎᑎᖅᑲᓄᑦ ᓇᓗᓇᐃᒃᑯᑕᑦ ᓇᐃᓴᐅᑏᑦ 

ᑕᐃᑲᙵᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᕆᑕᐅᔭᒃᑯᑦ ᑭᒃᑯᓕᒫᓄᑦ ᑎᑎᕋᖅᑕᐅᓯᒪᕝᕕᖓᓂᑦ ᐅᕘᓇ www.nirb.ca/project/124701 

https://www.nirb.ca/iu/project/123910

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 

 ᒪᒃᐱᒐᖅ 8 ᐅᑯᓇᖓᑦ 23 

ᓇᓗᓇᐃᔭᐃᑎ 2: ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐᑦ ᑐᓂᔭᐅᔪᕕᓃᑦ ᑕᒪᑐᒧᖓ ᖃᐅᔨᒃᑲᐅᔾᔪᑎᒧᑦ ᐱᖁᔨᕗᖔᕈᑎᒧᑦ 

ᐅᖃᐅᓯᒃᓴᖃᖅᑐᑦ ᑲᑎᙵᔫᔪᑦ ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐ 

ᓄᓇᕗᑦ ᑐᖖᒐᕕᒃ 

• ᐃᑲᔪᖅᓯᖅᑐᑦ ᐱᖁᔨᕗᖔᕈᑎᒥᒃ ᐃᒪᓐᓇᔭᕐᓂᖓᓄᑦ ᐅᓄᖅᓯᒋᐊᕐᓗᒋᑦ 

ᐃᓄᐃᑦ ᐃᓚᐅᑎᑕᐅᓂᖏᑦ ᐊᒻᒪᓗ ᑐᒃᓯᕋᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐃᓂᖃᖅᑎᑦᑎᓗᑎᒃ ᑲᒪᖁᓪᓗᒋᑦ ᐃᓱᒫᓘᑕᐅᔪᓂᒃ 

ᓇᓗᓇᐃᖅᓯᒪᔪᓂᒃ ᑕᐃᑲᓂ ᐱᖁᔨᕗᖔᒥᑦ ᐃᓚᐅᓪᓗᑎᒃ 

ᐊᑐᐃᓐᓇᐅᑎᑦᑎᓗᑎᒃ ᑭᖑᕙᕆᐊᕆᓂᕐᒥᒃ ᖃᖓᒃᑰᓇᔭᕐᓂᖓᓄᑦ 

ᑭᒃᑯᓕᒫᓄᑦ ᓈᓚᖕᓂᐊᓇᔭᖅᑐᖅ; 

• ᓇᓗᓇᐃᖅᓯ ᑭᖑᕙᕆᐊᖅᑎᑦᑎᓂᖅ ᓈᒻᒪᒃᑐᒥᒃ ᑕᒪᑐᒧᖓ ᑭᒃᑯᓕᒫᓄᑦ 

ᓈᓚᖕᓂᐅᓇᔭᖅᑐᒥᒃ ᐃᒪᐃᑎᑦᑎᔪᓐᓇᕐᓂᐊᕐᒪᑦ ᐃᓚᐅᔪᑦ ᑲᔪᓰᓐᓇᕐᓗᑎᒃ 

ᐋᖅᑭᒃᓱᐃᓗᑎᒃ ᐱᓇᐃᓗᑕᕐᓂᒃ ᐊᒻᒪᓗ ᓈᒻᒪᒌᖃᑦᑕᐅᑎᓗᑎᒃ 

ᑐᑭᓯᐅᒪᖃᑦᑕᐅᑎᓕᕐᓗᑎᒃ ᑕᒪᑐᒧᖓ ᐱᒋᐊᕈᑕᐅᔪᖅ 2 ᐱᓕᕆᐊᒧᑦ 

ᑐᒃᓯᕋᐅᒥᑦ, ᐱᓕᕆᓂᐅᓕᕋᔭᕐᒪᑦ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᑦᑎᐊᕐᓂᕐᒥᒃ; 

• ᐊᔭᐅᖅᑐᐃᒃᑲᓐᓂᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐃᓂᖃᖅᑎᑦᑎᓗᑎᒃ ᐃᑲᔪᖅᓱᐃᔪᒥᒃ ᐃᓄᐃᑦ ᐃᓚᐅᑎᑕᐅᓂᖏᓐᓄᑦ ᑕᐃᑲᓂ 

ᑭᒃᑯᓕᒫᑦ ᓈᓚᖕᓂᖃᕐᓂᐊᕐᓂᖏᓐᓄᑦ ᑲᔪᓯᕙᓪᓕᐊᓂᕐᓂᒃ ᐊᒻᒪᓗ 

ᐃᓱᒪᒋᔭᖃᕐᓗᑎᒃ ᐊᑕᖏᕐᓗᒋᑦ ᐊᑐᖅᑕᐅᖔᕈᓐᓇᖅᑐᑦ ᐊᑐᐃᓐᓇᐅᔪᑦ 

ᐃᓚᐅᓪᓗᑎᒃ ᓈᒻᒪᓈᖅᓯᒪᔪᒥᒃ ᑭᖑᕙᕆᐊᕆᓂᖅ, ᐃᓱᒪᒋᔭᐅᓗᓂ ᒫᓐᓇ 

ᓇᓚᐅᑦᑖᖅᑕᐅᓯᒪᔪᑦ ᐱᔾᔪᑕᐅᓪᓗᓂ ᐊᐅᓚᑕᐅᓂᖓ ᖃᓂᒪᓇᕐᔪᐊᖅ ᐊᒻᒪ 

ᐱᐅᒋᔭᐅᓂᖅᓴᐅᓂᖓᓄᑦ ᑭᒃᓗᓕᒫᓄᑦ ᓈᓚᖕᓂᖅ ᐅᓄᓛᖑᔪᓐᓇᖅᑐᓂᒃ 

ᓇᔫᑎᔪᓂᒃ−ᐃᓄᖕᓂᒃ ᐃᓚᐅᑎᑦᑎᓂᕐᒥᒃ; 

• ᑐᒃᓯᕋᖅᑐᑦ ᓱᖅᑯᐃᓇᖅᓯᑎᑦᑎᒋᐊᒃᑲᓐᓂᖁᔨᓪᓗᑎᒃ ᐊᖏᓂᖓᓂᒃ ᑭᒃᑯᓕᒫᑦ 

ᑲᑎᖃᑦᑕᕈᓐᓇᖏᓐᓂᖏᓐᓄᑦ ᐊᒻᒪᓗ ᐃᒪᐃᙱᒃᑲᓗᐊᕐᒪᖔᑦ ᑎᒃᑭᓪᓗᒍ 

100 ᐃᓄᐃᑦ ᐃᓚᐅᔪᓐᓇᕐᓗᑎᒃ ᑲᑎᒪᕝᕕᐅᔪᒥᑦ ᐊᒻᒪ ᑭᓱᓂᒃ 

ᒪᓕᒐᒃᓴᓕᐅᖅᑕᐅᓗᑎᒃ; 

• ᓇᓗᓇᐃᖅᓯᒪᔪᖅ ᐱᒻᒪᕆᐅᓂᖓᓂᒃ ᑖᒃᑯᐊ ᐃᓄᐃᑦ ᐅᖃᖃᑎᒌᒍᓐᓇᕐᓗᑎᒃ 

ᓇᔫᑎᓗᑎᒃ−ᐃᓄᐃᑦ ᐋᖅᑭᒃᓱᐃᖁᓪᓗᒋᑦ ᑐᑭᓯᐅᒪᖃᑎᒌᖕᓂᕐᒥᒃ 

ᐊᖏᔫᓂᖏᓐᓄᑦ ᐱᓇᐃᓗᑕᐃᑦ ᐃᓚᐅᓪᓗᑎᒃ ᐱᑕᖃᑕᐃᓐᓇᕆᐊᓖᑦ 

ᓱᕋᐃᔭᐃᓗᐊᔾᔭᐃᒃᑯᑏᑦ ᐊᑐᖅᑕᐅᔪᓐᓇᖅᑐᑦ ᐊᒻᒪᓗ ᐱᓕᕆᓃᑦ 

ᑐᙵᕕᒋᔭᐅᓗᑎᒃ ᑕᒪᑐᒧᖓ ᕿᒥᕐᕈᓂᕐᒧᑦ ᑲᔪᓯᕙᓪᓕᐊᓂᕐᓂᒃ. 

ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ 

• ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᓯᖅᓯᒪᔪᑦ ᐱᖓᓱᓂᒃ (3) 

ᐱᖁᔨᕗᖔᕈᑎᓂᒃ ᐊᒻᒪᓗ ᐃᒪᐃᖁᔨᓯᒪᔪᑦ ᓈᒻᒪᓈᖅᓯᒪᔪᒥᒃ 

ᑭᖑᕙᕆᐊᖅᑎᑦᑎᓂᖅ ᐃᒪᐃᑎᑦᑎᔪᓐᓇᕐᒪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ (ᐊᒻᒪᓗ ᓴᐳᓐᓂᐊᖅᑎ) ᐊᑐᕈᓐᓇᖅᓯᓗᑎᒃ ᐃᒪᐃᓪᓚᑦᑖᖁᓪᓗᒋᑦ 

ᒪᓕᒐᖅᑎᒍᑦ ᐱᓕᕆᐊᖑᔭᕆᐊᓖᑦ ᐊᖏᔪᒥᒃ ᑐᓴᕆᐊᕋᓱᖕᓂᕐᔪᐊᓂᒃ 

ᐃᓄᖕᓂᑦ ᐊᒻᒪ ᐅᖓᑎᒃᑲᓐᓂᐊᒍᑦ ᐋᖅᑭᒋᐊᕈᑎᐅᓗᑎᒃ ᐱᒻᒪᕆᐅᒋᔭᐅᔪᓄᑦ 

ᑲᒪᒋᔭᐅᕌᓂᒃᓯᒪᙱᑦᑐᓄᑦ ᐱᓇᐃᓗᑕᕐᓄᑦ ᐊᖏᔫᓂᖏᓐᓄᑦ ᑖᒃᑯᓄᖓ 

ᐊᒃᑐᖅᑕᐅᔪᓄᑦ ᓄᓇᓕᖕᓄᑦ; 

• ᐃᓕᓴᖅᓯᔪᑦ ᐱᑕᖃᕐᓂᖓᓂᒃ “ᐊᑭᒥᒃ” ᓄᖅᑲᖅᑎᑦᑎᓂᕐᒧᑦ, ᐊᒻᒪᓗ 

ᑮᓇᐅᔭᑎᒍᑦ ᓇᓗᓇᐃᖅᓯᔾᔪᑏᑦ ᐊᒻᒪᓗ ᖁᐊᖅᓵᕐᓇᕐᓂᖏᓐᓄᑦ ᐃᓄᐃᑦ 

ᐃᖅᑲᓇᐃᔭᖅᑏᑦ ᐊᒻᒪᓗ ᑳᓐᑐᖄᒃᑏᓄᑦ ᐱᑕᖃᒃᑲᓐᓂᕋᔭᕐᓂᕈᓂ 

ᑭᖑᕙᓕᐊᒃᑲᓐᓂᐅᔭᕈᑎᓂᒃ ᑖᒃᑯᓄᖓ ᐹᕙᓐᓛᓐᑯᑦ ᐱᓕᕆᐊᖓᓐᓄᑦ; 

• ᓇᓗᓇᐃᖅᓯᔪᑦ ᑮᓇᐳᔭᑎᒍᑦ ᐃᓚᐃᓐᓈᖅᓯᓂᖅᑕᖃᕐᒪᑦ ᑖᒃᑯᓄᖓ 

ᐹᕙᓐᓛᓐᑯᓐᓄᑦ, ᐊᒻᒪᓗ ᑕᒪᒃᑯᐊ “ᐊᑮᑦ” ᓇᓕᒧᓕᖅᑎᓯᒪᔭᕆᐊᖃᕐᒪᑕ 

ᑕᒪᒃᑯᓄᖓ ᖁᐊᖅᓵᕐᓇᕈᓐᓇᖅᑐᓄᑦ ᑕᐃᒪᙵᓕᒫᖅ ᐊᒻᒪᓗ 

ᐊᒥᓱᒐᓚᖕᓄᑦ−ᑭᖑᕚᕇᓄᑦ ᐋᓐᓂᕈᑎᓄᑦ ᐱᖁᔭᕐᔪᐊᑎᒍᑦ ᐱᔪᓐᓇᐅᑎᑎᒍᑦ 

ᕿᒥᕐᕈᓂᐅᑉ ᑲᔪᓯᕙᓪᓕᐊᓂᖓ ᐊᑕᐃᓐᓇᐅᑎᑦᑎᙱᒃᑯᓂ ᓈᒻᒪᒃᑐᒥᒃ 

ᐅᖃᐅᓯᒃᓴᖃᖅᑐᑦ ᑲᑎᙵᔫᔪᑦ ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐ 

“ᐊᖏᔪᒥᒃ ᑐᓴᕋᓱᐊᕐᓂᕐᓂᒃ” ᐊᒻᒪ ᓇᓗᓇᐃᔭᕐᓗᒋᑦ ᓈᒻᒪᓛᖑᔪᑦ 

ᐊᑐᖅᑕᐅᔪᓐᓇᖅᑐᑦ ᑕᒪᑐᒥᖓ ᑲᒪᔪᓐᓇᖅᑐᑦ ᐊᒃᑐᐃᓂᕐᒥᒃ ᐃᓄᖕᓄᑦ; 

ᐊᒻᒪᓗ 

• ᑐᓂᓯᓯᒪᔪᑦ ᓈᒻᒪᓈᖅᓯᒪᔪᒥᒃ ᑭᖑᕙᕆᐊᕆᓂᖅ ᑕᒪᑐᒥᖓ ᑭᒃᑯᓕᒫᓄᑦ 

ᓈᓚᖕᓂᐅᓂᐊᖅᑐᒥᒃ, ᐊᒻᒪ ᐋᖅᑭᒋᐊᕐᓗᓂᔾᔪᒃ ᑲᑎᒪᔾᔪᑎᒃᓴᓄᑦ ᑖᒃᑯᓄᖓ 

ᓄᓇᓕᖕᓂᑦ ᐅᖃᕐᕕᖃᖅᑎᑕᐅᓗᑎᒃ ᑲᑎᒪᓂᕐᒥᑦ ᑲᔪᓯᒋᐊᖅᐸᑕ 

ᐃᒪᐃᖁᓪᓗᒋᑦ ᓄᖅᑲᖅᑎᑦᑎᔪᓐᓇᖅᑐᑦ  ᓴᖅᑭᔮᖅᑎᑦᑎᔪᓐᓇᕐᓗᑎᒃ 

ᐅᓂᒃᑳᕐᓂᐊᖅᑕᒥᖕᓂᒃ, ᐊᐅᓚᓂᐅᕙᒃᑐᑎᒍᑦ ᓈᒻᒪᒃᑑᓪᓗᓂ 

ᐃᒪᐃᓪᓚᑦᑖᖁᓪᓗᒋᑦ ᒪᓕᒐᐅᒐᔪᒃᑐᑦ ᐱᑕᖃᕆᐊᓖᑦ ᐱᓕᕆᓂᐅᕙᒃᑐᓂᑦ 

ᐊᔾᔨᒌᒃᑎᑦᑎᖁᓪᓗᒋᑦ, ᒪᓕᒐᖅᑎᒍᑦ ᐱᓕᕆᐊᖑᔭᕆᐊᓖᑦ ᑕᐃᑲᓂ ᓄᓇᕗᑦ 

ᐊᖏᕗᑖᓂᑦ ᐊᒻᒪᓗ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA), ᒪᓕᒐᖅᑎᒍᑦ 

ᐱᓕᕆᐊᖑᔭᕆᐊᓕᒃ ᐊᖏᔪᒥᒃ ᑐᓴᕋᓱᐊᕐᓂᕐᓄᑦ ᑎᑭᐅᒪᔭᐅᒐᓗᐊᕐᒪᖔᑕ. 

ᓄᓇᕗᒻᒥ ᒐᕙᒪᒃᑯᑦ 

• ᐃᑲᔪᖅᓱᐃᙱᑦᑐᖅ ᐱᖁᔨᕗᖔᒥᒃ ᐅᖓᕙᕆᐊᖅᓯᓂᕐᒧᑦ ᑕᒪᑐᒧᖓ 

ᑭᒃᑯᓕᒫᓄᑦ ᓈᓚᖕᓂᖃᖅᑎᑦᑎᓂᕐᒧᑦ ᑕᒪᑐᒧᖓ ᐱᒋᐊᕈᑕᐅᔪᖅ 2 ᑭᓯᐊᓂ 

ᒫᔾᔨ 2021 (ᑲᖏᖅᑐᒑᐱᒃ), ᐊᒻᒪᓗ ᓄᖅᑲᖅᑎᑕᐅᓗᑎᒃ ᑭᒃᑯᓕᒫᓄᑦ 

ᓈᓚᖕᓃᑦ ᑕᒪᑐᒧᖓ ᐱᒋᐊᕈᑕᐅᔪᖅ 2 ᑭᓯᐊᓂ ᐊᖏᔪᐊᓗᖕᒥᒃ 

ᐊᑐᐃᓐᓇᐅᔪᖃᓕᖅᐸᑦ ᐊᒻᒪᓗ ᑲᒪᒋᔭᐅᓕᖅᐸᑦ ᓄᕙᒡᔪᐊᕐᓇᖅ-19 ᑲᐴᑎ 

ᓄᓇᕘᒥᑦ ᐊᒻᒪᓗ ᐊᒃᑐᐊᔪᑦ ᑕᒪᑐᒧᖓ ᑲᑎᓗᐊᖅᑕᐃᓕᓃᑦ 

ᐊᑐᕈᓐᓃᖅᑎᑕᐅᒃᐸᑕ (ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

[MHTO]); 

• ᓇᓗᓇᐃᖅᑕᐅᔪᖅ ᐊᔪᕐᓇᙱᑦᑑᓂᖓᓂᒃ ᑕᒪᓐᓇ ᑭᒃᑯᓕᒫᓄᑦ 

ᓈᓚᖕᓂᖃᖅᑎᑦᑎᓂ ᑲᔪᓯᒋᐊᒃᑲᓐᓂᕐᓗᓂ ᐅᓪᓗᐃᑦ ᑕᐃᔭᐅᓯᒪᔪᑦ ᒪᓕᒃᖢᒋᑦ 

ᑕᐃᑲᓂ ᓈᓚᖕᓂᖃᖅᑳᖅᑎᓐᓇᒋᑦ ᑲᑎᒪᓂᕐᓂᑦ ᐃᓱᒪᓕᐅᕈᑎᓄᑦ ᐅᓂᒃᑳᒥᑦ; 

• ᖃᐅᔨᒪᔪᑦ ᑕᒪᓐᓇ ᓄᓇᕘᓗᒃᑖᒥᑦ ᑭᒃᑯᓕᒫᓄᑦ ᐋᓐᓂᐊᖃᖅᑕᐃᓕᒪᓂᕐᒧᑦ 

ᐃᓄᒋᐊᓗᐊᖅᑕᐃᓕᒪᓂᖅ, ᐃᓚᐅᓪᓗᓂ ᑭᒡᓕᓕᖅᓯᒪᓂᖅ ᐃᒡᓘᑉ ᐃᓗᐊᓂᑦ 

ᑲᑎᙵᓂᕐᓂᒃ ᐊᒻᒪ ᑭᒡᓕᓕᖅᓯᒪᓪᓗᑎᒃ ᐊᑑᑎᖃᑦᑎᐊᙱᑦᑐᓄᑦ 

ᐊᐅᓪᓚᓗᐊᖅᑕᐃᓕᑎᑕᐅᓂᖅ ᐊᑐᓕᖅᑎᑕᐅᓚᐳᖅᑐᑦ 

ᕿᑎᐊᓂᑦ−ᓄᕕᐱᕆᐅᑉ 2020-ᒥᑦ ᐃᓄᐃᓴᒃᖠᓯᒪᖁᓪᓗᒋᑦ 

ᖁᐊᖅᓵᕐᓇᐅᑎᖏᑦ ᓄᕙᒡᔪᐊᕐᓇᖅ-19 ᐊᐃᑦᑐᕐᓗᐃᓂᕐᒧᑦ ᓄᓇᓕᖕᓂᑦ 

ᓴᖅᑮᓯᒪᕐᔪᐊᕐᒪᑦ ᐊᔪᕐᓇᕈᑎᓂᒃ ᑲᔪᓯᕙᓪᓕᐊᓂᕐᓄᑦ ᐱᑕᖃᕆᐊᖃᖅᑐᑦ 

ᐊᑕᖏᖅᓯᒪᓗᒃᑖᕐᑐᓂᒃ ᐃᓚᐅᑎᑦᑎᓂᕐᒧᑦ ᐃᓚᐅᔪᓂᒃ ᐊᒻᒪᓗ ᓄᓇᓕᖕᓂᑦ 

ᑭᒃᑯᓕᒫᓂᒃ ᑲᑎᒪᑎᑦᑎᓇᓱᐊᖅᑎᓪᓗᒋᑦ; 

• ᓂᕆᐅᒋᔭᐅᔪᑦ ᓴᖅᑭᔮᖅᑎᑕᐅᓗᑎᒃ ᐅᓂᒃᑳᖅᑕᐅᓂᐊᖅᑐᑦ 

ᐱᓕᕆᐊᖑᓂᐊᕐᒪᑕ ᓄᖅᑲᖅᑎᑦᑎᔪᓐᓇᖅᑐᓄᑦ ᐱᓕᕆᑎᓪᓗᒋᑦ 

ᐊᖅᑭᑦᑎᐊᖅᓯᒪᔪᓕᕆᓂᐅᑉ ᐃᓚᒋᓗᓂᐅᒃ ᑕᐃᑲᓂ ᑭᒃᑯᓕᒫᑦ 

ᓈᓚᖕᓂᖃᖅᑎᑕᐅᑎᓪᓗᒋᑦ ᐅᓂᒃᑳᖁᓪᓗᒋᑦ ᐊᖏᔪᒥᒃ ᐋᖅᑭᒃᓯᑕᐅᓯᒪᔪᓄᑦ 

ᐊᒻᒪᓗ ᐋᖅᑭᒃᑕᐅᓯᒫᓂᙱᑦᑐᓄᑦ ᐱᓇᐃᓗᑕᕐᓄᑦ ᐊᒻᒪ ᐱᔾᔪᑎᖏᓐᓄᑦ 

ᓄᖅᑲᖅᑎᑦᑎᖃᑕᐅᓇᓱᐊᕐᓂᕐᒧᑦ; ᐊᒻᒪᓗ 

• ᐃᓕᓴᖅᓯᔪᑦ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᒪᓕᒐᕐᒥᒃ 

ᒪᓕᒋᐊᖃᕐᑎᑕᐅᖕᒪᑕ ᐱᓕᕆᔪᓐᓇᖁᓪᓗᒋᑦ ᐱᓕᕆᐊᒃᓴᖏᓐᓂᒃ 

ᐃᒪᑦᑑᓪᓗᓂᓗ ᖃᓂᒪᓐᓇᖅ ᐲᖅᓯᔪᓐᓇᙱᑦᑐᖅ; ᐊᒻᒪᓗ ᐊᔪᕐᓇᕈᑎᖏᑦ 

ᓴᖅᑭᑕᐅᓯᒪᔪᑦ ᑭᒃᑯᓕᒫᓄᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᒪᓕᒃᑕᐅᔭᕆᐊᓖᑦ 

ᓄᑖᙳᙱᒻᒪᑕ ᐊᒻᒪᓗ ᖃᐅᔨᒪᔭᐅᓯᒪᓕᖅᖢᑎᒃ ᑕᐃᑲᙵᓂᑦ ᑭᒃᑯᓕᒫᓄᑦ 

ᐋᓐᓂᐊᖃᖅᑕᐃᓕᒪᓂᕐᒧᑦ ᑐᐊᕕᕐᓇᖅᑐᑦ ᐱᒋᐊᓚᐅᖅᑎᓪᓗᒍ. 

ᐅᖃᐅᓯᒃᓴᖃᖅᑐᑦ ᑲᑎᙵᔫᔪᑦ ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐ 

ᑲᓇᑕᐅᑉ ᒐᕙᒪᖏᑦ 

▪ ᑲᑎᒪᔩᑦ ᐊᖏᔪᒥᒃ ᐊᔪᙱᑎᑦᑎᔪᓐᓇᕐᒪᑕ ᓇᓗᓇᐃᖅᑕᐅᖁᓪᓗᒋᑦ ᖃᓄᖅ 

ᐱᓕᕆᐊᓂᕐᒪᖔᑕ ᐃᓱᒪᒃᓴᖅᓯᐅᕈᑎᖃᒃᑲᓐᓂᕋᓱᐊᖅᑎᓪᓗᒋᑦ ᐱᒋᐊᕈᑕᐅᔪᖅ 

2 ᐊᑐᖅᖢᑎᒃ ᐋᖅᑭᒃᓯᒪᔪᓂᒃ ᐊᑐᖅᑕᐅᔭᕆᐊᓖᑦ ᖃᓂᒪᓐᓇᐅᑎᓪᓗᒍ 

ᐊᒻᒪᓗ ᑐᓂᓯᓂᐊᖅᑐᑦ ᑲᑎᒪᔨᓄᑦ ᐋᖅᑭᒃᓯᖁᓪᓗᒋᑦ ᓯᕗᒻᒧᐊᒍᑎᒃᓴᓂᒃ; 

▪ ᐃᒪᐃᖁᔨᓯᒪᔪᑦ ᑖᒃᑯᐊ ᑲᑎᒪᔩᑦ ᐃᓱᒪᒃᓴᖅᓯᐅᕈᑎᖃᒃᑲᓐᓂᕐᓗᑎᒃ 

ᐃᒪᐃᑦᑐᓐᓇᙱᒃᑲᓗᐊᕐᒪᖔᑕ ᐋᖅᑭᒋᐊᖅᑕᐅᒃᑲᓐᓂᐅᔭᖅᑐᑦ 

ᑐᒃᓯᕋᖅᑕᖏᓐᓄᑦ ᑲᔪᓯᕙᓪᓕᐊᓂᕐᓄᑦ ᓈᒻᒪᒃᑐᒥᒃ ᓴᓇᔭᐅᓯᒪᓂᖏᓐᓄᑦ 

ᐊᒻᒪᓗ ᐱᕕᖃᑦᑎᐊᕐᓗᑎᒃ ᐱᓕᕆᓂᐊᖅᑎᓪᓗᒋᑦ ᐱᓕᕆᐊᒃᓴᖏᓐᓂᒃ; 

▪ ᓇᓗᓇᐃᖅᑕᐅᓯᒪᔪᖅ ᐊᔪᕐᓇᑐᐃᓐᓇᕆᐊᖃᕐᒪᑦ ᐊᑐᕐᓗᑎᒃ 

ᐃᓚᐅᕝᕕᐅᔪᓐᓇᕋᔭᖅᑐᓂᒃ ᐊᔾᔨᐸᓗᖏᓐᓂᒃ ᑕᐃᔅᓱᒨᓇ 

ᐊᑐᖅᑕᐅᓚᐅᖅᑐᑎᑐᑦ ᐱᓕᕆᔪᓐᓇᖁᓪᓗᒋᑦ ᓄᓇᓕᖕᓂᑦ 

ᐅᖃᕐᕕᖃᖅᑎᑕᐅᓗᑎᒃ ᑲᑎᒪᓂᕐᒥᒃ ᐊᒻᒪᓗ ᓈᓚᖕᓂᖃᖅᑳᖅᑎᓐᓇᒋᑦ 

ᑲᑎᒪᓂᕐᒥᒃ ᐱᔾᔪᑕᐅᓪᓗᑎᒃ ᑭᒃᑯᓕᒫᑦ ᐋᓐᓂᐊᖃᖅᑕᐃᓕᒪᓂᕐᒧᑦ 

ᐋᖅᑭᒃᑕᐅᓯᒪᔪᑦ ᓯᐊᒻᒪᖁᓇᒍ ᓄᕙᒡᔪᐊᕐᓇᖅ-19; ᐊᒻᒪᓗ 

▪ ᐊᖏᖅᓯᒪᔪᑦ ᐱᔪᓐᓇᕐᓂᓕᒫᖏᓐᓄᑦ ᐃᓂᖃᖅᑎᑦᑎᓗᑎᒃ ᐊᒻᒪᓗ 

ᐋᖅᑭᒋᐊᖅᓯᓯᒪᓗᑎᒃ ᐃᓱᒪᓕᐅᕈᑎᑐᐃᓐᓇᕐᓂᒃ ᑖᒃᑯᐊ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑐᑐᐃᓐᓇᕆᐊᖃᖅᑕᖏᑦ 

ᑲᔪᓯᒋᐊᒃᑲᓐᓂᕐᓂᐊᖅᑎᓪᓗᒋᑦ ᑭᒃᑯᓕᒫᑦ ᓈᓚᖕᓂᖃᖅᑎᑕᐅᓂᐊᖅᑎᓪᓗᒋᑦ.  

ᓴᓂᕋᔭᒃ ᐊᖑᓇᓱᒃᑐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ 

▪ ᐃᑲᔪᖅᓯᖅᑐᖅ ᕼᐋᒪᓚᒃᑯᑦ ᑐᒃᓯᕋᐅᑎᖓᓂᒃ ᒪᓕᒃᑕᐅᖁᔨᓪᓗᑎᒃ 

ᐅᖓᕙᕆᐊᖅᓯᓂᕐᒧᑦ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᓂᕐᓂᒃ ᑭᓯᐊᓂ 

ᐊᒃᓱᓪᓘᓐᓃᑦ ᒫᔾᔨ 2021-ᒥᑦ; 

▪ ᐃᑲᔪᖅᓯᖅᑐᑦ ᑖᒃᑯᐊ ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᑦ 

ᑐᒃᓯᕋᕐᒪᑕ ᓄᖅᑲᖅᑎᑦᑎᓗᑎᒃ ᑭᒃᑯᓕᒫᓄᑦ ᓈᓚᖕᓂᐅᔪᓄᑦ 

ᑲᔪᓯᕙᓪᓕᐊᓂᕐᓂᒃ ᑭᓯᐊᓂ ᓄᕙᒡᔪᐊᕐᓇᖅ-19 ᑲᐴᑎ 

ᐊᑐᐃᓐᓇᐅᕐᔪᐊᓕᖅᐸᑦ ᐊᒻᒪᓗ ᑲᒪᒋᔭᐅᓗᓂ ᓄᓇᕘᒥᑦ, ᐊᒻᒪ ᐊᒃᑐᐊᔪᑦ 

ᐃᓄᒋᐊᓗᐊᔾᔭᐃᖅᓯᒪᓃᑦ ᐊᑐᕈᓐᓃᖅᑎᑕᐅᒃᐸᑕ; 

▪ ᐃᑲᔪᖅᓯᖅᑐᑦ ᑖᒃᑯᐊ ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᑦ 

ᑐᒃᓯᕋᕐᒪᑕ ᕿᓂᖅᖢᑎᒃ ᒪᓕᒃᑕᐅᔪᓐᓇᖅᒥᒃ ᐋᖅᑭᒋᐊᖅᓯᓂᕐᒧᑦ 

ᑲᑎᒪᔾᔪᑎᒃᓴᓂᒃ ᐃᓚᐅᑎᑦᑎᓕᕐᓗᑎᒃ ᓴᖅᑭᔮᖅᑎᑕᐅᓗᑎᒃ 

ᐅᓂᒃᑳᖅᑕᐅᓂᐊᖅᑐᓂᒃ ᑖᒃᑯᓇᖓᑦ ᓄᖅᑲᖅᑎᑦᑎᔨᐅᔪᓐᓂᑦ; 

▪ ᑐᓂᓯᓯᒪᔪᑦ ᒥᑦᑎᒪᑕᓕᖕᒥᑦ ᓄᓇᓕᖕᓄᑦ ᐃᓚᒋᔭᐅᔪᑦ ᐃᖃᓗᖕᓃᓪᓗᐊᕐᒪᑕ 

ᑕᒪᑐᒧᖓ ᑭᒃᑯᓕᒫᓄᑦ ᓈᓚᖕᓂᖃᖅᑎᑦᑎᑎᓪᓗᒋᑦ ᐊᒻᒪᓗ ᓄᓇᓕᖕᓂᑦ 

ᐅᖃᕐᕕᖃᖅᑎᑕᐅᓗᑎᒃ ᑲᑎᒪᓂᕐᒥᑦ; 

▪ ᐃᒪᐃᖁᔨᓯᒪᔪᑦ ᒥᑦᑎᒪᑕᓕᖕᒥᐅᑦ ᐊᒻᒪᓗ ᐃᖃᓗᖕᒥᐅᑦ 

ᐱᑕᖃᖅᑎᑦᑎᒃᑲᓐᓂᕆᐊᖃᕐᒪᑕ ᐱᓕᕆᓂᕐᓄᑦ ᐃᓂᐅᓇᔭᖅᑐᓂᒃ 

ᐃᒪᐃᓪᓚᑦᑖᖁᓪᓗᒋᑦ ᐅᓄᕐᓂᖅᓴᐃᑦ ᐃᒪᐅᔪᓐᓇᖁᓪᓗᒋᑦ ᓄᓇᓕᖕᓂᑦ; 

ᐊᒻᒪᓗ 

▪ ᓴᓂᕋᔭᒃ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐋᖅᑭᒃᓱᐃᓗᑎᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᐋᖅᑭᒃᓯᒪᔪᓂᒃ, ᐊᒻᒪᓗ ᐅᖃᖅᓯᒪᓪᓗᑎᒃ ᐊᐱᖅᑯᑏᑦ 

ᐱᔾᔪᑎᓖᑦ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᕙᖕᒪᖔᑕ ᓱᓕ 

ᑭᐅᔭᐅᓯᒪᙱᒻᒪᑕ14. 

 
14ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑎᑎᕋᓚᐅᕐᓯᒪᓂᖏᓐᓂᒃ ᓴᓂᕋᔭᒃ ᐊᖑᓇᓱᒃᑐᓕᕆᔨᓄᑦ ᐅᒃᑐᐱᕆ 9, 

2020-ᒥᑦ, ᑭᐅᑎᓪᓗᒋᑦ ᐊᖑᓇᓱᒃᑐᓕᕆᔨᒃᑯᑦ ᓇᓗᓇᐃᒃᑲᓐᓂᖁᔨᑎᓪᓗᒋᑦ ᐅᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᒋᔭᖏᓐᓂᑦ ᒪᑐᒧᖓ 

“...ᓈᒻᒪᒃᑐᒥ ᖃᓪᓗᓈᑦ ᖃᐅᔨᓴᕐᓂᕆᕙᒃᑕᖓᒍᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᖅᐸᓪᓕᐊᓂᕐᒥ ᖃᓄᐃᑦᑑᓂᖓ ᐱᖁᑎᖅᑲᖅᑎᐅᔪᖅ” 

ᐊᒻᒪᓗ ᐅᖃᐅᓯᖃᒃᑲᓐᓂᕐᓗᑎᒃ ᑲᑎᒪᔨᒃᑯᑦ ᖃᓄᖅ ᐃᓱᒪᒋᔭᖏᓐᓂᒃ ᐅᑯᓂᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐃᓄᐃᑦ ᖃᖑᔨᒪᓂᖏᓐᓂᒃ ᐅᑯᐊ 

ᑲᑎᒪᔩᑦ ᖃᐅᔨᓴᓕᕌᖓᑕ [NIRB ᑎᑎᖃᑦ ᓇᓗᓇᐃᒃᑯᑎᖓ: 331682]. 

ᐅᖃᐅᓯᒃᓴᖃᖅᑐᑦ ᑲᑎᙵᔫᔪᑦ ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐ 

ᐃᑲᔫᑎᑦ ᐊᖑᓇᓱᒃᑐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ 

▪ ᐃᑲᔪᖅᓯᖅᑐᑦ ᕼᐋᒪᓚᒃᑯᑦ ᑐᒃᓯᕋᖅᑕᖓᓄᑦ ᒪᓕᒐᓕᐅᖅᖢᑎᒃ 

ᑭᖑᕙᕆᐊᖅᑕᐅᖁᔨᓪᓗᑎᒃ ᑭᒃᑯᓕᒫᓄᑦ ᓈᓚᖕᓂᕐᒥᒃ ᐊᒃᓱᓪᓘᓐᓃᑦ ᒫᔾᔨ 

2021. 

▪ ᐃᑲᔪᖅᓯᖅᑐᑦ ᑖᒃᑯᐊ ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᑦ 

ᑐᒃᓯᕋᕐᒪᑕ ᓄᖅᑲᖅᑎᑦᑎᓗᑎᒃ ᑭᒃᑯᓕᒫᓄᑦ ᓈᓚᖕᓂᐅᔪᓄᑦ 

ᑲᔪᓯᕙᓪᓕᐊᓂᕐᓂᒃ ᑭᓯᐊᓂ ᓄᕙᒡᔪᐊᕐᓇᖅ-19 ᑲᐴᑎ 

ᐊᑐᐃᓐᓇᐅᕐᔪᐊᓕᖅᐸᑦ ᐊᒻᒪᓗ ᑲᒪᒋᔭᐅᓗᓂ ᓄᓇᕘᒥᑦ, ᐊᒻᒪ ᐊᒃᑐᐊᔪᑦ 

ᐃᓄᒋᐊᓗᐊᔾᔭᐃᖅᓯᒪᓃᑦ ᐊᑐᕈᓐᓃᖅᑎᑕᐅᒃᐸᑕ; 

▪ ᐃᑲᔪᖅᓯᖅᑐᑦ ᑖᒃᑯᐊ ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᑦ 

ᑐᒃᓯᕋᕐᒪᑕ ᕿᓂᖅᖢᑎᒃ ᒪᓕᒃᑕᐅᔪᓐᓇᖅᒥᒃ ᐋᖅᑭᒋᐊᖅᓯᓂᕐᒧᑦ 

ᑲᑎᒪᔾᔪᑎᒃᓴᓂᒃ ᐃᓚᐅᑎᑦᑎᓕᕐᓗᑎᒃ ᓴᖅᑭᔮᖅᑎᑕᐅᓗᑎᒃ 

ᐅᓂᒃᑳᖅᑕᐅᓂᐊᖅᑐᓂᒃ ᑖᒃᑯᓇᖓᑦ ᓄᖅᑲᖅᑎᑦᑎᔨᐅᔪᓐᓂᑦ; 

▪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᓇᓗᓇᐃᖅᓯᓯᒪᔪᑦ ᐊᒥᓱᒐᓚᖕᓂᒃ 

ᑎᑭᐅᒪᔾᔪᑕᐅᙱᑦᑐᓂᒃ ᐊᒻᒪᓗ ᐸᓴᒋᔭᐅᔪᓂᒃ ᐋᖅᑭᑦᑎᐊᖅᓯᒪᙱᑦᑐᑦ 

ᑕᐃᑲᓂ ᑐᒃᓯᕋᐅᑎᒥᑦ ᐊᑕᖏᓗᒃᑖᖅᓯᒪᔪᑦ ᐅᔾᔨᖅᓱᑦᑎᐊᕐᓂᕐᒧᑦ 

ᐱᒻᒪᕆᐅᒋᔭᐅᔪᓂᑦ ᐊᖏᕈᑕᐅᓯᒪᔪᓂᑦ ᑖᒃᑯᓇᓂ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᐹᕙᓐᓛᓐᑯᓐᓂᑦ ᐊᒻᒪ ᐃᒪᐃᖁᔨᓪᓗᑎᒃ 

ᐸᓴᒋᔭᐅᔪᑦ ᑲᒪᒋᔭᐅᖄᕐᓗᑎᒃ ᐃᓱᒪᓕᐅᕈᑏᑦ ᐋᖅᑭᒃᑕᐅᓚᐅᙱᓐᓂᖏᓐᓂᒃ 

ᐱᒋᐊᕈᑕᐅᔪᖅ 2 ᐱᓕᕆᐊᒧᑦ ᓇᓗᓇᐃᓪᓚᑦᑖᖅᓯᒪᔪᑦ ᐊᓯᔾᔨᐅᑎᓄᑦ 

ᓴᙱᔫᖁᓪᓗᒋᑦ ᐊᒻᒪᓗ ᑲᒪᒋᔭᐅᔾᔪᑎᓄᑦ ᑐᙵᕕᐅᔪᑦ; ᐊᒻᒪᓗ 

▪ ᑐᒃᓯᕋᖅᑐᖅ ᐱᕕᖃᕐᓗᑎᒃ ᐊᑕᖏᕐᓗᑎᒃ ᐊᒃᑐᖅᑕᐅᔪᑦ ᐃᓚᐅᔪᑦ 

ᓴᖅᑮᔪᓐᓇᕐᓗᑎᒃ ᑕᐅᑐᖅᑰᖅᑕᒥᖕᓂᒃ ᑖᒃᑯᓄᖓ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ ᑲᑎᒪᔨᖏᓐᓄᑦ ᐱᒋᐊᖅᑳᖅᑎᓐᓇᒋᑦ ᑎᑎᖅᑲᓕᐅᕐᓂᕐᒥᒃ 

ᒥᓂᔅᑕᒧᑦ.  

ᐆᓴᓐᔅ ᓄᐊᑦ 

▪ ᐃᑲᔪᖅᓯᖅᑐᑦ ᑕᒪᕐᒦᖕᓂᒃ ᐱᖁᔨᕗᖔᕈᑎᓂᒃ ᑐᒃᓯᕋᖅᑐᓂᒃ 

ᓄᖅᑲᖅᑎᑦᑎᖁᔨᓪᓗᑎᒃ ᑭᒃᑯᓕᒫᓂᒃ; ᐊᒻᒪᓗ  

▪ ᐃᑲᔪᖅᓯᖅᑐᑦ ᑳᒃᑲᓐᓂᐊᒍᑦ ᑐᒃᓯᕋᐅᑏᑦ ᑖᒃᑯᓇᙵᑦ ᒥᑦᑎᒪᑕᓕᒃ 

ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᑦ  ᐃᓚᓕᐅᔾᔨᖁᔨᓪᓗᑎᒃ 

ᓄᖅᑲᖅᑎᑦᑎᔨᐅᔪᓐᓇᖅᑐᓄᑦ ᓴᖅᑭᔮᖅᑎᑕᐅᓗᑎᒃ ᐅᓂᒃᑳᖅᑕᐅᓂᐊᖅᑐᓂᒃ 

ᑖᒃᑯᓄᖓ ᓄᓇᓕᖕᓂᑦ ᐅᖃᕐᕕᖃᖅᑎᑕᐅᓗᑎᒃ ᑲᑎᒪᓂᕐᒥᑦ ᐃᓚᐅᔪᓄᑦ. 

ᓄᓇᕐᔪᐊᒥᒃ ᓂᕐᔪᑎᑦ 

ᑮᓇᐅᔭᖏᓐᓄᑦ ᑲᓇᑕ (WWF) 

▪ ᓄᓇᕐᔪᐊᒥᒃ ᓂᕐᔪᑎᑦ ᑮᓇᐅᔭᖏᓐᓄᑦ ᑲᓇᑕ (WWF) ᐃᑲᔪᖅᓱᐃᔪᖅ 

ᑕᒪᕐᒦᖕᓂᒃ ᐱᖁᔨᕗᖔᕈᑎᓂᒃ ᑕᐃᑲᙵᑦ ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ 

ᑲᑐᔾᔨᖃᑎᒌᖏᓐᓂᑦ (MHTO) ᐊᒻᒪᓗ ᕼᐋᒪᓚᖏᓐᓂᑦ ᑲᖏᖅᑐᒑᐱᐅᑉ 

ᓄᖅᑲᖅᑎᑦᑎᖁᔨᓯᒪᔪᑦ ᑭᒃᑯᓕᒫᓄᑦ ᓈᓚᖕᖕᓂᕐᒥᒃ ᑭᓯᐊᓂ ᑭᒃᑯᓕᒫᓄᑦ 

ᐊᓐᓂᐊᖃᖅᑕᐃᓕᒪᓂᖅ ᐊᒻᒪᓗ ᐊᑦᑕᕐᓇᖅᑕᐃᓕᒪᑦᑎᐊᕈᓐᓇᖅᓯᒍᑎᒃ; 

▪ ᐅᖃᖅᓯᒪᔪᖅ ᑲᑎᒪᓯᒋᐊᒃᑲᓐᓂᓛᕐᓗᑎᒃ ᑭᒃᑯᓕᒫᓂᒃ ᓈᓚᕐᓂᖃᖅᑎᑦᑎᓗᑎᒃ 

ᐱᕆᓕᒃᐸᑕ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒃᓱᕈᕐᓇᖅᑐᖃᖅᑎᓪᓗᒍ 

ᑭᒡᓕᖃᖅᑎᑦᑎᓂᐊᕐᒪᑕ ᓄᓇᓕᖕᓂᑦ ᐃᓚᐅᔪᒪᔪᓂᒃ, 

ᐃᒪᐃᑎᑦᑎᔪᓐᓇᕋᔭᙱᖢᑎᒃ ᓈᒻᒪᒃᑐᒥᒃ ᐃᓚᐅᑎᑦᑎᓗᑎᒃ ᐊᒻᒪᓗ 

ᑐᓴᕆᐊᕐᕕᖃᕐᓗᑎᒃ ᑖᒃᑯᓇᓂ ᓄᓇᓕᖕᓂᑦ ᐃᓚᒋᔭᐅᔪᓂᑦ ᐊᒻᒪᓗ 

ᐋᖅᑭᑦᑎᐊᖅᓯᒪᔪᓕᕆᓂᕐᒧᑦ ᖃᐅᔨᒪᔨᑕᑦ, ᐊᒻᒪ ᐃᓄᐃᓴᒃᖠᓯᒪᓂᐊᕐᒪᑕ 

ᓇᔫᑎᔪᓐᓇᖅᑐᑦ−ᐃᓄᐃᑦ ᐋᔩᖃᑎᒌᒃᑎᓪᓗᒋᑦ ᐊᒻᒪᓗ 

ᐅᖃᖃᑎᒌᖕᓂᖃᖅᑎᓪᓗᒋᑦ ᖁᐊᖅᓵᕐᓇᕈᓐᓇᖅᑐᑦ ᐊᒻᒪ ᐱᕚᓪᓕᕈᑎᒃᓴᑦ 

ᒥᒃᓵᓄᑦ ᑐᒃᓯᕋᖅᑕᐅᔪᒥᑦ ᐅᔭᕋᖕᓂᐊᕐᓂᕐᒧᑦ ᐊᖏᒡᓕᒋᐊᕈᒪᓂᕐᒥᑦ; ᐊᒻᒪᓗ 

▪ ᑐᒃᓯᕋᖅᑐᑦ ᑲᑎᒪᔩᑦ ᐃᑲᔪᖅᓯᕐᓗᑎᒃ ᓄᓇᓖᑦ ᐱᖁᔨᕗᖔᕈᑎᖓᓂᒃ ᐊᒻᒪᓗ 

ᑲᑎᒪᓯᒋᐊᒃᑲᓐᓂᓛᕐᓗᑎᒃ ᑭᒃᑯᓕᒫᓄᑦ ᓈᓚᖕᓂᖃᖅᑎᑦᑎᔪᓐᓇᖅᓯᒃᐸᑕ 

ᐅᖃᐅᓯᒃᓴᖃᖅᑐᑦ ᑲᑎᙵᔫᔪᑦ ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐ 

ᐊᑦᑕᕐᓇᙱᑦᑐᒃᑯᑦ ᑖᒃᑯᐊᓗᒃᑖᑦ ᐃᓚᐅᔪᑦ ᑐᑭᖃᑦᑎᐊᖅᑐᒥᒃ ᐊᒻᒪᓗ 

ᐱᓕᕆᓂᖃᑦᑎᐊᕐᓗᑎ ᐃᓂᖃᖅᑎᑕᐅᓗᑎᒃ ᓈᓚᖕᓂᕐᓂᑦ. 

ᐹᕙᓐᓛᓐ 

▪ ᑐᓂᔭᐅᔪᖅ ᐱᖁᔨᕗᖔᕈᑏᑦ ᑕᐃᑲᖓᑦ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᑦ 

ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᑲᖏᖅᑐᒑᐱᒃ ᓄᖅᑲᖅᑎᑦᑎᖁᔨᓪᓗᑎᒃ 

ᑭᒃᑯᓕᒫᓄᑦ ᓇᓚᖕᓂᕐᒥᒃ ᑐᓂᔭᐅᓪᓗᐊᙱᒻᒪᑦ, ᐊᒻᒪᓗ ᑭᒃᑯᓕᒫᓄᑦ 

ᓈᓚᖕᓂᖃᖅᑎᑦᑎᓂᖅ ᑲᔪᓯᓕᖅᑭᒡᓗᓂ ᐅᓪᓗᖏᑦ ᒪᓕᒡᓗᒋᑦ ᔮᓄᐊᕆ 

25-ᒥᑦ ᕕᕝᕗᐊᓕ 6, 2021. 

ᑲᑎᒪᔩᑦ ᐃᓱᒪᒃᓴᕐᓯᐅᕈᑎᖏᑦ ᐱᖁᔨᕗᖔᕈᑎᓂᒃ ᓄᖅᑲᖅᑎᑦᑎᔪᒪᓂᕐᒥᒃ ᐱᒋᐊᖅᑕᐅᒃᑲᓐᓂᕐᓯᒪᔪᒥᒃ ᑭᒃᑯᓕᒫᓂᒃ 

ᑐᓴᐅᒪᔭᐅᔭᕆᐊᓕᕐᓄᑦ ᑲᑎᒪᓂᕐᒥᒃ 

ᖁᓛᒍᑦ ᓇᐃᓈᕐᓯᒪᔪᑎᒍᑦ, ᓄᓇᕗᑦ ᑐᙵᕕᒃ ᑎᒥᖓ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᓴᓂᕋᔭᒃ 

ᐊᖑᓇᓱᒃᑐᓕᕆᔨᒃᑯᑦ, ᐃᑲᔪᑎᑦ ᐊᖑᓇᓱᒃᑐᓕᕆᔨᒃᑯᑦ, ᑕᕆᐅᕐᔪᐊᓕᕆᔨᒃᑯᑦ ᐅᑭᐅᕐᑕᖅᑐᕐᒥ, ᐊᒻᒪᓗ ᓄᓇᕐᔪᐊᒥ 

ᐆᒪᔪᓕᕆᔨᕐᔪᐊᒃᑯᑦ ᑕᒪᕐᒥ ᐃᑲᔪᖅᑐᐃᓚᐅᕐᑐᑦ ᑲᖏᖅᑐᒑᐱᒃ ᐊᒻᒪ ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ 

ᐱᖁᔨᕗᖔᕈᑎᖏᓐᓂᒃ ᓄᖅᑲᖅᑎᑦᑎᖁᔨᓂᕐᒥᒃ ᐱᒋᐊᖅᑕᐅᒃᑲᓐᓂᕐᑐᒥᑦ ᑭᒃᑯᓕᒫᓂᒃ ᑐᓴᐅᒪᑎᑦᑎᓂᕐᒧᑦ 

ᑲᑎᒪᓂᕐᒥᒃ ᑭᓯᐊᓂ ᒫᔅᓯ 2021-ᖑᓕᕐᐸᑦ ᐅᕝᕙᓘᓐᓃᒃ ᑭᒃᑯᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᖃᓄᐃᓕᐅᖅᑕᐃᓕᖁᔨᓂᖓ ᐃᓱᓕᑎᑕᐅᒃᐸᒃ ᐊᐅᓪᓚᑲᑕᖕᓂᖅ ᓄᓇᕗᒧᑦ, ᐃᓄᒋᐊᒍᓐᓇᕐᓂᐊᖁᓪᓗᒋᑦ 

ᐅᐸᒍᓐᓇᕐᑐᑦ (ᑎᑭᓪᓗᒍ 100-ᓄᑦ) ᐃᒡᓗᒥ ᐊᒻᒪᓗ ᐅᓇ ᓄᕙᒡᔪᐊᕐᓇᖅ-19-ᒧᑦ ᑲᐱᓯᑲᑕᖕᓂᖅ 

ᐱᓕᕆᐊᖑᓯᒪᓕᕐᐸᑦ ᑕᒪᐃᓐᓂᓕᒫᖅ ᓄᓇᕗᒦᑦᑐᓂᒃ. ᑲᓇᑕᐅᑉ ᒐᕙᒪᖓᑦ ᖃᐅᔨᒪᑎᑦᑎᓚᐅᙱᑦᑐᑦ 

ᐱᖁᔨᕗᖔᕈᑎᐅᔪᑦ ᒥᒃᓵᓅᖓᔪᓂᒃ ᑭᓯᐊᓂᓕ ᐅᖃᓚᐅᕐᑐᑦ ᑲᓇᑕᐅᑉ ᒐᕙᒪᖓ 

ᐃᑲᔪᖅᑐᐃᓯᒪᓂᐊᕐᓂᕋᖅᑕᐅᓪᓗᑎᒃ ᑲᑎᒪᔩᑦ ᐃᓱᒪᓕᐊᕆᔭᖏᓐᓂᒃ. ᓄᓇᕗᒥᑦ ᒐᕙᒪᒃᑯ ᐊᒻᒪ ᐹᕙᓐᓛᓐ 

ᓴᕕᕋᔭᒃᓴᒥ ᐅᔭᕋᒃᓯᐅᕐᕕᒃ ᑯᐊᐳᕇᓴᓐᑯ (ᐹᕙᓐᓛᓐ) ᑖᔅᓱᒥᖓ ᐱᖁᔨᕗᖔᕈᑎᒥ ᓈᒻᒪᒃᓴᓚᐅᙱᑦᑐᑦ 

ᓄᖅᑲᖅᑎᑦᑎᖁᔨᓂᕐᒥᒃ ᑲᑎᒪᓂᕐᒥᒃ.  

ᑕᐃᒪᐃᒃᑲᓗᐊᕐᑎᓪᓗᒍ, ᑲᑎᒪᔩᑦ ᖁᔭᓕᓚᐅᕐᑐᑦ ᑕᒪᐃᓐᓂ ᐱᓕᕆᐊᖃᖅᑐᓂᒃ ᐃᓱᓕᒃᓴᕝᕕᖃᕐᓂᕐᒥᒃ 

ᐅᔾᕈᓱᑦᑎᐊᓚᐅᕐᓂᖏᓐᓂᒃ ᖃᐅᔨᓴᖁᔨᓂᖏᓐᓂᒃ ᒪᑯᓂᖓ ᑎᑎᕋᖅᑕᐅᓯᒪᔪᓂᒃ ᐱᖁᔨᕗᖔᕈᑎᓂᒃ ᐅᕘᓇ 

ᑎᑎᕋᖅᑕᐅᓯᒪᓂᖓᒍᑦ ᑲᑎᒪᔨᒃᑯᑦ ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓂᕐᒥ ᐃᓱᒪᓕᐊᕆᔭᐅᔪᓂᒃ ᐅᓂᒃᑳᓂᒃ15 

ᐅᕙᓂ ᐅᒃᑐᐱᕆ 30, 2020. ᑲᑎᒪᔩᑦ ᖁᕕᐊᒋᔭᖃᕐᑐᑦ ᐱᓕᕆᔪᑦ ᐊᒃᓱᕈᕐᓯᒪᓂᖏᓐᓂᒃ ᐊᒻᒪ ᑭᐅᓯᒪᓪᓗᑎᒃ, 

ᐊᒻᒪ ᑲᑎᒪᔩᑦ ᐃᓱᒪᒃᓴᕐᓯᐅᕈᑎᖃᓚᐅᕐᑐᑦ ᑕᒪᐃᓐᓂ ᑎᑎᖃᓂ ᑎᑎᕋᖅᑕᐅᓯᒪᔪᓂᒃ ᐃᓱᒪᓕᐅᕆᔾᔪᑎᖃᖁᔨᔪᓂᒃ 

ᐱᖁᔨᕗᖔᕈᑎᓂᒃ. 

ᐱᓕᕆᐊᖃᕐᑐᑦ ᓴᖅᑭᑎᑦᑎᔪᑦ ᐅᕝᕙᓘᓐᓃᑦ ᐃᑲᔪᖅᑐᐃᔪᑦ ᐱᖁᔨᕗᖔᕈᑎᒥᒃ ᓄᖅᑲᖅᑎᑦᑎᓂᕐᒧ ᐅᖃᓚᐅᕐᒥᔪᑦ 

ᐱᔾᔪᑎᒋᓪᓗᒍ ᐅᓇ ᑲᑎᒪᔩᑦ ᐋᖅᑭᒃᓯᒪᕙᒃᑕᖓ ᐅᐸᖃᑎᒌᖕᓂᒃᑯᑦ ᑲᑎᒪᓂᕆᕙᒃᑕᖓ ᐅᑯᓂᖓ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᖁᔭᖏᓐᓂᒃ ᒪᓕᒋᐊᖃᕐᒪᑕ, ᑕᐃᒪᓗ ᑲᔪᓯᑎᑦᑎᓂᖅ ᑭᒃᑯᓕᒫᓂ 

ᑐᓴᐅᒪᑎᑦᑎᓂᕐᒧᑦ ᐃᒪᐃᓐᓇᔭᕐᒪᑦ: 

▪ ᖁᐊᕐᓵᕐᓇᕐᓗᓂ; 

▪ ᓈᒻᒪᙱᓗᐊᕐᓗᓂ ᐃᓚᐅᓇᔭᕐᑐᓄᑦ ᐅᑯᐊ ᐱᖁᑎᖃᖅᑎᐅᔪᑦ ᐊᓯᖏᓐᓄᑦ; 

 
15ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB), ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓂᕐᒥ ᐃᓱᒪᓕᐊᕆᔭᐅᔪᓂᒃ ᐅᓂᒃᑳᓂᒃ ᐆᒧᖓ 

ᐹᕙᓐᓛᓐ ᓴᕕᕋᔭᒃᓴᒥ ᐅᔭᕋᒃᓯᐅᕐᕕᐅ ᐱᒋᐊᕈᑕᐅᔪᖅ 2 ᐱᕙᓪᓕᐊᓂᕐᒧᑦ ᑐᒃᓯᕋᖅᑕᐅᔪᒥ, ᐊᒃᑐᐊᔪᖅ ᓄᓘᔮᖕᓂ ᐱᓕᕆᐊᒧᑦ 

(NIRB ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053), ᐅᒃᑐᐱᕆ 30, 2020 [NIRB ᑎᑎᖃᑦ ᓇᓗᓇᐃᒃᑯᑎᖓ 331868] 
(ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓂᕐᒥ ᐃᓱᒪᓕᐊᕆᔭᐅᔪᓂᒃ ᐅᓂᒃᑳᓂᒃ). 

▪ ᓈᒻᒪᙱᓗᐊᕐᒪᑦ ᐃᓄᖕᓂ ᖃᐅᔨᓇᓱᖃᑦᑕᕆᐊᖃᕐᓂᒃᑯᑦ; ᐊᒻᒪ 

▪ ᐃᓱᒪᒋᔭᖃᙱᓗᐊᕐᓂᐅᓪᓗᓂ ᐃᓄᐃᑦ ᐅᖃᐅᓯᖏᓐᓂᒃ ᐊᒻᒪ ᓈᒻᒪᙱᓗᐊᕐᖢᓂ ᐅᑯᓄᖓ 

ᐃᓄᐃᑦ ᖃᐅᔨᒪᔭᖏᓐᓂᒃ ᐸᐸᑦᑎᔨᐅᔪᓄᑦ ᐊᒻᒪ ᓄᓇᖃᕐᑐᓄᑦ ᑕᒪᑐᒥᖓ 

ᐃᓚᐅᑦᑎᐊᕆᐊᒃᓴᖅ. 

ᐅᑯᐊ ᐱᓕᕆᐊᖃᕐᑐᑦ ᐊᒻᒪ ᐊᐱᖅᑯᑎᖃᓚᐅᕐᒥᔪᑦ ᑭᓱᒧᑦ ᑐᐊᕕᕆᐊᒃᓴᖏᑦ ᑲᑎᒪᔩ ᐱᒋᐊᖅᑎᑦᑎᒃᑲᓐᓂᕋᒪᓂᕐᒥ 

ᑭᒃᑯᓕᒫᓂᒃ ᑐᓴᐅᒪᑎᑦᑎᓂᕐᒧᑦ ᑲᑎᒪᓂᕐᒥᒃ, ᐊᒻᒪᓗ ᐅᖃᖅᖢᑎᒃ ᐹᕙᓐᓛᓐᑯᑦ ᓈᒻᒪᙱᓕᐅᕈᑎᒋᓇᔭᕐᑕᖓ 

ᒥᑭᑦᑐᕈᓘᖕᒪ ᑕᐅᑐᙳᐊᖅᖢᒍ ᓈᒻᒪᙱᓕᐅᕈᑎᐅᔪᓂᒃ ᓄᓇᓕᖕᓄᑦ, ᐃᓄᖕᓄᑦ ᐱᓗᐊᕐᑐᒥ, ᐊᒻᒪᓗ 

ᐅᖃᕈᓐᓇᕐᕕᖃᕈᒪᔪᑦ ᐃᓱᒫᓘᑎᖏᓐᓄᑦ ᑭᐅᔭᐅᓯᒪᖏᖢᑎᒃ ᐅᕗᖓ ᑲᔪᓯᑎᑕᐅᔪᒧᑦ ᐅᐸᒍᑎᓂᐊᕐᑎᓪᓗᒋ 

ᐱᕕᖃᙱᓗᐊᕐᑐᒃᑯᑦ. 

ᐹᕙᓐᓛᓐᑯᑦ ᓈᒻᒪᒃᓴᓚᐅᙱᑦᑐᑦ ᐱᖁᔨᕗᖔᕈᑎᓂᒃ ᓄᖅᑲᖅᑎᑦᑎᓂᕐᒥᒃ ᐱᒋᐊᖅᑎᑕᐅᒃᑲᓐᓂᕐᑐᒥᒃ ᑭᒃᑯᓕᒫᓂᒃ 

ᑐᓴᐅᒪᑎᑦᑎᓂᕐᒧᑦ ᑲᑎᒪᓂᕐᒥᒃ ᐱᔾᔪᑎᖃᕐᖢᑎᒃ, ᐅᑯᓂᖓ ᐃᓚᖃᖅᖢᑎᒃ: 

▪ ᐱᒋᐊᕈᑕᐅᔪᖅ 2 ᐱᕙᓪᓕᐊᓂᕐᒧᑦ ᐱᓕᕆᐊᒃᓴᒥ ᑐᒃᓯᕋᖅᑕᐅᔪᒧᑦ ᖃᓄᐃᓕᐅᕐᐸᓪᓕᐊᒍᑎᒃᓴᓂ 

ᓇᓗᓇᐃᔭᐃᓯᒪᑦᑎᐊᖅᑐ ᒫᓂ 160 ᐅᖓᑖᓂ ᖃᓄᐃᑕᐅᕙᓪᓕᐊᓂᐊᕐᑐᓂᒃ ᐊᒻᒪᓗ ᐱᕕᖃᕐᓯᒪᓪᓗᑎᒃ 

ᐅᖃᕈᓐᓇᕐᕕᖃᕈᒪᓯᒪᔪᑦ ᐊᒻᒪ ᓄᓇᓖᑦ ᐃᓚᐅᔪᓐᓇᕐᓂᖏᓐᓂᒃ ᑕᐃᒪᙵᑦ ᐱᒋᐊᕈᑕᐅᔪᖅ 2 

ᐱᕙᓪᓕᐊᓂᕐᒧᑦ ᑐᒃᓯᕋᖅᑕᐅᔪᒧᑦ ᑐᓂᔭᐅᓚᐅᕐᓯᒪᖕᒪ ᐅᒃᑐᐱᕆ 2014-ᒥᑦ; 

▪ ᒫᓐᓇᒧᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒋᐊᕐᓯᒪᔭᖓ ᐱᓕᕆᕙᓪᓕᐊᓂᕐᒧᑦ 

ᑐᓗᕈᑎᖃᕐᓯᒪᖕᒪᑦ ᐅᑯᓂᖓ ᓄᕙᒡᔪᐊᕐᓇᖅ-19-ᒧᑦ ᖃᓄᐃᑦᑕᐃᓕᒪᓂᕐᒧᑦ ᐊᒻᒪᓗ 

ᐱᕕᖃᖅᑎᑦᑎᑦᑎᐊᕐᓂᕐᒥᒃ ᑭᒃᑯᓕᒫᓂᒃ ᐃᓚᐅᑎᑦᑎᔪᓐᓇᕐᓂᕐᒥᒃ ᐱᓕᕆᐊᖏᑦᑎᒍᑦ; 

▪ ᐅᕙᓂ ᐋᖅᑭᒃᓯᒪᓂᖓᒍᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓈᓚᖕᓂᖅᑕᖃᖅᑳᖅᑎᓐᓇᒍ 

ᑲᑎᒪᓂᕐᒥ ᐃᓱᒪᓕᐊᕆᔭᐅᔪᓂᒃ ᐅᓂᒃᑳᓂᒃ16 ᐅᒃᑐᐱᕆ 30, 2020-ᒥᑦ, ᑲᑎᒪᔨᒃᑯ 

ᐃᓱᒪᒃᓴᕐᓯᐅᕈᑎᖃᑦᑎᐊᕋᓱᓚᐅᕐᑐᑦ ᑕᒪᐃᓐᓄᑦ ᐃᓱᒫᓘᑎᐅᔪᓂᒃ (ᐊᔾᔨᐸᓗᖏᑦ ᐃᓱᒫᓘᑎᑦ 

ᓇᓗᓇᕐᑕᐅᓯᒪᔪᑦ ᐅᑯᓇᓂ ᐱᖁᔨᕗᖔᕈᑎᓂᒃ) ᐅᑯᐊ ᓄᓇᕗᒻᒥ ᐊᕙᑎᓕᕆᔨᒃᑯ ᐃᓱᒪᓕᐅᕆᑎᓪᓗᒋᑦ 

ᓈᒻᒪᒐᔭᕐᓂᖓ ᑲᔪᓯᑎᑦᑎᒍᑎᒃ ᑭᒃᑯᓕᒫᓂᒃ ᑐᓴᐅᒪᑎᑦᑎᓂᕐᒧᑦ ᑲᑎᒪᓂᕐᒥᒃ ᔮᓄᐊᕆ 2021-ᒥᑦ; 

▪ ᐹᕙᓐᓛᓐᑯ ᓈᒻᒪᙱᓕᐅᕈᑎᖃᕐᓯᒪᖕᒪᑕ ᐊᒻᒪ ᑲᔪᓯᓪᓗᑎᒃ ᑮᓇᐅᔭᓂᒃ ᐊᓯᐅᔨᕙᓪᓕᐊᓪᓗᑎᒃ ᒪᑯᓄᖓ 

ᑭᖑᕙᕆᐊᕈᑎᐅᔪᓄᑦ ᐱᓕᕆᓂᕐᒧᑦ ᐊᒻᒪ ᐋᖅᑭᒋᐊᕈᑎᐅᔭᕆᐊᓕᖕᓄᑦ ᐊᐅᓚᑦᑎᓂᒃᑯ ᐱᔾᔪᑎᒋᓪᓗᒍ 

ᐋᓐᓂᐊᕕᒡᔪᐊᕐᓇᖅ; ᐊᒻᒪ 

▪ ᐅᓇ ᐱᒋᐊᕈᑕᐅᔪᖅ 2 ᐊᖏᖅᑕᐅᒍᓂ ᑲᔪᓯᔪᓐᓇᕐᓯᓂᖓᓂᒃ, ᑭᖑᕙᕆᐊᕈᑎᐅᒃᑲᓐᓂᕐᑐᖅ 

ᑭᒃᑯᓕᒫᓂᒃ ᑐᓴᐅᒪᑎᑦᑎᓂᕐᒧᑦ ᐋᖅᑭᒃᑕᐅᓯᒪᓂᖓᒍᑦ ᐊᒻᒪ ᐊᓯᐅᔨᒍᑎᐅᓇᔭᕐᒪᑦ 2021-ᒥᑦ 

ᐅᒥᐊᕐᔪᐊᒃᑰᕐᓇᒥᑦ ᐊᒻᒪᓗ ᑕᒪᓐᓇ ᐊᒃᑐᐃᓂᖃᕋᔭᖅᖢᓂ ᐱᖁᑎᖃᖅᑎᐅᔪᖅ ᐸᕐᓇᐅᑎᖏᓐᓂᒃ 

ᐱᐅᓂᒃᓯᔪᓐᓇᕈᓐᓃᕐᓗᓂ, ᐱᔪᓐᓇᐅᑎᑖᕋᓱᖕᓂᖅ, ᐊᒻᒪ ᐃᒡᓗᓕᐅᕐᓂᕐᒧᑦ ᖃᓄᐃᓕᐅᕈᑎᐅᔪᑦ 

ᐅᖓᕙᕆᐊᕈᑎᐅᓇᔭᕐᒪᑕ ᓴᓇᓂᕐᒧᑦ ᐊᕐᕌᒍᓕᒫᒥᑦ ᐅᖓᑖᓄᓪᓘᓐᓃᑦ. 

 
16ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB), ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓂᕐᒥ ᐃᓱᒪᓕᐊᕆᔭᐅᔪᓂᒃ ᐅᓂᒃᑳᓂᒃ ᐆᒧᖓ 

ᐹᕙᓐᓛᓐ ᓴᕕᕋᔭᒃᓴᒥ ᐅᔭᕋᒃᓯᐅᕐᕕᐅ ᐱᒋᐊᕈᑕᐅᔪᖅ 2 ᐱᕙᓪᓕᐊᓂᕐᒧᑦ ᑐᒃᓯᕋᖅᑕᐅᔪᒥ, ᐊᒃᑐᐊᔪᖅ ᓄᓘᔮᖕᓂ ᐱᓕᕆᐊᒧᑦ 

(NIRB ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053), ᐅᒃᑐᐱᕆ 30, 2020 [NIRB ᑎᑎᖃᑦ ᓇᓗᓇᐃᒃᑯᑎᖓ 331868] 
(ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓂᕐᒥ ᐃᓱᒪᓕᐊᕆᔭᐅᔪᓂᒃ ᐅᓂᒃᑳᓂᒃ). 

ᐅᑯᐊ ᐃᓱᒪᓕᐊᕆᔭᐅᓂᑯᑦ ᑲᑎᒪᔨᒃᑯᑦ ᑕᐅᑐᒃᑕᖏᑦᑎᒍᑦ ᒪᓕᒃᖢᑎᒃ ᐱᖁᔨᕗᖔᕈᑎᓂᒃ ᐱᔾᔪᑎᖃᕐᑐᑦ 

ᑕᓪᓕᒪᓂᒃ (5) ᐱᒻᒪᕆᐅᓯᒪᔪᓂᒃ ᓴᖅᑭᑕᐅᓂᑯᑦ ᐱᓕᕆᔪᓂᒃ ᑎᑎᖃᑎᒍᑦ ᑐᓂᓯᒪᔭᖏᓐᓂᒃ. 

ᐅᓗᕆᐊᓇᙱᒃᑲᓗᐊᕐᒫᑦ ᑲᔪᓯᑎᑦᑎᓗᓂ ᑭᒃᑯᓕᒫᓂᒃ ᑐᓴᐅᒪᑎᑦᑎᓂᕐᒧᑦ ᑲᑎᒪᓂᕐᒦ? 

ᑲᑎᒪᔨᒃᑯᑦ ᖃᐅᔨᒪᑦᑎᐊᖅᑐᑦ ᓄᕙᒡᔪᐊᕐᓇᖅ-19-ᒥᑦ ᐋᓂᐊᕐᓇᒥᑦ ᐱᑕᖃᓚᐅᕐᓂᖓᓂᒃ ᓄᕕᐱᕆ 2020-ᒥᑦ 

ᐊᒻᒪᓗ ᓄᓇᕗᓕᒫᑦ ᒪᑐᔭᐅᓯᒪᓂᖓᓂᒃ ᑕᒪᓐᓇ ᐊᐃᑦᑑᑎᐅᑦᑕᐃᓕᓂᕐᒧ ᐅᑯᓇᙵᑦ ᑎᓴᒪᓂᒃ (4) ᓄᓇᓕᖕᓂ 

ᐊᒃᑐᖅᑕᐅᓯᒪᔪᓂᒃ ᓄᓇᕗᑦ ᐊᓯᖏᓐᓄᑦ ᑕᐃᒪᓗ ᑕᒪᓐᓇ ᓈᒻᒪᙱᓕᐅᕈᑎᐅᓚᐅᕐᑐᖅ ᑲᑎᒪᔩᑦ 

ᐱᓕᕆᐊᖏᓐᓄᑦ ᐊᒻᒪᓗ ᑕᒪᐃᓐᓄᑦ ᐱᓕᕆᖃᑕᐅᔪᓄᑦ ᑲᑎᒪᔨᒃᑯᑦ ᖃᐅᔨᓴᕐᓂᕆᔭᖓᓂᒃ. ᑭᓯᐊᓂᓕ, 

ᖃᓄᐃᓕᐅᕈᑎᐅᔪᑦ ᓄᓇᕗᒥᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᐊᒻᒪ ᐊᑐᓕᕐᑎᑕᐅᓪᓗᑎᒃ ᓄᓇᕗᒻᒥᐅᓂᒃ 

ᒫᓐᓇᒧᑦ ᐱᓕᕆᔾᔪᑎᐅᓯᒪᖕᒪᑕ ᐋᓐᓂᐊᕕᒡᔪᐊᕐᓇᒧᑦ, ᐊᒻᒪᓗ ᒫᓐᓇ ᓄᕙᒡᔪᐊᕐᓇᖅ-19-ᒥᑦ 

ᐋᓐᓂᐊᖃᕐᑐᖃᙱᖢᓂ ᐅᕝᕙᓘᓐᓃᑦ ᕿᑭᖅᑖᓗᒃᒥᑦ ᒫᓐᓇ. ᒫᓐᓇ ᖃᓄᐃᓕᖓᓂᐅᔪᖅ ᐊᔾᔨᖃᑐᐃᓐᓇᖅᑐᖅ 

ᖃᓄᐃᓕᐅᕈᑎᐅᓚᐅᕐᑐᓂᒃ ᓄᓇᕗᒥᑦ ᐊᑐᖅᑕᐅᓂᑯᓂᒃ ᑕᐃᔅᓱᒪᓂ ᐅᑯᐊ ᑲᑎᒪᔩᑦ ᓄᓇᓕᖕᓂ 

ᑲᑎᒪᑎᑦᑎᔪᓐᓇᖅᖢᓂᒃ ᐊᒻᒪᓗ ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓂᕐᒥ ᐅᒃᑑᐱᕆ ᐱᒋᐊᓕᓵᕐᓯᒪᑎᓪᓗᒍ 

ᐊᒻᒪᓗ ᐋᖅᑭᒃᓯᓪᓗᑎᒃ ᐅᓪᓗᕐᓂᒃ ᑲᔪᓯᒍᑎᓄᒃ ᑭᒃᑯᓕᒫᓂᒃ ᑐᓴᐅᒪᑎᑦᑎᓂᕐᒧᑦ ᑲᑎᒪᓂᒃᓴᒥᒃ ᐅᒃᑐᐱᕆ 2020 

ᐃᓱᐊᒍᑦ. ᑲᑎᒪᔨᒃᑯ ᐊᒻᒪ ᐅᖃᓚᐅᕐᒥᔪᑦ ᑲᐱᔭᐅᑲᑕᖕᓂᖅ ᑲᔪᓯᓕᕐᑎᓪᓗᒍ ᓄᓇᕗᒥᑦ; ᐊᒻᒪᓗ 

ᐃᓚᒃᑲᓐᓂᖏᓐᓂᒃ ᖃᓄᐃᓕᐅᕈᑎᒃᓴᑦ (ᖃᐅᔨᓴᖃᑦᑕᕐᓂᖅ ᓄᕙᒡᔪᐊᕐᓇᖅ-19 ᒪᕐᕈᐃᕐᓗᑎᒃ ᐅᓪᓗᑦ 14-ᓂ 

ᐃᓄᑑᒋᐊᖃᕐᓇᒥᑦ) ᐊᑐᖅᑎᑕᐅᓯᒪᓪᓗᑎᒃ ᖃᓪᓗᓈᓂᑦ ᐃᓄᑑᕝᕕᖕᓂᒃ ᑕᐃᒪᙵᑦ ᓄᕕᐱᕆᒥᑦ 

ᐋᓐᓂᐊᖅᑖᖅᑐᖃᓚᐅᕐᑎᓪᓗᒍ, ᐊᒻᒪ ᐊᓯᒃᑲᓐᓂᖏᓐᓂᒃ ᓴᐳᑎᓯᒪᒍᑎᒃᓴᓂᒃ ᐋᖅᑭᒃᓯᓯᒪᑐᐃᓐᓇᕆᐊᖃᖅᖢᑎᒃ 

ᑕᐅᑐᒃᖢᒍᓕ ᐅᒃᑐᐱᕆ 2020-ᖑᓚᐅᕐᑐᖅ. 

ᐊᒻᒪᒃᑲᓐᓂᖅ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᕐᑎᖏᑦ ᐊᒻᒪ ᐃᒃᓯᕙᐅᑕᖓ, 

ᐊᓂᒍᐃᑦᑎᐊᓚᐅᕐᖢᑎᒃ ᐅᐸᒍᑎᓯᒪᓂᒃᑯᑦ ᑲᑎᒪᑲᑕᖕᓂᕐᒥᒃ ᒪᓕᒃᖢᑎᒃ ᑲᑎᒪᔨᒃᑯᑦ ᓄᕙᒡᔪᐊᕐᓇᖅ-19-ᒧᑦ 

ᐊᑐᕆᐊᖃᕐᑕᖏᓐᓂᒃ ᓯᑎᐱᕆ ᐃᓱᓕᓕᕐᑎᓪᓗᒍ ᐊᒻᒪ ᐅᒃᑐᐱᕆ ᐱᒋᐊᓕᕐᑎᓪᓗᒍ 2020-ᒥᑦ, 

ᐱᕕᖃᕈᓐᓇᓚᐅᕐᒪᑕ ᕿᒥᕐᕈᐊᕐᓂᕐᒥᒃ ᐊᒻᒪ ᐱᐅᓯᕚᓪᓕᖅᑎᑦᑎᓂᕐᒥᒃ ᐊᑐᕆᐊᖃᖅᑐᓂᒃ ᐱᓕᕆᓕᒪᓂᖏᓐᓂᒃ 

ᐊᑐᕐᓗᑎᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᔪᓰᓐᓇᕐᐳᑦ ᐱᓕᕆᖃᑎᖃᑲᑕᒃᖢᑎᒃ ᓄᓇᕗᒥᑦ ᒐᕙᒪᒃᑯᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᖓᔪᖅᑳᒥ ᐱᐅᓯᕚᓪᓕᖅᑎᑦᑎᒐᓱᖕᓂᕐᒥ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᐊᑐᕆᐊᖃᖅᑕᖏᓐᓂᒃ. ᑕᐅᑐᒃᖢᒍ ᑲᑎᒪᔨᒃᑯᑦ ᐱᓕᕆᓕᒪᓂᖏᑦ ᐊᑐᕆᐊᖃᖅᑕᖏᓐᓂᒃ ᐊᒻᒪᓗ ᖃᖓᑦᑎᐊᓵᖅ 

ᐱᐅᓯᕚᓪᓕᕈᑎᐅᓚᐅᕐᑐᑦ, ᑲᑎᒪᔩᑦ ᐃᓱᒪᔪᑦ ᐅᐸᖃᑎᒌᖕᓂᒃᑯᑦ ᑲᑎᒪᓂᖅ ᒪᓕᒡᓗᑎᒃ ᑲᑎᒪᔨᒃᑯᑦ 

ᓄᕙᒡᔪᐊᕐᓇᖅ-19-ᒧᑦ ᐊᑐᕆᐊᖃᕐᑕᖏᓐᓂᒃ ᐱᓕᕆᐊᖑᔪᓐᓇᕐᓂᐊᕐᓂᖓᓂᒃ ᐅᓗᕆᐊᓇᙱᑦᑐᒃᑯᑦ. 

ᑭᒃᑯᓕᒫᓂᒃ ᑐᓴᐅᒪᑎᑦᑎᓂᕐᒧᑦ ᑲᑎᒪᑎᑦᑎᓂᖅ ᑕᐃᒪᓐᓇᐅᑲᑕᒃᑎᓪᓗᒍ ᓈᒻᒪᒃᑲᓗᐊᕐᒫ? 

ᐅᖃᐅᓯᒪᓂᖓᒍᑦ ᐊᒥᓱᓄᑦ ᐱᓕᕆᔪᓄᑦ, ᑲᑎᒪᔨᒃᑯᑦ ᐱᔪᓐᓇᕐᓂᖃᕐᑐᑦ ᐃᓱᒪᖏᑦᑎᒍᑦ 

ᖃᓄᐃᓕᐅᕐᓂᐊᕆᐊᒃᓴᖅ ᐋᖅᑭᒃᓱᐃᔪᓐᓇᕐᓗᑎᒃ ᒪᓕᒃᓯᒪᓪᓗᓂ ᒪᓕᒐᓕᕆᓂᕐᒥᒃ ᐊᒻᒪ ᐱᓕᕆᕙᓪᓕᐊᓂᒃᑯᑦ 

ᖃᓄᐃᓕᐅᕐᐸᓪᓕᕐᓂᕐᒥᒃ. ᐃᓕᓴᕆᔭᐅᓯᒪᓂᕐᒧᑦ ᐊᒥᓱᓄᑦ ᐃᖅᑲᖅᑐᐃᕕᖕᓄᑦ ᐊᒻᒪ ᑲᑎᒪᔾᔪᑎᕕᓂᕐᓄᑦ 

2020-ᒥᑦ, ᐱᓕᕆᐊᒃᓴᐃᑦ ᐃᓱᒪᓕᐅᕆᔨᓄᑦ ᑭᖑᕙᓯᒃᓯᒪᖏᑦᑐᓂᒃ ᐊᒻᒪ ᐊᔾᔨᒌᒃᑎᑦᑎᓂᒃᑯᑦ ᐃᓱᒪᓕᐅᕆᓂᕐᒧᑦ 

ᖃᓄᐃᓕᐅᕈᓯᖏᑦ ᓄᖅᑲᕐᓯᒪᙱᑦᑐᑦ ᐋᓐᓂᐊᕕᒡᔪᐊᕐᓇᐅᑎᓪᓗᒍ. ᖃᓄᐃᓕᐅᒐᒃᓴᐃᑦ ᒫᓐᓇ 

ᐱᓕᕆᕙᓪᓕᐊᒍᓯᐅᔪᓄᑦ ᒪᑐᒧᖓ ᐋᓐᓂᐊᖃᕐᓇᙱᑦᑐᓕᕆᔨᓄᑦ ᓄᖅᑲᖓᑲᑕᒋᐊᖃᕐᓂᐅᔪᑦ ᓄᑖᖑᔪᓐᓃᕐᒪᑕ 

ᐊᒻᒪᓗ ᑲᑎᒪᔩᑦ ᓴᖅᑭᑎᑦᑎᓯᒪᓪᓗᑎᒃ ᐱᔪᒪᓯᒪᓂᖏᓐᓂᒃ ᐊᒻᒪ ᐊᔪᙱᓐᓂᖏᓐᓂᒃ ᐋᖅᑭᒃᓱᐃᓂᕐᒥᒃ 

ᐋᓐᓂᐊᕕᒡᔪᐊᕐᓇᖓᔪᑦ ᑕᒪᒃᑯᐊ ᑭᒃᑯᑐᐃᓐᓇᐃ ᐅᓗᕆᐊᓇᙱᑦᑐᒦᑎᑕᐅᓂᖏᑦ ᐊᒻᒪ ᐱᓕᕆᕙᓪᓕᐊᓂᕐᒧᑦ 

ᖃᓄᐃᓕᐅᖁᑎᐅᔪᑦ ᑕᒪᒃᑯᓂᖓ ᐊᑐᖁᔭᐅᔪᓂᒃ ᒪᓕᒃᓯᒪᑎᑦᑎᓯᒪᓂᖏᓐᓄᒃ ᐅᒧᖓ ᓄᓇᕐᔪᐊᒥ 

ᐋᓐᓂᐊᕕᒡᔪᐊᕐᓇᒧᑦ.17 ᐅᑯᐊ ᐋᖅᑭᒃᓱᐃᕙᓪᓕᐊᕙᒃᑐᑦ ᒪᓕᒐᓕᕆᓂᒃᑰᕆᐊᓕᖕᓂᒃ18 ᐃᓱᒪᒋᔭᐅᓪᓗᓂ 

ᐱᓕᕆᕙᓪᓕᐊᓂᒃᑯᑦ ᐊᔾᔨᒌᒃᑎᑦᑎᓂᐅᕙᒃᑐᒥᒃ ᐋᓐᓂᐊᕕᒡᔪᐊᕐᓇᖅᑕᖃᖅᑎᓪᓗᒍ ᐋᖅᑭᒃᓱᐃᓚᐅᕐᒪᑕ ᐅᑯᓂᖓ 

ᐱᒻᒪᕆᒋᔭᐅᔪᓂᒃ: 

▪ ᐊᑐᖁᔭᐅᔪᑦ ᐱᓕᕆᕙᓪᓕᐊᓂᒃᑯᑦ ᐊᔾᔨᒌᒃᑎᑦᑎᓂᖅ “ᓄᖅᑲᖅᑎᓯᒪᙱᓚ” ᐊᒻᒪᓗ 

ᐱᓕᕆᓂᒃᑯᑦ ᐊᔾᔨᒌᒃᑎᑦᑎᒍᑎᐅᔭᕆᐊᖃᖅᖢᓂ ᐃᓄᐃᑦ ᐱᔪᒪᔭᖏᓐᓂᒃ, ᐱᓕᕆᖃᑕᐅᔪᓂᒃ 

ᐊᒻᒪ ᐃᓱᒪᓕᐅᕆᔨᓂᒃ, ᑖᒃᑯᐊ ᖃᐅᔨᒪᓯᒪᓂᖏᓐᓂᒃ ᖃᓄᐃᓕᐅᕈᑎᐅᔭᕆᐊᓕᖕᓂᒃ 

ᐋᓐᓂᐊᕕᒡᔪᐊᕐᓇᒧᑦ; 

▪ ᐱᓕᕆᐊᖃᕐᑐᑦ ᐊᔾᔨᒌᒃᑎᑦᑎᓂᒃᑯᑦ ᐱᓕᕆᓂᖃᕆᐊᖃᕐᒪᑕ, ᓂᕈᐊᕐᑕᐅᓯᒪᓂᕐᒨᙱᑦᑐᖅ, 

ᐱᔪᒥᓇᕐᓂᕐᒨᙱᑦᑐᖅ ᐅᕝᕙᓘᓐᓃᑦ ᐃᖢᐊᓛᖑᓂᕐᒧᑦ ᐱᓕᕆᓂᒃᑯᑦ – ᐊᔪᓗᐊᕐᓂᕐᒥᒃ 

ᐱᓕᕆᔾᔪᑎᓂᒃ ᒪᑯᓂᖓ ᐅᖄᓚᐅᑎᒃᑯᑦ ᑲᑎᒪᔾᔪᑎᐅᔪᓐᓇᕐᑐᓂᒃ ᐊᒻᒪ 

ᐊᑐᐃᓐᓇᖃᙱᓗᐊᕐᓂᖅ ᐱᔾᔪᑎᐅᙱᓗᐊᕐᒪᑕ ᐊᑐᕈᓐᓇᖏᓐᓂᕐᒧᑦ; ᐊᒻᒪ 

▪ ᐱᑕᖃᙱᒻᒪᑦ ᒪᑯᓂᖓ ᐱᐅᓯᕚᓪᓕᕐᓯᒪᔪᓂᒃ ᖃᓄᐃᓕᐅᕈᑎᒃᓴᓂᒃ ᒪᑯᓄᖓ 

ᐊᑦᑕᑕᕈᓐᓇᐅᑎᖃᕐᓂᒃᑯᑦ, ᐊᖏᔪᓄᑦ ᐊᑐᖅᑕᐅᓇᔭᕋᓗᐊᕐᐸᑦ, ᐱᑐᐃᓐᓇᐅᙱᒃᑲᓗᐊᕐᑐᒥ 

ᐊᒻᒪᓗ ᑭᖑᓪᓕᖅᐹᖑᑐᐃᓐᓇᕆᖃᕐᖢᓂ, ᐅᕝᕙᓘᓐᓃᑦ ᒥᑭᓪᓗᓂ, ᑕᕝᕗᖓᑲᐅᑎᒋ ᐊᒻᒪ 

ᐱᒋᐊᓕᓵᕐᓂᕐᒧᑦ ᐱᓕᕆᓂᐅᒐᓗᐊᕐᐸᑦ, ᐊᔾᔨᒌᒃᑎᑦᑎᓗᐊᙱᓐᓂᐅᓗᓂ ᐅᕝᕙᓘᓐᓃᑦ 

ᓱᕋᒃᑎᑦᑎᒍᑎᐅᓗᓂ ᐱᔪᓐᓇᐅᑎᐅᔪᓂᒃ ᐱᓕᕆᐊᖃᕐᑐᓂᑦ ᐱᓕᕆᓂᕐᒧᑦ ᐊᔾᔨᒌᒃᑎᑦᑎᓂᒃᑯᑦ. 

ᖃᓄᐃᓕᐅᒐᒃᓴᑦ ᐃᓕᓴᕐᓯᓯᒪᔪᑦ ᐱᓕᕆᔪ ᐃᓚᐅᒐᓗᐊᕐᐸᑕ ᐅᐸᒍᑎᙱᓪᓗᑎᒃ ᑕᐃᒪᓕ ᑐᑭᖃᙱᓚᖅ 

ᓈᒻᒪᙱᑦᑕᕆᐊᒃᓴᖓᓂᒃ ᐊᒻᒪᓗ ᓈᒻᒪᙱᓕᐅᕈᑎᖃᑐᐃᓐᓇᕆᐊᖃᕋᔭᖅᖢᑎᒃ ᐊᒻᒪ ᐃᓚᐅᓂᕐᒧᑦ 

ᐃᓚᐅᕌᓂᒍᓐᓇᙱᓪᓗᑎᒃ ᑭᓯᐊᓂᓕ ᑕᐃᒪᐃᒐᔭᙱᑦᑐᑦ ᐅᐸᒍᑎᓯᒪᒻᒪᕆᒃᑯᑎ, ᑕᐃᒪᓕ ᐃᖅᑲᖅᑐᐃᕕᐅᔪᑦ 

ᐊᒻᒪ ᒪᓕᒐᓕᕆᓂᕐᒧ ᐱᓕᕆᔨᐅᔪᑦ ᖃᐅᔨᒪᔪᑦ ᑕᒪᒃᑯᓂᖓ ᑐᓗᕐᑕᕐᕕᖕᓂ ᐊᒃᑐᐃᒍᑎᐅᕙᒃᑐᓂᒃ ᓄᓇᓕᕋᓛᓂ 

ᐃᓚᐅᔪᓂᒃ ᐊᒻᒪ ᐃᓱᒪᒋᔭᐅᔭᕆᐊᖃᙱᖢᓂ ᐊᔾᔨᒌᙱᑎᑦᑎᓂᕐᒨᕆᐊᒃᓴ ᐱᓕᕆᐊᖃᖅᑐᓂᒃ. ᑲᑎᒪᔨᒃᑯᑦ 

ᖃᐅᔨᓴᖅᐸᓪᓕᐊᓯᒪᔪᑦ ᓴᖅᑭᑉᐸᓪᓕᐊᔪᓂᒃ ᐱᐅᓂᖅᐹᖑᓇᔭᕐᑐᓂᒃ ᐱᓕᕆᔾᔪᑎᓂᒃ ᒪᑯᐊ ᐊᓯᖏᑦ 

ᐊᕙᑎᓕᕆᓂᕐᒧᑦ ᐊᒃᑐᐃᒍᑎᓂᒃ ᖃᐅᔨᓴᕐᐸᒃᑐᑦ ᐊᒻᒪ ᐱᖁᔭᓕᕆᓂᒃᑯᑦ ᐱᔪᓐᓇᐅᑎᖃᕐᑐᑦ ᑲᓇᑕᒥ 

ᐊᑐᖃᑕᕐᓯᒪᖕᒪᑕ ᐃᓄᑭᑦᑐᓂᑦ ᐱᓕᕆᔾᔪᑎᐅᔪᓂᒃ ᑲᑎᒪᑎᑦᑎᓂᒃᑯᑦ ᐊᒻᒪ ᐱᐊᓂᒃᓯᓯᒪᓪᓗᑎᒃ 

ᐃᓱᒪᓕᐅᕆᔾᔪᑎᓂᒃ ᐋᓐᓂᐊᕕᒡᔪᐊᕐᓇᖅᑕᖃᕋᓗᐊᕐᑎᓪᓗᒍ. 

ᐆᒧᖓᓕ ᐱᓕᕆᐊᖑᔪᒧᑦ, ᑕᐃᒪᙵ ᓄᓇᓕᖕᓂ ᑲᑎᒪᑎᑦᑎᓚᐅᕐᑎᓪᓗᒋᑦ ᐊᒻᒪ ᓈᓚᖕᓂᖅᑕᖃᖅᑳᖅᑎᓐᓇᒍ 

ᑲᑎᒪᓂᕐᒥ ᐅᒃᑐᐱᕆ 2020-ᒥᑦ, ᑲᑎᒪᔨᒃᑯᑦ ᖃᐅᔨᒋᐊᒃᑲᓐᓂᓚᐅᕐᑐᑦ ᓄᓇᓕᖕᓃᑦᑐᑦ 

ᖃᓄᐃᑦᑐᓐᓇᕆᐊᒃᓴᖏᓐᓂᒃ ᐅᐸᒍᑎᔪᓐᓇᙱᑦᑐ ᐃᖃᓗᖕᓄᑦ ᐅᕝᕙᓘᓐᓃᑦ ᒥᑦᑎᒪᑕᓕᒃᒧᑦ. ᑲᑎᒪᔨᒃᑯᑦ 

ᐋᖅᑭᒃᓯᓯᒪᓕᕐᑐᑦ ᐊᓯᒃᑲᓐᓂᖏᓐᓂᒃ ᖃᓄᐃᓕᐅᕈᑎᒃᓴᓂᒃ ᑕᒪᕐᒥ ᐱᓕᕆᖃᑕᐅᔪᑦ ᖃᕋᓴᐅᔭᒃᑯᑦ 

ᑕᐅᑐᒍᓐᓇᖁᓪᓗᒋᑦ ᐊᒻᒪ ᐊᑐᐃᓐᓇᖃᕐᓂᕐᓴᐅᑎᑕᐅᓪᓗᑎᒃ ᑐᓴᐅᒪᖃᑦᑕᐅᑎᓂᕐᒥᒃ ᐃᓚᐅᔪᓂᒃ ᐅᕙᓂ 

ᑐᓴᐅᒪᑎᑦᑎᓂᕐᒧᑦ ᐊᒻᒪᓗ ᑲᑎᒪᔨᓄ ᐅᖃᑲᑕᒍᓐᓇᖅᖢᑎᒃ ᐊᓯᐊᓂ ᐱᓕᕆᖃᑕᐅᒐᓗᐊᕐᐸᑕ. 

 
17ᑲᑎᒪᔨᒃᑯᑦ ᓴᖅᑭᑎᑦᑎᓚᐅᕐᒪᑕ ᓄᑖᙳᕆᐊᕐᓯᒪᔪᒥᒃ ᖃᓄᐃᓕᐅᕐᐸᓪᓕᐊᓂᕐᒧᑦ ᑐᑭᒧᐊᕈᑎᒃᓴᓂᒃ ᐃᓱᒪᒋᓪᓗᒍ 

ᖃᓄᐃᓕᐅᖅᐸᓪᓕᐊᒍᑎᑦ ᐊᒻᒪ ᐊᑐᖅᑕᐅᕙᒃᑯ ᑲᔪᓯᓂᕐᒥ ᑲᑎᒪᔨᒃᑯᑦ ᖃᐅᔨᓴᖅᐸᓪᓕᐊᓂᖓᓂᒃ ᐆᒥᖓ ᐱᒋᐊᕈᑕᐅᔪᖅ 2 

ᐱᕙᓪᓕᐊᓂᕐᒧᑦ ᑐᒃᓯᕋᕈᑎ ᐅᓇ ᑕᐅᑐᒃᖢᒍ ᐋᓐᓂᐊᕕᒡᔪᐊᕐᓇᖅ ᒫᔅᓯᒥᑦ, ᒪᐃᒥᑦ, ᔪᓚᐃᒥᑦ, ᐊᐅᒍᓯᒥᑦ, ᓯᑎᐱᕆᒥᑦ, ᐅᒃᑐᐱᕆᒥᑦ 

ᐊᒻᒪ ᑎᓯᐱᕆᒥᑦ, 2020.  
18ᑕᑯᒍᒃ ᐆᑦᑐᕋᐅᑎᐅᔪᖅ Arconti v. Smith 2020 ONSC 2782, Miller v. FSD Pharma Inc. 2020 ONSC 3291. 

ᐃᓱᒪᒋᓪᓗᒍ ᑕᒪᒃᑯᐊ ᐃᓚᐅᔭᕆᐊᖃᕐᑐᑦ ᖃᐅᔨᒪᑎᑕᐅᒋᐊᖃᕐᓂᖏᓐᓂᒃ ᐅᓪᓗᕐᓂ ᑲᑎᒪᓂᕐᒥᒃ 

ᐱᒋᐊᒃᑲᓐᓂᕐᕕᐅᓂᐊᕐᑐᒥᒃ, ᐅᓇ ᐃᓱᒪᒋᔭᐅᓛᖑᓚᐅᕐᑐᖅ ᔮᓄᐊᕆ/ᕕᕝᕗᐊᓕ ᐃᓱᒪᒋᔭᐅᓪᓗᑎᒃ ᓄᓇᓕᖕᓂ 

ᑲᑎᒪᑎᑦᑎᑎᓪᓗᒋᑦ ᐊᒻᒪᓗ ᓈᓚᖕᓂᖅᑕᖃᑳᖅᑎᓐᓇᒍ ᑲᑎᒪᓂᕐᒥ ᐆᒃᑑᐱᕆ ᐱᒋᐊᓕᓵᕐᓯᒪᑎᓪᓗᒍ ᐊᒻᒪᓗ 

ᐅᑯᐊ ᐅᓪᓗᐃᑦ ᔮᓄᐊᕆ 25-ᒥᑦ ᕕᕝᕗᐊᕆ 6, 2021-ᒧᑦ ᓇᓗᓇᐃᕐᑕᐅᓚᐅᕐᓯᒪᔪᖅ ᐅᒃᑐᐱᕆ 30, 2020-ᒥᑦ 

ᐅᑯᐊ ᑲᑎᒪᔩᑦ ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓂᕐᒥ ᐃᓱᒪᓕᐊᕆᔭᐅᔪᓂᒃ ᐅᓂᒃᑳᓂᒃ19 (ᐃᓚᖃᖅᖢᑎᒃ 

ᑐᑭᓕᐅᕆᓯᒪᔪᑦ ᐊᐅᓚᑦᑎᓂᕐᒧᑦ ᐅᓂᒃᑳᑦ ᐊᒻᒪ ᑐᑭᓕᐅᕆᓯᒪᔪᑦ ᑐᓴᒐᒃᓴᓕᐊᕕᓂᖅ) ᑐᓂᐅᖃᖅᑕᐅᓚᐅᕐᑐᑦ 

ᐊᒻᒪ ᑲᑎᒪᔨᒃᑯᑦ ᓴᖅᑭᔮᒐᖓᓂᒃ ᐃᓕᔭᐅᓯᒪᓪᓗᓂ ᐊᑎᓕᐅᕐᕕᒋᔭᖓᓂᒃ.  

ᑲᑎᒪᔩᑦ ᐋᖅᑭᒋᐊᕐᓯᒪᔭᖏᑦ ᐱᓕᕆᕙᓪᓕᐊᒍᑎᑦ ᐊᒻᒪ ᒐᕙᒪᑐᖃᒃᑯᑦ ᐱᔭᒃᓴᖏᑦ 

ᐅᖃᖃᑎᖃᓪᓚᕆᖕᓂᕐᒥᒃ ᐃᓄᐃᑦ ᓄᓇᓕᖏᓐᓂᒃ 

ᑲᑎᒪᔩᑦ ᐅᖃᓚᐅᕐᑐᑦ ᐅᓇ ᐅᖃᖃᑎᖃᕆᐊᖃᕐᓂᖅ ᐃᓄᖕᓂ ᐱᔪᓐᓇᐅᑎᖃᕐᓂᖏᓐᓂᒃ ᑎᒍᒥᐊᕐᑎᐅᓂᒃᑯ 

ᐊᑐᕐᓗᑎᒃ ᒪᓕᖁᔭᐅᓯᒪᔪᓂᒃ ᐃᓱᒪᒋᓪᓗᒍ ᒐᕙᒪᑐᖃᒃᑯ ᑲᒪᒋᔭᒃᓴᕆᔭᐅᕗᖅ ᑲᓇᑕᒥ ᒐᕙᒪᒃᑯᓐᓂ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᐊᒃᓴᖏᑦ ᐊᒻᒪ ᑲᒪᒋᔭᒃᓴᖏᑦ ᐃᓱᒪᒋᓪᓗᖑ ᑲᒪᒋᔭᖃᕐᓂᕐᒥᑦ 

ᐱᓕᕆᕙᓪᓕᐊᒍᑎᒋᔭᐅᔪᓂᒃ ᒐᕙᒪᑐᖃᒃᑯᑦ ᐊᔾᔨᒋᙱᑕᖓ ᐅᑯᓇᙵᑦ ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ 

ᑲᑎᒪᔨᖏᓐᓂᒃ (ᒫᓐᓇ ᖃᐅᔨᒪᔭᐅᓕᕐᑐᑦ ᐃᒪᓐᓇ ᑲᓇᑕᒥ ᐆᒻᒪᖅᑯᑎᓕᕆᓂᕐᒧᑦ ᒪᓕᒐᓕᕆᔨᒃᑯᑦ), ᐊᒻᒪᓗ 

ᐅᑯᓇᙵᑦ ᑲᖏᖅᑐᒑᐱᒃᒥᑦ ᐃᖅᑲᖅᑐᐃᕕᖕᒧᐊᕈᑎᐅᓯᒪᓪᓗ ᑖᓐᓇᓗ ᐱᖁᔨᕗᖔᕈᑎᓃᖢᓂ.20 

ᑲᓇᑕᒥ ᒐᕙᒪᒃᑯᑦ ᖃᓄᐃᓕᐅᕐᐸᓪᓕᐊᓂᖓ ᒪᐅᓇ ᐅᖃᖃᑎᖃᕐᓂᒃᑯᑦ ᐅᕙᓃᑦᑐᓂᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔩᑦ ᖃᐅᔨᓴᕈᑎᖏᓐᓂᒃ ᐆᒥᖓ ᐱᒋᐊᕈᑕᐅᔪᖅ 2 ᐱᕙᓪᓕᐊᓂᕐᒧᑦ ᐱᓕᕆᐊᒃᓴᒥ 

ᑐᒃᓯᕋᕈᑎᒥ, ᓇᓗᓇᐃᕐᑕᐅᓚᐅᕐᑐᖅ ᖃᖓᑦᑎᐊᓵᖅ ᑎᑎᖃᑎᒍᑦ ᐅᑯᓇᙵᑦ ᐅᑭᐅᕐᑕᖅᑐᕐᒥᑦ ᐱᓕᕆᐊᒃᓴᓄᑦ 

ᐊᐅᑎᔾᔨᔩᑦ ᑎᑎᕋᕐᕕᖓᓂᒃ21 ᐃᒪᓐᓇ: “ᑲᓇᑕᒥ ᒐᕙᒪᒃᑯᑦ ᐅᒃᐱᕈᓱᒃᑐᑦ ᐃᒪᓐᓇ, ᐅᓇ ᓄᓇᕗᒧᑦ ᐊᖏᕈᑎ 

ᐋᖅᑭᒃᑕᐅᓯᒪᓂᖓᒍᑦ, ᑲᑎᒪᔩᑦ ᖃᐅᔨᓴᖅᐸᓪᓕᐊᓂᕐᒧᑦ ᐱᓕᕆᕙᓪᓕᐊᓂᖓ ᐆᒥᖓ ᐱᒋᐊᕈᑕᐅᔪᖅ 2 

ᑐᒃᓯᕋᕈᑎᒥ ᐊᑐᕐᑕᐅᔪᓐᓇᕐᑐᖅ ᐃᑲᔪᕐᓂᐊᕐᓗᑎᒃ ᒐᕙᒪᒃᑯᑦ ᑐᓂᓯᖏᓐᓂᒃ ᐱᓕᕆᐊᒃᓴᓂ ᐅᖃᖃᑎᖃᕐᓂᕐᒧᑦ.” 

ᐅᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᒃᑯᑦ ᐋᖅᑭᒋᐊᕐᓯᒪᔭᖓ ᐱᓕᕆᕙᓪᓕᐊᓂᕐᒧᑦ 

ᐱᒋᐊᖅᑎᑦᑎᒃᑲᓐᓂᕐᓂᕐᒥᒃ ᑭᒃᑯᓕᒫᓂᒃ ᑐᓴᐅᒪᑎᑦᑎᓂᕐᒧᑦ ᑲᑎᒪᓂᕐᒥᑦ ᐃᓱᒪᒋᓪᓗᖏᑦ ᐃᓄᐃᑦ 

ᐅᖃᐅᓯᑐᖃᖓ ᐊᒻᒪᓗ ᑭᒃᑯᓕᒫᓂᒃ ᐱᓕᕆᖃᑎᖃᕐᓂᕐᒨ? 

ᐱᓕᕆᔪᑦ ᐃᓱᒫᓘᑎᖏᓐᓂᒃ ᓴᕿᑎᑦᑎᓯᒪᔪᑦ ᐊᑐᐃᓐᓇᖅᑕᖃᖏᓐᓂᕐᒧᑦ ᐃᓄᖕᓂ ᐅᐸᒍᓐᓇᕐᓂᐊᕐᑐᓂᒃ ᐃᒡᓘ 

ᐃᓗᐊᓂ ᑲᑎᒪᓂᕐᒥᒃ (50-ᓄ ᑎᑭᓯᒪᔪᖅ ᒥᑦᑎᒪᑕᓕᒃᒥᑦ ᐊᒻᒪ ᐃᖃᓗᖕᓂᑦ) ᑕᐃᒪᓕ ᐃᓄᐃᑦ ᓄᓇᖃᕐᑐᑦ 

ᐃᓚᐅᓇᔭᕐᑐᑦ ᐅᓄᙱᓗᐊᕋᔭᕐᒪᑕ ᑭᒃᑯᓕᒫᓂᒃ ᐃᓚᐅᑎᑦᑎᒐᓱᒃᑎᓪᓗᒋᑦ. ᐱᓕᕆᔪᑦ ᐅᖃᕐᒥᔪᑦ ᐊᓯᒃᑲᓐᓂᖓ 

ᖃᓄᐃᓕᐅᕈᑎᒃᓴᐅᓇᔭᕐᑐᑦ ᐃᓚᐅᓂᕐᒧᑦ ᐱᓕᕆᐊᖃᖅᑐᓂᒃ ᓲᕐᓗ ᒪᐅᓇ ᐅᖄᓚᐅᑎᑎᒍᑦ ᓈᓚᐅᑎᑎᒍᓪᓘᓐᓃᑦ 

ᐅᕝᕙᓘᓐᓃᑦ ᓴᖅᑭᔮᑲᑕᐅᑎᒋᔪᓂ ᖃᕋᓴᐅᔭᒃᑯᑦ ᐃᓚᐅᖃᑕᐅᑦᑎᐊᕐᓇᕋᔭᙱᒻᒪᑦ. ᐱᓕᕆᔪᑦ 

ᓇᓗᓇᐃᕐᓯᓚᐅᕐᒥᔪᑦ ᓄᓇᓕᖕᓂ ᑭᒡᒐᖅᑐᐃᔪᑦ ᕿᑭᖅᑖᓘᑉ ᐅᐊᖕᓇᖓᓂᒃ ᑲᑎᖃᑎᒌᒡᓗᑎᐅᔪᒪᓚᐅᕐᒪᑕ 

 
19ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB), ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓂᕐᒥ ᐃᓱᒪᓕᐊᕆᔭᐅᔪᓂᒃ ᐅᓂᒃᑳᓂᒃ ᐆᒧᖓ 

ᐹᕙᓐᓛᓐ ᓴᕕᕋᔭᒃᓴᒥ ᐅᔭᕋᒃᓯᐅᕐᕕᐅ ᐱᒋᐊᕈᑕᐅᔪᖅ 2 ᐱᕙᓪᓕᐊᓂᕐᒧᑦ ᑐᒃᓯᕋᖅᑕᐅᔪᒥ, ᐊᒃᑐᐊᔪᖅ ᓄᓘᔮᖕᓂ ᐱᓕᕆᐊᒧᑦ 

(NIRB ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053), ᐅᒃᑐᐱᕆ 30, 2020 [NIRB ᑎᑎᖃᑦ ᓇᓗᓇᐃᒃᑯᑎᖓ 331868] 
(ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓂᕐᒥ ᐃᓱᒪᓕᐊᕆᔭᐅᔪᓂᒃ ᐅᓂᒃᑳᓂᒃ). 
20Clyde River (Hamlet) v. Petroleum Geo-Services Inc. (ᑲᖏᖅᑐᒑᐱᒃ [ᕼᐋᒻᒪᓚᖓ] ᐸᓯᔭᒃᓴᐅᑎᑦᑎᓪᓗᓂ 

ᐅᕐᓱᐊᓗᓕᕆᔨᒃᑯᑦ ᐱᔨᑦᑎᕋᐅᑎᓕᕆᔨᖏᓐᓂᒃ), 2017 SCC 40. 
21[NIRB ᑎᑎᖃᑦ ᓇᓗᓇᐃᒃᑯᑎᖓ: 332397] 

https://www.canlii.org/en/ca/scc/doc/2017/2017scc40/2017scc40.pdf
https://www.canlii.org/en/ca/scc/doc/2017/2017scc40/2017scc40.pdf

ᐊᑕᐅᓯᕐᒥ ᐃᒡᓗᕈᓯᕐᒥ ᑭᒡᒐᖅᑐᐃᔨᑕᖃᕐᓗᓂ ᒥᑦᑎᒪᑕᓕᒃᒥᑦ ᐅᖃᖃᑎᒌᒍᓐᓇᕐᓂᐊᕐᒪᑕ ᓴᖅᑭᑉᐸᓪᓕᐊᔪᓂᒃ 

ᑭᒃᑯᓕᒫᓂᒃ ᑐᓴᐅᒪᑎᑦᑎᓂᕐᒧᑦ ᑲᑎᒪᓂᕐᒥᒃ. 

ᑲᑎᒪᔩᑦ ᓴᖅᑭᑎᑦᑎᒃᑲᓐᓂᓚᐅᕐᑐᑦ ᐋᓐᓂᐊᕕᒡᔪᐊᕐᓇᐅᑉ ᓯᕗᓂᐊᒍᓪᓘᓐᓃᑦ, ᑲᑎᒪᔩᑦ ᓯᕗᓂᐊᓂᒃ 

ᖃᐅᔨᓴᖅᑎᓪᓗᒋ ᐆᒥᖓ ᓄᓘᔮᖕᓂᑦ ᐱᓕᕆᐊᒧᑦ ᖃᓄᐃᓕᐅᕈᑎᒃᓴᕕᓂᕐᓂᒃ (2012) ᐊᒻᒪᓗ ᓯᕗᓂᐊᒍᑦ 

ᑮᓇᐅᔭᓕᐅᕐᓂᖅᒧᑦ ᐱᓕᕆᓂᖅ (2014) ᐅᐸᒍᑎᔪᓐᓇᖅᑐᑦ ᐊᒻᒪ ᐅᓄᓗᐊᕈᓐᓇᓚᐅᕐᓯᒪᙱᒻᒪᑕ 

ᒥᑦᑎᒪᑕᓕᒃᒧᑦ ᑭᒃᑯᓕᒫᓄᑦ ᑐᓴᐅᒪᔭᐅᔭᕆᐊᓕᖕᓂ ᑲᑎᒪᑎᓪᓗᒋ ᐱᔾᔪᑎᐅᓪᓗᓂ ᐃᓂᖃᕈᓐᓇᙱᓗᐊᕐᓂᖅ, 

ᐃᓚᐅᓪᓗᑎᒡᓘᓐᓃᑦ ᓄᓇᓕᖕᓂ ᑭᒡᒐᖅᑐᐃᔨᐅᔪᑦ. ᐅᓇ ᐃᓂᒃᓴᖃᑦᑎᐊᕈᓐᓇᙱᓐᓂᕐ ᐱᒋᐊᓕᖅᑎᓪᓗᒍ 

ᑭᒃᑯᓕᒫᓂᒃ ᑐᓴᐅᒪᔭᐅᔭᕆᐊᓕᖕᓂ ᑲᑎᒪᓂᕐᒥ ᓄᕕᐱᕆ 2019-ᖑᑎᓪᓗᒍ ᑐᑭᖃᓚᐅᕐᑐᖅ ᓄᓇᓕᖕᓄᑦ 

ᑭᒡᒐᖅᑐᐃᔨᐅᔪᑦ ᕿᑭᖅᑖᓘᑉ ᐅᐊᖕᓇᖓᓂ ᓄᓇᓕᖕᓂᖔᖅᑐᑦ ᐃᓚᐅᔪᓐᓇᓚᐅᕐᑐᑦ ᐃᖃᓗᖕᓃᑦᑐᑦ ᐊᒻᒪᓗ 

ᐃᓚᐅᔪᓐᓇᕋᔭᓚᐅᙱᖢᑎᒃ ᒥᑦᑎᒪᑕᓕᒃᒥᑦ. ᒫᓐᓇ ᐱᓕᕆᓂᐅᔪᖅ ᑕᕐᕆᔭᕈᓐᓇᐅᑎᒃᑯ 

ᐊᑦᑕᑕᕈᓐᓇᖅᑎᑦᑎᓯᒪᔪᖅ ᐃᖃᓗᖕᓂᑦ ᐊᒻᒪ ᒥᑦᑎᒪᑕᓕᒃᒥᑦ ᐱᓕᕆᕝᕕᖕᓂ ᐱᔪᓐᓇᖅᑎᑦᑎᒍᑎᐅᔪᖅ ᐃᖃᓗᖕᓂ 

ᑭᒡᒐᖅᑐᐃᔨᓂ ᑐᓵᔪᓐᓇᕐᓗᑎᒃ ᑕᒪᐃᓐᓂ ᑲᑎᒪᔾᔪᑎᐅᔪᓂᒃ ᒥᑦᑎᒪᑕᓕᖕᒥ ᐊᖏᓂᕐᓴᒃᑯᑦ ᐅᕙᙵᐅᓚᐅᕐᑐᒥᓪᓗ 

ᑲᑎᒪᔨᒃᑯᑦ ᐋᓐᓂᐊᕕᒡᔪᐊᕐᓇᐅᑉ ᓯᕗᓂᐊᒍᑦ ᐱᓕᕆᓂᕆᔭᖓᓂᒃ ᓄᕕᐱᕆ 2019-ᒥᑦ.  

ᐃᓱᒪᒋᓪᓗᒍ ᐃᓂᒃᓴᐃᑦ ᐅᓄᕐᓯᕙᓪᓕᐊᓂᖏᑦ “ᐅᐸᑐᐃᓐᓇᕐᑐᓄᑦ” ᐃᓚᐅᔪᒪᔪᓂᒃ ᒥᑦᑎᒪᑕᓕᒃᒥᑦ, ᑲᑎᒪᔨᒃᑯᑦ 

ᐃᒪᐃᓯᒪᔪᑦ, ᐱᖁᔭᐅᓯᒪᓂᖓᓄᑦ ᐱᓕᕆᔪᓂᒃ ᐅᕙᓂ ᓄᓇᓕᖕᓂ ᑲᑎᒪᑎᑦᑎᓂᕐᒥᒃ ᐊᒻᒪᓗ 

ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓂᕐᒥ ᐅᒃᑐᐱᕆ 2020-ᒥᑦ, ᐱᐅᓯᕚᓪᓕᕐᓯᒪᔪᑦ ᑲᑎᒪᔨᒃᑯᑦ ᓄᕙᒡᔪᐊᕐᓇᖅ-

19-ᒧᑦ ᐊᑐᕆᐊᖃᕐᑐᑦ ᑕᒪᒃᑯᐊ ᐃᓚᐅᔪᑦ ᑮᓇᑉᐸᒃᓯᒪᐃᓐᓇᕆᐊᖃᖅᖢᑎᒃ ᐃᓯᕐᓯᒪᓂᖏᓐᓂᒃ 

(ᐅᖓᓯᒌᒍᓐᓇᙱᓐᓂᖅ ᐊᑐᖅᑕᐅᔪᓐᓇᙱᒃᑲᓗᐊᖅᖢᓂ). ᑕᒪᒃᑯᓂᖓ ᐱᓕᕆᒃᑲᓐᓂᕐᑎᓪᓗᒋᑦ, ᑲᑎᒪᔩᑦ 

ᐱᔪᒪᓯᒪᖕᒪᑕ ᓄᓇᕗᒥᑦ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓᓂ ᐅᓇ 50-ᓂ 

ᐃᓄᖃᕆᐊᖃᕐᓂᖅ ᐊᑐᙱᑎᑕᐅᔪᓐᓇᕐᓗᓂ 100-ᓄᑦ ᑎᑭᑦᑐᓂᒃ ᐅᐸᒍᑎᔪᓐᓇᖁᔨᓪᓗᑎᒃ ᒥᑦᑎᒪᑕᓕᒃᒥᑦ ᐊᒻᒪ 

80-ᓂᒃ ᐃᖃᓗᖕᓂᑦ. ᑲᑎᒪᔨᒃᑯ ᖃᐅᔨᑎᑕᐅᕌᓂᒃᓯᒪᔪᑦ ᓄᓇᕗᒥᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐊᖓᔪᖅᑳᖓᓄᑦ ᒥᑦᑎᒪᑕᓕᒃᒥ ᐃᓄᒋᐊᕈᓐᓇᕋᔭᕐᓂᖏᓐᓂᒃ 80-ᓄᑦ ᑎᑭᑦᑐᓂᒃ ᐃᖃᓗᖕᓂᓪᓗ 

ᓄᕙᒡᔪᐊᕐᓇᖅ-19 ᐱᑕᖃᙱᓪᓕᕋᒻᑕᐅᒃᐸᑕ ᑖᒃᑯᓇᓂ ᓄᓇᓕᖕᓂᑦ. ᒫᓐᓇ ᖃᓄᐃᓕᖓᓂᐅᔪᖅ 

ᐋᓐᓂᐊᖃᙱᑦᑐᖃᕐᓂᖅ ᑕᒫᓂ ᑲᔪᓯᒃᐸᑦ, ᑲᑎᒪᔨᒃᑯᑦ ᐃᓱᒪᔪᑦ ᑖᒃᑯᐊ ᑲᑎᒪᔩᑦ ᑐᒃᓯᕋᖅᑕᕕᓂᖓ 

ᐅᓄᕐᓯᕚᓪᓕᕈᒪᓂᕐᒧᑦ ᐊᖏᖅᑕᐅᔪᓐᓇᕐᓗᓂ. ᕿᒥᕐᕈᐊᕐᑎᓪᓗᒋ ᓯᕗᓂᐊᒍᑦ ᐅᐸᒍᑎᓂᒃᑯᑦ ᑲᑎᒪᓂᕕᓂᕐᓂᒃ 

ᐊᒻᒪ ᐱᓕᕆᕙᓪᓕᐊᓂᕐᓂᒃ ᑲᑎᒪᔨᓄᑦ ᒥᑦᑎᒪᑕᓕᖕᒥᑦ ᐋᓐᓂᐊᕕᒡᔪᐊᕐᓇᐅᑉ ᓯᕗᓂᐊᒍᑦ, ᑲᑎᒪᔨᒃᑯᑦ 

ᓈᒻᒪᒃᓴᓚᐅᕐᓯᒪᔪᑦ 100-ᓂᒃ ᐃᓄᖃᕈᓐᓇᕐᓂᖅ ᖃᓄᐃᓐᓇᔭᙱᓐᓂᖓᓂᒃ ᑭᒃᑯᓕᒫᓂᒃ 

ᑐᓴᐅᒪᔭᐅᔭᕆᐊᓕᖕᓂᒃ ᑲᑎᒪᑎᑦᑎᑎᓪᓗᒋᑦ ᐆᒧᖓ ᓯᕗᓪᓕᕐᒧᑦ ᓄᓘᔮᖕᓂ ᐱᓕᕆᐊᒃᓴᒧᑦ (2012) ᐊᒻᒪᓗ 

ᑮᓇᐅᔭᖅᑖᕐᓵᓕᕆᓂᕐᒧᑦ ᐱᓕᕆᓂᕐᒥᒃ (2014). 

ᓱᓐᓂᕈᑕᐅᔪᓐᓇᖅᐹ/ᐃᓚᐃᓐᓈᕈᑕᐅᓇᔭᖅᐹ ᓈᓚᖕᓂᐅᔪᒧᑦ ᖃᐅᔨᒪᔭᐅᓕᕐᓂᐅᔪᖅ 

ᓄᖅᑲᕈᑕᐅᓐᓂᖅᐸᑦ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᓄᕙᕕᒡᔪᐊᕐᓇᐅᔪᖅ −19 

ᑲᓱᑎᑕᐅᓚᐅᖅᑳᖅᑎᓪᓗᒎ ? 

ᐱᒋᐊᖅᑎᑕᐅᓯᒪᔪᑦ ᐃᑲᔪᖅᓱᕐᓗᒋᑦ, ᐊᑕᐅᓯᐅᖏᖅᑐᖅ ᑲᑐᔾᔨᖃᑎᒌᒋᔭᐅᔪᑦ ᐊᐱᖅᓱᓚᐅᖅᑐᑦ ᐱᓕᕆᐊᖃᖅᑐᖅ 

ᐅᕝᕙᓘᓐᓃᑦ ᐊᓯᖏᑦ ᑲᑐᔾᔨᖃᑎᒌᒋᔭᐅᔪᑦ ᓱᓐᓂᕈᑕᐅᓇᔭᕆᐊᖓᓐᓂᑦ ᐅᕝᕙᓘᓖᓐᓃᑦ ᐊᓯᖏᑦ 

ᑲᑐᔾᔨᖃᑎᒌᒋᔭᐅᔪᓄᓪᓘᓐᓃᑦ ᓈᓚᖕᓂᐅᔪᖅ ᑲᔪᓯᑎᑕᐅᓂᐊᕐᓂᖅᐸᑦ ᓱᓐᓂᕈᑕᐅᓇᔭᕆᐊᖓᓐᓂᒃ 

ᐃᓚᐃᓐᓈᕈᑕᐅᓇᔭᕆᐊᖓᓂᒡᓘᓐᓃᑦ ᐱᓕᕆᐊᖃᕈᒪᔪᒧᑦ ᑲᑐᔾᔨᖃᑎᒌᒋᔭᐅᔪᓄᓪᓘᓐᓃᑦ. ᑭᐅᓗᒋᑦ 

ᐱᒋᐊᖅᑎᑕᐅᓯᒪᔪᑦ ᓄᖃᖅᑎᑕᐅᑲᐃᓐᓇᖁᓪᓗᒍ ᓈᓚᖕᓂᐅᔪᖅ, ᐸᕙᓐᓛᓐᑯᑦ ᑐᓴᖅᑎᑦᓯᓚᐅᖅᑐᑦ 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 

 ᒪᒃᐱᒐᖅ 18 ᐅᑯᓇᖓᑦ 23 

ᑮᓇᐅᔭᓕᐅᕈᑕᐅᔪᓐᓇᖅᑐᑦ ᐊᓯᐅᔨᔭᐅᓯᒪᓕᕐᓂᖏᓐᓂᒃ ᐅᖓᕙᕆᐊᖅᑕᐅᖃᑦᑕᖅᓯᒪᓕᕐᓂᖓᓄᑦ 

ᓈᓚᖕᓂᐅᔪᒧᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓚᐃᓴᓐᓯᑖᕈᑎᓄᓪᓗ ᐱᔾᔪᑕᐅᓂᖏᓐᓂᒃ ᐊᒻᒪᓗ ᐱᔾᔪᑎᖃᖅᓱᓂᓗ 

ᐊᓯᔾᔨᖅᑐᖅᑕᐅᓯᒪᓕᖅᑐᑦ ᐸᕕᓐᓛᒃᑯᓐᓄᑦ ᐊᐅᓚᑦᓯᔾᔪᑎᖏᑦ ᑭᐅᓗᒍ ᓄᕙᕕᖕᔪᐊᕐᓇᐅᔪᖅ −19 

2020−ᐅᑎᓪᓗᒍ ᓴᖅᑭᓚᐅᖅᓯᒪᔪᑦ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦᑕᐅᖅ ᖃᐅᔨᒪᓂᕋᕐᒥᔪᑦᑕᐅᖅ 

ᐃᑲᔫᓯᐊᖅᑖᕈᑕᐅᔪᓐᓇᖅᑐᕕᓂᐅᒐᓗᐊᑦ ᑲᑎᑉᐸᓪᓕᐊᓇᔭᖅᑐᕕᓂᐅᒐᓗᐊᑦ ᓄᓇᓕᖕᓄᐊᖅᑕᐅᓗᒡᓗ 

ᑐᖏᓕᐊᓂᒃ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᖅ ᐅᔭᕋᒃᑕᕐᓂᐅᔪᒪᔪᖅ ᐊᖏᖅᑕᐅᓐᓂᕈᓂ 

ᑲᔪᓯᔪᓐᓇᖅᑎᑕᐅᓗᓂ ᑭᖑᕙᕆᐊᕈᑕᐅᑐᐃᓐᓇᕋᔭᕐᓂᖓᓂᒃ ᑲᑎᒪᔨᒃ ᐃᓱᒪᒃᓴᖅᓯᐅᕈᑎᒋᓇᔭᕐᓂᖏᑦᑎᒍᑦ 

ᓱᓕᒃᑲᓐᓂᖅ ᐅᖓᕙᕆᐊᖅᑕᐅᔭᕆᐊᖃᕐᓂᖅᐸᑦ. ᐸᕙᓐᓚᒃᑯᑦᑕᐅᖅ ᐅᖃᖅᓯᒪᖕᒥᔪᑦᑕᐅᖅ ᑖᓐᓇ ᑐᖏᓕᐊᓂᒃ 

ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᖅ ᐅᔭᕋᒃᑕᕐᓂᐅᔪᒪᔪᖅ ᐊᖏᖅᑕᐅᓐᓂᕈᓂ ᑲᔪᓯᔪᓐᓇᖅᑎᑕᐅᓗᓂ, 

ᖃᖓᐅᓇᔭᕆᐊᖓᓐᓂᒃ ᓈᓚᖕᓂᐅᔪᖅ ᑲᔪᓯᑎᑕᐅᒃᑲᓐᓂᕐᓂᐊᖅᓂᕆᓯᒪᔭᖓ ᓈᓚᖕᓂᐅᔫᑉ 

ᐊᖑᒪᑎᑕᐅᓯᒪᓂᐊᖏᓐᓂᖅᐸᑦ ᐋᖅᑭᒃᓱᖅᓯᒪᓂᕆᔭᖓ ᒪᓕᒃᑕᐅᔪᓐᓇᔾᔮᖏᑉᐸᑦ, ᑕᐃᒪ 2021 ᐅᒥᐊᕐᔪᐊᒃᑯᑦ 

ᐅᓯᔭᐅᔭᕆᐊᖃᖅᑐᑦ ᐊᓯᐅᔨᔭᐅᑐᐃᓐᓇᕋᔭᕐᓂᖓᓐᓂᒃ, ᐊᒻᒪᓗ ᓴᓇᔭᐅᔭᕆᐊᖃᖅᑐᓪᓗ 

ᓴᓇᔭᐅᔪᓐᓇᔾᔮᒐᑎᐅᓇᕙᕐᒥᔪᖅᑕᐅᖅ. 

ᑕᒪᓐᓇ ᖃᐅᔨᓴᕐᓗᒍ ᐊᐱᖅᑯᑕᐅᓯᒪᔪᖅ ᓱᓪᓂᕈᑕᐅᓇᔭᕆᐊᖓᓐᓂᒃ ᐃᓚᐃᓐᓈᕈᑕᐅᓇᔭᕆᐊᖓᓂᒡᓘᓐᓃᑦ 

ᓈᓚᖕᓂᐅᔪᖅ ᑲᔪᓯᑎᑕᐅᔾᔮᖏᓐᓂᐊᕐᓂᖅᐸᑦ, ᑲᑎᒪᔩᑦᑕᐅᖅ ᐃᓱᒪᒃᓴᖅᓯᐅᕈᑎᖃᖅᓯᒪᖕᒥᔪᑦᑕᐅᖅ ᑕᑐᒪ 

ᓄᖅᑲᖅᑎᑕᐅᓯᒪᓂᕆᓇᔭᕐᓂᖓ ᓇᓚᖕᓂᐅᓇᔭᖅᑐᒧᑦ ᖃᓄᙱᖏ ᐊᑯᓂᐅᑎᒋᔪᒥᒃ 

ᓄᖃᖓᓂᖃᖅᑎᑕᐅᓇᔭᕆᐊᖓᓐᓂᒃ ᓇᓗᓇᕋᔭᕐᓂᖓᓐᓂᒃᑕᐅᖅ. ᐱᒋᐊᖅᑎᑕᐅᓯᒪᔪᓂ ᐅᖃᖅᓯᒪᔪᑦ 

ᓄᖃᖅᖅᑎᑦᓯᑲᐃᓐᓇᖁᔨᓯᒪᔾᔪᑎᒦᑦᑐᖅ ᓇᐃᓐᓂᐊᖅᑑᔮᕐᓂᐊᕋᓗᐊᖅᓱᓂ (ᐃᒻᒪᖄ ᑕᖅᑭᓂᒃ 2-3), ᑲᑎᒪᔩᑦ 

ᐊᖏᕋᔭᕋᓗᐊᖅᑐᑦ ᑭᓯᐊᓂ ᓄᕙᕕᒡᔪᐊᕐᓇᖅᑐᖅᑕᖃᕐᓂᐊᓵᖅᑎᓪᓗᒍ ᑲᑎᒪᔨᓄᑦ ᑲᑎᒪᑎᑦᓯᒃᑲᐃᓂᕐᒥᑦ 

ᐊᑐᐊᒐᖏᓐᓃᑦᑐᑦ ᐊᔾᔨᒌᒃᑎᑦᓯᔭᕆᐊᖃᕐᓂᒃᑯᑦ ᓈᓚᖃᑕᐅᔪᓂᒃ ᒪᓕᒐᐅᖃᑦᑕᕐᓂᖓᓂᒃᑕᐅᖅ 

ᑕᐃᒪᐃᒋᐊᖃᕐᒥᖕᒪᑦᑕᐅᖅ, ᐃᓄᖕᓂᒃ ᓈᓚᒃᑎᑦᓯᓂᐅᔪᖅ ᑲᔪᓯᔪᓐᓇᔾᔮᖏᑦᑐᖅ ᑕᑯᔾᔪᑎᓂᒃᑯᑦ ᑭᓯᐊᓂ 

ᑲᓇᑕᓕᒫᒥ ᓄᓇᓕᒋᔭᐅᔪᕗᑦ ᐊᕕᒃᑐᖅᓯᒪᐅᕐᓂᖏᓐᓃᑦᑐᑦ ᐃᓄᖁᑎᒋᔭᖏᑦ 

ᑲᐱᔭᐅᓯᒪᓕᖅᑳᖅᑎᓪᓗᒋᐅᓇᔭᖅᑐᖅ ᐊᒻᒪᓗ ᓄᕙᕕᒡᔪᐊᕐᓇᐅᔪᖅ -19 ᑲᑦᓰᓐᓇᐅᓂᖅᓴᐅᓂᖅᐸᑕᓄ 

ᓄᕙᕕᒡᔪᐊᕐᓇᕐᒧᑦ ᑎᑭᕝᕕᐅᓯᒪᓐᓂᖅᐸᑕᓗ. ᑕᐃᒪᐃᓐᓂᕈᓂ ᓈᓚᒋᐊᖅᑐᖃᐅᓂᐊᖅᑐᓕᒫᑦ, ᐃᓚᖃᓯᐅᑎᓗᒋᑦ 

ᓄᓇᕘᑉ ᓯᓚᑖᓂᕐᒥᐅᑕᐅᔪᑦ ᑕᑯᔾᔪᑎᓂᒃᑯᑦᑕᐅᖅ ᓈᓚᒋᐊᖅᑐᖃᑕᐅᔪᓐᓇᕋᔭᕐᓂᖅᐳᑦ ᓄᓇᕘᒥ. ᒫᓐᓇᓕ, ᐆᒪ 

ᖃᖓᐅᓇᔭᕐᒪᖔᖅ ᐋᖅᑭᒃᓱᖅᑕᐅᓯᒪᓂᕆᔭᖓ ᓇᓗᓇᖅᑐᖅ ᐊᒻᒪᓗ ᐊᑯᓂᒃᑲᓐᓂᖅ 

ᐅᑕᕿᖃᑕᐅᒃᑲᓐᓂᕋᔭᖅᑐᒍᔪᒃᓴᐅᕗᖅ ᓱᓕ ᓄᕙᕕᒡᔪᐊᕐᓇᖅ ᐱᔾᔪᑕᐅᖃᓯᐅᑎᓗᒍ ᐃᓱᓕᕝᕕᒋᓇᔭᖅᑕᖏᓐᓂᒃ. 

ᐊᑯᓂᑲᓪᓚᐅᓕᖅᑐᖅᑕᐅᖅ ᐃᓱᒪᒃᓴᖅᓯᐅᕈᑎᖃᕆᐊᖃᕐᓂᕐᒥᑦ ᐊᕐᕌᒍᐃᑦ ᐊᑕᐅᓯᐅᒍᓐᓃᖅᑐᓂᒃ ᐊᒃᓱᕈᕐᓇᖅᑐᖅ 

ᐊᑐᓂ ᑲᑎᒪᔨᐅᖃᑕᐅᔪᓄᑦ ᐃᓱᒪᒃᓴᖅᓯᐅᖃᑕᐅᓂᐊᖅᑐᓄᑦ ᑖᑦᓱᒧᙵ ᐱᓕᕆᐊᕆᔭᐅᔪᒪᔪᒧᑦ ᐱᒋᐊᖅᓱᒍ 

ᓯᑎᐱᕆ 2019−ᒥ ᐅᔭᕋᒃᑕᕐᕕᖕᒥᑦ ᑕᑯᔭᖅᑐᖃᑎᒌᓚᐅᖅᓯᒪᔪᑦ  wᖃᐅᔨᓴᕈᑎᒋᔭᒥᓂᒃ 

ᓈᓚᒋᐊᖅᑐᖃᑕᐅᓚᐅᖅᓯᒪᒋᓪᓗᑎᒃᑕᐅᖅ ᓅᕕᒻᒥᕆ 2019−ᖑᑎᓪᓗᒍ. 

ᑲᑎᒪᔩᑦᑕᐅᖅ ᑐᑭᓯᐅᒪᖕᒥᔪᑦᑕᐅᖅ ᐊᑯᓂᔪᒥᒃ, ᐅᖓᕙᕆᐊᖅᑕᐅᓯᒪᖃᑦᑕᖅᑐᒥᒃ, ᐊᒻᒪᓗ 

ᐊᑕᖏᖅᓯᒪᖏᑦᑐᒥᒡᓗ ᖃᐅᔨᓴᕈᑎᖃᖅᓱᓂ ᓇᓗᓇᕈᔪᓕᖃᑦᑕᕐᓂᖓᓐᓂᑦ 

ᓚᐃᓴᓐᓯᑖᖅᑎᑕᐅᔭᕆᐊᖃᕐᓂᐊᕐᒪᖔᖏᓪᓗ ᐊᒻᒪᓗ ᐃᓄᖕᓄᑦ 

ᐅᒃᐱᕆᔭᐅᒍᓐᓃᖅᐸᓪᓕᐊᔾᔪᑕᐅᔪᓐᓇᕆᓪᓗᓂᓗ, ᓚᐃᓴᓐᓯᑖᖅᑎᑦᓯᔨᓄᓪᓗ, ᐊᒻᒪᓗ ᐊᓯᖏᓐᓄᓪᓗ 

ᐱᖁᔭᓕᕆᖃᑕᐅᖃᑦᑕᖅᑐᓄᓪᓗ ᑲᑎᒪᔨᑦ ᓄᓇᕗᒥ ᐊᑐᒐᖅᑎᒎᖓᔪᑎᒍᑦ ᐱᓕᕆᐊᖃᕆᐊᖃᖅᑎᓪᓗᒋᑦ 

ᐊᐅᓚᓂᖃᑦᓯᐊᕐᓂᒃᑯᑦ ᐊᒻᒪᓗ ᖃᖓᐅᓗ ᐱᓕᕆᐊᕆᔭᐅᔭᕆᐊᖃᖅᑐᑦ ᐱᓕᕆᐊᕆᕙᓪᓕᐊᓗᓂᔾᔪᒃ.  

ᐅᖃᖅᑲᐅᒐᑦᑕ ᓄᓇᓖᑦ ᐊᕕᒃᑐᖅᓯᒪᐅᕐᓂᖏᑦᑕ ᐊᓯᖏᓐᓂ, ᐃᓱᒪᒋᔭᐅᔫᔮᖅᑐᖃᖅᑰᔨᖕᒪᑦ 

ᐃᓱᒪᒃᓴᖅᓯᐅᕈᑎᖃᑦᓴᐅᑎᒋᔪᓐᓇᔾᔮᖏᓐᓂᖅ ᐃᓱᐃᓪᓕᐅᕈᑕᐅᔪᓐᓇᕐᓂᖓᓐᓂᒃ, 

ᑲᑐᔾᔨᖃᑎᒌᒃᑐᓄᑐᐊᖑᖏᑦᑐᖅ, ᑭᓯᐊᓂᑦᑕᐅᖅ ᐃᖅᑲᖅᑐᐃᕕᒃᑎᑐᑦ ᐊᐅᓚᑦᓯᔨᓄᑦᑕᐅᖅ ᑲᑎᒪᔨᓄᑦ ᐊᒻᒪᓗ 

ᖃᓄᑎᒋ ᓄᖅᑲᐅᔾᔨᔭᕆᐊᖃᕐᓂᖅ ᐃᓱᒪᒃᓴᖅᓯᐅᕈᑕᐅᔭᕆᐊᖃᑐᒥᒃ ᓄᕙᕕᒡᔪᐊᕐᓇᖅ -19 

ᖄᖏᐅᑎᓚᐅᖅᑳᖅᑎᓪᓗᒍ ᑕᐃᒫᒃ ᐃᖢᐊᕋᔭᖏᒻᒪᑦ.  

ᑲᑎᒪᔩᑦ ᐱᖏᐊᖅᑎᑕᐅᓯᒪᔪᓄᑦ ᐃᓱᒪᒋᔭᖏᑦ ᓈᓚᖕᓂᐅᔪᖅ ᓄᖅᑲᖅᑎᑕᐅᖁᔭᐅᓂᖓᓄᑦ  

ᑲᑐᔾᔨᖃᑎᒌᒋᔭᐅᔪᓕᒫᑦ ᖃᐃᑕᕕᓂᖏᓐᒃ ᑎᑎᕋᖅᑕᕕᓂᖏᓐᓂᒃ ᐃᓱᒪᒃᓴᖅᓯᐅᕈᑎᒋᓚᐅᖅᑳᖅᓱᒋᑦ ᐊᒻᒪᓗ 

ᖁᓛᓂ ᑎᑎᕋᖅᓯᒪᔪᓪᓗ, ᑲᑎᒪᔩᑦ ᐃᓱᒪᒃᓴᖅᓯᐅᖅᑎᖏᑦ ᑲᑎᒪᔩᑦ ᑖᑦᓱᒧᙵ ᑐᒃᓯᕋᐅᑕᐅᓯᒪᔪᒧᑦ ᐊᒡᒑᖅᓯᒪᕗᑦ 

ᐱᖏᐊᖅᑎᑕᐅᓯᒪᔪᕕᓂᕐᓄᑦ ᑲᖏᖅᑐᕌᐱᖕᒥᐅᓄᑦ ᐊᒻᒪᓗ ᒥᑎᒪᑕᓕᐅᑉ ᐊᖑᓇᓱᐊᖅᑏᑦ ᒥᑭᒋᐊᖅᑏᓪᓗ 

ᑲᑐᔾᔨᖃᑎᒌᒃᑯᖏᓐᓄᓪᓗ ᓄᖅᑲᖅᑎᑦᓯᖁᔨᓪᓗᑎᒃ ᓈᓚᖕᓂᐅᓛᖅᑐᒥᒃ, ᐊᒻᒪᓗ ᑲᑎᒪᔩᑦ ᐅᖃᖅᓯᒪᕗᑦ ᐃᓄᖕᓄᑦ 

ᓈᓚᖕᓂᐅᖅᑐᖅ ᑲᔪᓯᖁᓪᓗᒍ ᖃᖓᐅᓛᖅᓂᖓᓗ ᐋᖅᑭᒃᓱᖅᑕᐅᓯᒪᓂᕆᔭᖓ ᒪᓕᒡᓗᒍ, ᐅᑯᐊ ᐱᔾᔪᑎᒋᓪᓗᒋᑦ:  

▪ ᖃᓄᑎᒋ ᓈᓚᖕᓂᐅᔫᑉ ᓄᖅᑲᖓᖁᔭᐅᓂᖓ ᒥᑎᒪᑕᓕᐅᑉ ᐊᖑᓇᓱᐊᖅᑏᑦ ᒥᑭᒋᐊᖅᑏᓪᓗ 

ᑲᑐᔾᔨᖃᑎᒌᒃᑯᖏᓐᓄᑦ ᓇᓗᓇᕐᓂᖓᓂᒃ ᖃᓄᑎᒋ ᓄᕙᕕᒡᔪᐊᕐᓇᖅ −19 

ᐃᓱᓕᓛᕆᐊᖓᓐᓂᒃ, ᐅᕝᕙᓘᓐᓃᑦ ᐋᓐᓂᐊᖃᙱᑦᑐᓕᕆᔨᒃᑯᑦᑎᒎᓇ 

ᓄᖅᑲᖅᑎᑕᐅᓯᒪᑲᐃᓐᓇᖅᑐᑦ, ᐃᓱᓕᓛᕆᐊᖏᓐᓂᒃ ᓇᓗᓇᕐᓂᖏᓐᓄᑦ ᐊᒻᒪᓗ ᑲᑎᒪᔩᑦ ᖃᖓ 

ᓄᕙᕕᒡᔪᐊᕐᓇᖅᑕᖃᕐᓂᐊᓵᖅᑎᓪᓗᒍ ᐅᑎᒃᑲᓐᓂᕈᓐᓇᓛᕆᐊᒥᓂᒃᑕᐅᖅ 

ᐱᓕᕆᐊᕆᕙᓚᐅᖅᓯᒪᔭᒥᓄᑦ ᓇᓗᓇᕐᓂᖓᓂᒃ ᑕᒪᒃᑯᐊ ᐱᔾᔪᑎᒋᓪᓗᒋᑦ ᑕᐃᒪᐃᑉᐳᖅ.  

▪ ᓄᓇᓕᒋᔭᐅᔪᓄᑦ ᑭᒡᒐᖅᑐᐃᔨᒋᔭᐅᔪᑦ ᐊᒻᒪᓗ ᑲᑐᔾᔨᖃᑎᒌᒋᔭᐅᔪᓪᓗ ᑲᑎᒪᑎᑕᐅᑎᓪᓗᒋᑦ 

ᐅᑐᐱᕆᐅᑎᓪᓗᒍ, ᑲᑎᒪᔩᑦ ᐊᑐᓕᖅᑎᑦᓯᓯᒪᕗᑦ ᐃᓕᔾᔪᑎᒋᓯᒪᓕᖅᑕᒥᓂᒃ ᐊᒻᒪᓗ 

ᐋᖅᑭᒃᓱᖅᑕᐅᒋᐊᒃᑲᓐᓂᖅᓯᒪᔪᑦ ᐱᓇᓱᐊᒐᕆᔭᐅᕙᓪᓕᐊᖃᑦᑕᓲᓂᒡᓗ ᓄᓇᓕᒋᔭᐅᔫᑉ ᐊᓯᐊᓂ 

ᓈᓚᖃᑕᐅᔪᓐᓇᖅᑎᑦᓯᓯᒪᓪᓗᑎᒃ ᕿᓚᒻᒥ ᑕᒪᑐᒥᙵ ᐋᖅᑭᒃᓯᓯᒪᔪᑦ 

ᐋᓐᓂᐊᖃᙱᑦᑐᓕᕆᔨᒃᑯᑦ ᑎᓕᔨᓯᔾᔪᑎᖏᑦ ᒪᓕᒃᓱᒋᓪᓗ ᐊᒻᒪᓗ ᑲᑐᔾᔨᖃᑎᒌᔭᐅᔪᓄᑦ 

ᐱᔪᓐᓇᕐᓂᖏᑦ ᐃᓱᒪᒋᖃᓯᐅᑎᓪᓗᒋᓪᓗ ᓈᓚᒃᑎᑦᓯᓂᒃᑯᑦ ᐊᔾᔨᒌᒃᑎᑦᓯᔭᕆᐊᖃᕐᓂᒃᑯᓪᓗ 

ᐃᓱᒪᒋᓪᓗᒋᑦᑕᐅᖅ. 

▪ ᓈᓚᒃᑎᑦᓯᔾᔪᑎᒥᒃ ᓄᖅᑲᖅᑎᑦᓯᖁᔭᐅᓂᖓᓂᒃ ᐊᖏᖅᑕᐅᒐᓗᐊᖅᐸᑦ ᐸᕙᓐᓛᒃᑯᑦ 

ᐃᓚᐃᓐᓈᖅᑕᐅᓇᔭᖅᑐᑦ ᐊᒻᒪᓗ ᑮᓇᐅᔭᖃᖅᑎᑕᐅᕕᒋᔭᖏᓪᓗ/ ᓂᐅᕕᖃᑦᑕᖅᑐᓪᓗ, 

ᑲᑎᒪᔩᓪᓗ ᐃᓱᒪᒃᓴᖅᓯᐅᕈᑎᖃᕆᐊᖃᖅᑐᓪᓗ, ᓄᓇᓕᒋᔭᐅᔪᓪᓗ ᐊᒻᒪᓗ ᐃᒻᒪᖄ 

ᓇᒥᑐᐃᓐᓇᖅ ᑲᓇᑕᒥᐅᖃᑕᐅᔪᓪᓗ ᑐᓴᐅᒪᖃᑕᐅᔪᒪᔪᑦ, ᓚᐃᓴᓐᓯᑖᖅᑎᑕᐅᓂᐊᕐᒪᖔᖏᑦᑕ 

ᓇᓗᓇᕈᑕᐅᓕᕐᓂᖓᓂᒃ. 

▪ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᒪᒐᓗᐊᖅᑎᓪᓗᒋᑦ, ᑕᒪᐃᑕ 

ᑲᑐᔾᔨᖃᑎᒌᒋᔭᐅᔪᓕᒫᑦ ᐊᒃᓱᕉᕐᓇᖅᑐᒃᑰᕈᑎᖃᑐᐃᓐᓇᕆᐊᖃᕐᓂᖏᓐᓂᒃ ᐊᒻᒪᓗ 

ᓈᓚᖃᑕᐅᓕᕈᒥᒡᓗ ᐃᓱᒫᓗᑎᖃᖅᑎᑕᐅᓗᑎᒃ ᓈᓚᖕᓂᐅᔪᖅ ᑲᔪᓯᑎᑕᐅᓕᕐᒥᒃᐸᑦ 

ᓄᕙᕕᒡᔪᐊᕐᓇᖅᑐᖅᑕᖃᕐᓂᖓᓂᒃ, ᐊᕙᑎᓕᕆᔨᒃᑯᑦ ᓴᖅᑭᔮᖅᑎᑦᓯᓯᒪᕗᑦ 

ᓈᓚᒃᑎᑦᓯᔪᓐᓇᕐᓂᕐᒥᓂᒃ ᑕᑯᔾᔪᑎᖃᑎᒌᖕᓂᒃᑯᑦ ᐋᓐᓂᐊᖃᕐᓇᙱᑦᑐᒥᒃ 

ᐅᓗᕆᐊᓇᖅᑐᖅᑕᖃᖅᑎᑦᓯᑕᐃᓕᒪᓂᕐᒥᒡᓗ ᐱᓕᕆᐊᖃᕈᓐᓇᕐᓗᑎᒃ ᓈᓚᖃᑕᐅᓂᐊᖅᑐᓕᒫᑦ 

ᐃᓱᒪᒋᓗᓂᒋᑦ ᐊᒻᒪᓗ ᓄᓇᓕᒋᔭᐅᔪᓪᓗ ᐃᓚᐅᖃᑕᐅᓂᐊᖅᑐᓪᓗ. ᐱᔭᕇᖅᑕᐅᓯᒪᓕᖅᑎᓪᓗᒍ 

ᐋᖅᑭᒃᓱᖅᑕᐅᒋᐊᖅᓯᒪᔪᖅ  ᑕᑯᔾᔪᑎᓂᒃᑯᑦ - ᑕᓚᕕᓴᒃᑯᓪᓗ ᓄᓇᓕᒋᔭᐅᔪᓄᑦ 

ᑭᒡᒐᖅᑐᐃᔨᒋᔭᐅᔭᖅᑐᖅᓯᒪᔪᑦ ᐊᒻᒪᓗ ᑲᑐᔾᔨᖃᑎᒌᒋᔭᐅᔪᓪᓗ ᐅᑐᐱᕆ ᐱᒋᐊᓕᓵᖅᑎᓪᓗᒍ, 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᑯᔾᔪᑎᖃᑎᒌᖕᓂᒃᑯᑦ ᓈᓚᒃᑎᑦᓯᔪᓐᓇᓚᐅᕐᓂᖏᓐᓂᒃ 

ᓄᕙᕕᒡᔪᐊᕐᓇᖅᑐᖅᑕᖃᕋᓗᐊᖅᑎᓪᓗᒍ -19 ᑎᓕᓯᔾᔪᑏᑦ ᒪᓕᒃᓱᓂᒋᑦ. ᓱᓕ ᑲᑎᒪᔩᑦ 

ᐱᓇᓱᐊᒐᖃᐃᓐᓇᕐᓂᐊᖅᑐᑦ ᑕᒪᑐᒥᙵ ᖃᐅᔨᕚᓪᓕᕈᑎᒋᓯᒪᓕᖅᑕᒥᓂᒃ 

ᐋᖅᑭᒃᓱᖅᐸᓪᓕᐊᖃᑦᑕᕐᓗᓂᒋᑦ ᐱᓇᓱᐊᒐᕆᔭᐅᕙᓪᓕᐊᓂᐅᖃᑦᑕᕐᓂᐊᖅᑐᑦ 

ᐃᓚᐅᑎᑦᓯᖃᑦᑕᕆᐊᖃᕐᓂᕐᒥᒃ ᐊᒃᓱᕈᕐᕈᑕᐅᔪᖅᑕᖃᖅᑎᓪᓗᒍ ᐅᓪᓗᒥ.  

ᑲᑎᒪᔩᑦ ᐃᓱᒪᒃᓴᖅᓯᐅᕈᑎᒋᓯᒪᔭᖓ ᒥᑦᑎᒪᑕᓕᐅᑉ ᐊᖑᓇᓱᐊᖅᑏᑦ ᑲᑐᔾᔨᖃᑎᒌᒃᑯᖏᑦᑕ 

ᐱᖏᐊᖅᑎᑕᕕᓂᖓᓐᓄᑦ ᐊᓯᔾᔨᖅᑐᐃᖁᔨᓪᓗᑎᒃ ᐃᓄᐃᑦ ᓈᓚᒃᑎᑕᐅᓂᕆᓛᖅᑕᖏᓐᓄᑦ 

ᑲᑎᒪᔾᔪᑎᒃᓴᓃᑦᑐᓂᒃ  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ, ᐃᑲᔫᑎᑦ ᐊᖑᓇᓱᐊᖅᑏᑦ ᑲᑎᒪᔨᖏᑦ, ᐅᓴᓐᔅ ᓄᐊᑦ, ᐊᒻᒪᓗ 

ᓄᓇᕐᔪᐊᕐᒥ ᐆᒪᔪᓕᕆᔨᕐᔪᐊᒃᑯᑦ ᑮᓇᐅᔭᖃᖅᑎᑦᓯᔩᓪᓗ ᐃᑲᔪᖅᓱᐃᓯᒪᔪᑦ ᒥᑦᑎᒪᑕᓕᐅᑉ ᐊᖑᓇᓱᐊᖅᑏᑦ 

ᑲᑐᔾᔨᖃᑎᒌᒃᑯᖏᓐᓄᑦ ᐱᒋᐊᖅᑎᑕᕕᓂᖓᓐᓂᒃ ᐊᓯᔾᔨᖅᑐᐃᖁᔨᓪᓗᑎᒃ ᐃᓄᐃᑦ 

ᓈᓚᒃᑎᑕᐅᓂᕆᓛᖅᑕᖏᓐᓄᑦ ᑲᑎᒪᔾᔪᑎᒃᓴᓃᑦᑐᓂᒃ ᓄᓇᓕᒋᔭᐅᔪᓄᑦ ᑭᒡᒐᖅᑐᐃᔨᒋᔭᐅᔭᖅᑐᖅᓯᒪᔪᑦ 

ᐅᓂᒃᑳᖃᓕᖅᐸᑕ ᐅᖃᐅᓯᖃᖅᑎᑕᐅᕕᖃᓕᖅᐸᑕ ᐅᖃᐅᓯᖃᖅᑎᑕᐅᕕᖃᕈᓐᓇᕐᓂᖏᑦ ᐃᓚᒋᐊᖅᑕᐅᖁᓪᓗᒋᑦ. 

ᓄᓇᕗᒥ ᒐᕙᒪᖓ ᑲᑐᔾᔨᖃᑎᒌᒋᔭᐅᔪᑦ ᐅᖃᐅᓯᖃᖅᑎᑕᐅᕕᒃᓴᖃᓕᖅᐸᑕ ᐅᓂᒃᑳᖃᕐᓂᐊᕐᓗᑎᒃ 

ᐅᖃᐅᓯᖃᕐᕕᖃᖅᑎᑕᐅᓛᕐᓂᐊᕐᓂᖏᓐᓂᒃ ᐅᓂᒃᑳᓕᐊᓃᑦᑐᓄᑦ ᐅᖃᐅᓯᖃᓕᖅᐸᑕ ᐃᓄᖕᓄᑦ 

ᐱᕕᒃᓴᖃᖅᑎᑕᐅᓛᕐᓂᖏᓐᓂᒃ ᐅᖃᖅᑐᑦ.   

ᐃᑲᔪᖅᓲᑕᐅᓯᒪᓂᖏᑦ ᒥᑦᑎᒪᑕᓕᐅᑉ ᐊᖑᓇᓱᐊᖅᑏᑦ ᑲᑐᔾᔨᖃᑎᒌᒃᑯᖏᑦ ᐃᒫᒃ ᑎᑎᕋᖅᓯᒪᕗᖅ: 

ᐃᓚᒋᙱᑕᕋᓗᐊᖓ ᑲᑎᒪᔨᓄᑦ ᑲᑎᒪᑎᑦᓯᒃᑲᐃᓂᐊᕐᓂᕐᒥᑦ ᓈᓚᒃᑎᑦᓯᒃᑲᐃᓂᐊᕐᓂᕐᒧᑦ 

ᒪᓕᒐᒃᓴᖏᓐᓂᒃ, ᑲᑎᒪᔩᑦ ᑲᑐᔾᔨᖃᑎᒌᒋᔭᐅᔪᓂᒃ ᐃᓄᖕᓂᒡᓗ ᐅᓂᒃᑳᖃᖅᑎᑦᓯᖃᑦᑕᕐᓂᒥᒃ 

ᓄᓇᓕᒋᔭᐅᔪᓄᑦ ᑭᒡᒐᖅᑐᐃᔨᒋᔭᐅᔪᓄᑦ.  ᑭᓯᒥᐅᒐᓗᐊᖅᑎᓪᓗᒍ ᓯᕗᓪᓕᖅᐹᒥᒃ ᓄᓘᔮᓂ 

ᐅᔭᕋᒃᑕᕈᒪᓂᕐᒥᒃ ᓈᓚᒍᑕᐅᑎᓪᓗᒍ, ᑲᑐᔾᔨᖃᑎᒌᒋᔭᐅᔪᓂᒃ ᐅᓂᒃᑳᖃᖅᑎᑦᓯᖃᑦᑕᕐᓂᒥᒃ 

ᓄᓇᓕᒋᔭᐅᔪᓄᑦ ᑭᒡᒐᖅᑐᐃᔨᒋᔭᐅᔪᓄᑦ ᑭᒡᒐᖅᑐᐃᔨᒋᔭᐅᔪᑦ ᑲᑎᒪᑎᑕᐅᑎᓪᓗᒋᑦ 

ᑕᒫᑦᓯᐊᖅ ᑲᑎᒪᔩᑦ ᓈᓚᒃᑎᑦᓯᑎᓪᓗᒋᑦ 2007−ᒥ ᐱᒋᐊᖅᓱᒍ ᐱᓕᕆᐊᕆᔭᐅᔪᒪᔪᓂᒃ 

ᖃᐅᔨᓴᕈᑕᐅᔪᖅᑕᖃᖅᑎᓪᓗᒍ. 22 

ᐅᓇ ᐅᖃᐅᓯᐅᔪᖅ ᑕᐃᒫᖑᙱᑦᑐᖅ ᐅᖃᐅᓯᐅᓯᒪᔪᖅ. 2016−ᖑᖕᓂᐊᓵᖅᑎᓪᓗᒍ, ᑲᑎᒪᔩᑦ 

ᑮᓇᐅᔭᖃᑦᓯᐊᖃᑦᑕᔪᙱᑦᑐᑦ ᓄᓇᓕᒋᔭᐅᔪᓄᑦ ᑭᒡᒐᖅᑐᐃᔨᒋᔭᐅᔪᑦ ᐃᓚᐅᖃᑕᐅᔪᓐᓇᖁᓪᓗᒋᑦ 

ᓈᓚᖕᓇᐅᑎᓪᓗᒍ ᐱᒋᐊᕐᓂᖓᓂᒃ ᐃᓱᓕᕝᕕᐊᓄᑦ, ᐃᓚᖃᓯᐅᑎᓗᒋᑦ ᐅᓂᒃᑳᓕᐊᓃᑦᑐᑦ ᐅᖃᐅᓯᐅᑎᓪᓗᒋᑦ 

ᑲᑐᔾᔨᖃᑎᒌᒋᔭᐅᔪᓄᑦ ᐱᓕᕆᐊᖃᕈᒪᔪᖅ ᐅᓂᒃᑳᖃᑦᓯᐊᖃᑦᑕᖅᑎᓪᓗᒍ ᐊᒡᒍᖅᑐᖅᓯᒪᐅᑐᓄᑦ 

ᐅᓂᒃᑳᖃᖅᑎᓪᓗᒍ, ᐊᑎᓕᐅᖅᓯᒪᔪᓪᓗ ᑭᒡᒐᖅᑐᐃᔨᒋᔭᐅᔪᑦ ᑲᑐᔾᔨᖃᑎᒌᒋᔭᐅᔪᓄᑦ ᐅᓂᒃᑳᖃᖃᑦᑕᓲᑦ 

ᓇᐃᒡᓕᒋᐊᖅᑕᕕᓂᕐᒥᓂᒃ ᐅᓂᒃᑳᓕᐊᓃᑦᑐᓄᑦ ᐅᖃᐅᓯᕕᓂᕐᒥᓂᒃ ᖃᐃᑕᕕᓂᕐᒥᒍᑦ, ᐊᑐᓕᖁᔭᐅᔪᒃᓴᓂᒃ 

ᐅᖃᐅᓯᐅᓯᒪᔪᓄᑦ ᐊᒻᒪᓗ ᐱᔾᔪᑎᖏᓪᓗ ᓱᖕᒪᑦ ᐋᖅᕿᒃᑕᐅᓇᓱᐊᓚᐅᕐᒪᖔᖏᓪᓗ. ᑕᒪᓐᓇᐅᓂᖓᓂᒃ, 

ᓄᓇᓕᒋᔭᐅᔪᓄᑦ ᑭᒡᒐᖅᑐᐃᔨᒋᔭᐅᔪᑦ ᑲᑎᒪᑎᑕᐅᑎᓪᓗᒋᑦ ᑲᑎᒪᑎᑕᐅᓂᐊᓵᖅᑎᓪᓗᒋᑦ ᐱᓕᕆᐊᖃᕈᒪᔪᒧᑦ 

ᐅᓂᒃᑳᕐᕕᐅᔭᕆᐊᖃᓲᖑᕗᑦ ᑭᓱᓕᒫᑦᓯᐊᖅ ᐅᖃᐅᓯᕆᔭᐅᓪᓗᑎᒃ ᐱᓕᕆᐊᕆᔭᐅᔪᒪᔪᑦ 

 
22 ᐱᒋᐊᖅᑎᑕᖅ: ᓈᓚᖕᓇᐅᑎᓪᓗᒍ ᑭᒡᒐᖅᑐᐃᔨᒋᔭᐅᔪᑦ ᑲᑎᒪᑎᑕᐅᑎᓪᓗᒋᑦ ᓴᖅᑭᖅᑎᑕᖅ E. Murphy (Woodward & Company LLP) 

ᑭᒡᒐᖅᑐᐃᔨᒋᔭᖅ ᒥᑎᒪᑕᓕᐅᑉ ᐊᖑᓇᓱᐊᖅᑏᑦ ᑲᑐᔾᔨᖃᑎᒌᖏᓐᓄᑦ [ᐊᕙᑎᓕᕆᔨᒃᑯᓐᓄᑦ ᓈᓴᐅᑎᖃᖅᑎᑕᖅ ID: 332142] at para. 7. 

ᐱᓕᕆᐊᕆᔭᐅᓕᖅᑐᓄᓪᓗ ᖃᐅᔨᓴᕈᑕᐅᓕᖅᑎᓪᓗᒋᑦ, ᐊᒻᒪᓗ ᐅᓂᒃᑳᕐᕕᐅᕌᕐᔪᖃᑦᑕᕐᕆᓪᓗᑎᒃᑕᐅᖅ 

ᑲᑐᔾᔨᖃᑎᒌᒋᔭᐅᔪᓄᑦ ᐱᔾᔪᑎᖏᓪᓗ ᓱᖕᒪᑦ ᐋᖅᕿᒃᑕᐅᓇᓱᐊᖁᓪᓗᒋᓪᓗ ᐋᖅᑭᒃᓱᖅᑕᐅᒋᐊᒃᑲᓐᓂᕆᐊᓖᑦ 

ᓇᐅᒃᑯᑐᐃᓐᓇᖅ. 2016−ᖑᑎᓪᓗᒍ, ᑭᐅᓗᒋᑦ ᐊᐱᖅᑯᑕᐅᓚᐅᖅᓯᒪᔪᑦ ᓄᓇᓕᒋᔭᐅᔪᓄᑦ 

ᑭᒡᒐᖅᑐᐃᔨᓃᖔᕐᓂᑯᐃᑦ ᓈᓚᖕᓇᐅᑎᓪᓗᒍ ᐱᖏᐊᕐᓂᖓᓂᒃ ᐃᓱᓕᕝᕕᐊᓄᑦ ᐃᓚᐅᖃᑕᐅᔪᒪᓂᕋᔪᖕᒪᑕ, 

ᐃᓚᖃᓯᐅᑎᓗᒋᑦ ᐅᓂᒃᑳᓕᐊᓃᑦᑐᑦ ᑲᑎᒪᔾᔪᑕᐅᑎᓪᓗᒋᑦ, ᑲᑎᒪᔩᑦ ᕿᓂᕆᐊᖃᓚᐅᖅᓯᒪᔪᑦ ᑮᓇᐅᔭᒃᑲᓐᓂᕐᓂᒃ 

ᑭᒡᒐᖅᑐᐃᔨᒋᔭᐅᔭᖅᑐᕐᓂᐊᖅᑐᑦ ᐅᓂᒃᑳᓕᐊᓃᑦᑐᑦ ᑲᑎᒪᔾᔪᑕᐅᓂᐊᖅᑎᓪᓗᒋᑦ ᐃᓚᐅᖃᑕᐅᔪᓐᓇᖁᓪᓗᒋᑦ.  

ᑐᓴᖅᑎᑕᐅᒋᐊᒃᑲᓐᓂᓚᐅᖅᓯᒪᔪᒍᑦ ᑭᒡᒐᖅᑐᐃᔨᒋᔭᐅᔭᖅᑐᖅᓯᒪᔪᓄᑦ ᐃᓄᐃᑦ ᓈᓚᒃᑎᑕᐅᑎᓪᓗᒋᑦ ᑲᑎᒪᔩᑦ 

2016−ᖑᑎᓪᓗᒍ ᓈᓚᒃᑎᑦᓯᑎᓪᓗᒋᑦ  ᐅᖃᓚᐅᖅᓯᒪᔪᑦ, ᐅᓂᒃᑳᖅᕕᐅᑎᓪᓗᒋᑦ ᑲᑐᔾᔨᖃᑎᒌᒋᔭᐅᔪᑦ 

ᑲᑎᒪᑎᑕᐅᑎᓪᓗᒋᑦ, ᓇᐃᓈᖅᑎᓪᓗᒎᓐᓃᑦ ᐅᓂᒃᑳᕐᕕᐅᒃᑲᓐᓂᕈᒪᖃᑦᑕᖏᓐᓂᕋᖅᓱᑎᒃ. 

ᐃᖅᑲᐅᒪᑎᑦᓯᒋᐊᒃᑲᓐᓂᕐᓗᑕ ᑕᒪᑐᒥᙵ ᐃᑲᔫᑕᐅᕚᓪᓕᕈᑎᒃᓴᒧᑦ, ᑕᐃᑦᓱᒪᓂ 2017−ᖑᑎᓪᓗᒍ, ᑲᑎᒪᔩᑦ 

ᑭᒡᒐᖅᑐᐃᔨᒋᔭᐅᔪᑦ ᓈᓚᖃᑕᐅᑎᓪᓗᒋᑦ ᐅᓂᒃᑳᓕᐊᓃᑦᑐᑦ ᐅᖃᓯᐅᑎᓪᓗᒋᑦ, ᑲᑐᔾᔨᖃᑎᒌᒋᔭᐅᔪᑦ 

ᐅᓂᒃᑳᖃᑦᑕᕆᐊᖃᔾᔮᖏᓐᓂᖏᓐᓂᒃ ᓄᓇᓕᒋᔭᐅᔪᓄᑦ ᑭᒡᒐᖅᑐᐃᔨᒋᔭᐅᔪᑦ ᑲᑎᒪᑎᑕᐅᓕᖅᐸᑕ 

ᐅᓂᒃᑳᕐᕕᐅᖃᑦᑕᕆᐊᖃᔾᔮᖏᓐᓂᖏᐃᓐᓂᒃ. ᑕᐅᑐᒐᕆᓗᒍ ᐱᖁᖓᓂᕐᒥ ᐅᔭᕋᒃᑕᕐᕕᐅᔪᒪᓚᐅᖅᓯᒪᓂᖓᓄᑦ 

ᓈᓚᖕᓇᐅᑎᓪᓗᒍ ᑲᑎᒪᔩᑦ ᓈᓚᒃᑎᑦᓯᑎᓪᓗᒋᑦ 2019−ᒥ,23 ᐊᒡᓂᑯ ᒪᐃᓐᔅ ᓕᒥᑎᒃᑯᑦ ᑕᕆᐅᖏᓐᓇᕐᒥᑦ 

ᑯᕕᐅᕋᐃᔪᒪᑎᓪᓗᒋᑦ ᑕᕆᐅᒧᑦ ᐃᒪᕐᒧᑦ ᓈᓚᒍᑕᐅᑎᓪᓗᒍ 2018.24 ᑲᑐᔾᔨᖃᑎᒌᒋᔭᐅᔪᑦ ᐅᓂᒃᑳᖃᑦᑕᔪᙱᑦᑐᑦ 

ᓄᓇᓕᒋᔭᐅᔪᓄᑦ ᑭᒡᒐᖅᑐᐃᔨᒋᔭᐅᔪᑦ ᑲᑎᒪᑎᑕᐅᑎᓪᓗᒋᑦ.  

ᐱᔾᔪᑕᐅᓯᒪᔪᖅ ᒪᓴ ᐱᓕᕆᐊᖃᕈᒪᔪᖅ ᐱᓕᕆᐊᖃᓕᖅᑐᕐᓘᓐᓃᑦ ᐅᓂᒃᑳᖅᑎᑕᐅᕕᖃᓲᑦ ᓇᐃᑦᑑᒐᓗᐊᒥᒃ 

ᐱᖏᐊᕐᓂᖓᓂ ᓄᓇᓕᒋᔭᐅᔪᓄᑦ ᑭᒡᒐᖅᑐᐃᔨᒋᔭᐅᔪᑦ ᐅᓂᒃᑳᓕᐊᓃᑦᑐᓄᑦ ᐅᖃᐅᓯᐅᔪᑐᖃᐅᓚᐅᑳᖅᑎᓪᓗᒋᑦ 

ᐅᖃᐅᓯᐅᑦᓯᐊᓚᐅᖄᖅᑎᓪᓗᒋᓪᓗ, ᓇᐃᒡᓕᒋᐊᖅᑕᐅᓯᒪᔪᑦ ᐅᓂᒃᑳᕆᔭᐅᑎᓪᓗᒋᑦ ᑐᑭᓕᖅᑐᖅᑕᐅᓯᒪᑦᓯᐊᕐᓗᑎᒃ 

ᐅᖃᐅᓯᐅᖃᑦᑕᕈᓐᓇᖁᓪᓗᒋᑦ ᑐᑭᓯᓐᓇᑲᐅᑎᒋᓗᑎᒡᓗ ᐱᓕᕆᐊᕆᔭᐅᔪᒪᔪᖅ ᖃᐅᔨᓴᕈᑕᐅᔪᕐᓗ 

ᐊᒃᑐᐃᓂᖃᕈᓐᓇᖅᑐᑦ ᐃᖅᑲᐃᑎᑕᐅᔪᓐᓇᖁᓪᓗᒋᓪᓗ ᑭᒡᒐᖅᑐᐃᔨᒋᔭᐅᔪᑦ ᐊᐱᖅᑯᑕᐅᓯᒪᔪᓄᑦ 

ᐅᖃᐅᓯᐅᓯᒪᔪᓄᓪᓗ ᓇᓗᓇᐃᖅᓯᒪᓕᖅᑕᖏᓐᓂᒃ ᐅᓂᒃᑳᓕᐊᓃᑦᑐᑦ ᑲᑎᒪᔾᔪᑕᐅᑎᓪᓗᒋᑦ.  

ᑲᑎᒪᔩᑦ ᖃᐅᔨᓴᕈᑎᒋᔭᖓᓐᓄᑦ ᐅᖃᐅᓯᕆᓗᒍ ᑐᖏᓕᐊᓂᒃ ᐅᔭᕋᒃᑕᕐᑲᓐᓂᕈᒪᔾᔪᑕᐅᔪᖅ ᑐᒃᓯᕋᐅᑎᒃᑯᑦ, 

ᑕᒪᐃᑕ ᑲᑐᔾᔨᖃᑎᒌᒋᔭᐅᔪᑦ ᐃᖅᑲᐅᒪᔪᓐᓇᖅᑰᖅᑐᑦᒪ ᓅᕕᒻᒥᕆ 2019−ᒥ ᓈᓚᖕᓇᐅᑎᓪᓗᒍ, ᑲᑎᒪᔩᑦ 

ᐅᖃᓚᐅᖅᓯᒪᔪᑦ ᐋᖅᑭᒃᓱᐃᒋᐊᒃᑲᓐᓂᕈᓐᓇᓛᒥᓂᒃ ᓄᓇᓕᒋᔭᐅᔪᓄᑦ ᑭᒡᒐᖅᑐᐃᔨᒋᔭᐅᔭᖅᑐᖅᓯᒪᔪᑦ 

ᑲᑎᒪᑎᑕᐅᓂᐊᓵᖅᑎᓪᓗᒋᑦ ᒥᑦᑎᒪᑕᓕᖕᒥ ᑲᑐᔾᔨᖃᑲᑎᒌᒋᔭᐅᔪᑦ ᓇᐃᒡᓕᒋᐊᖅᑕᐅᓯᒪᔪᓂᒃ 

ᐅᓂᒃᑳᕈᓐᓇᖃᑦᑕᓛᖁᓪᓗᒋᑦ ᐅᖃᖃᑎᖃᕐᓂᐊᕐᓗᑎᒃ ᓄᓇᓕᒋᔭᐅᔪᓄᑦ.  ᐱᔾᔪᑎᒋᓪᓗᒍ 

ᐃᓚᒋᐊᖅᑕᐅᓚᐅᖅᓯᒪᔪᖅ ᑭᒡᒐᖅᑐᐃᔨᒋᔭᐅᔪᑦ ᒥᑦᑎᒪᑕᓕᖕᒥᐅᓄᑦ ᐅᓂᒃᑳᓕᐊᓃᑦᑐᑦ ᑲᑎᒪᔾᔪᑕᐅᑎᓪᓗᒋᑦ 

ᐃᓚᐅᖃᑕᐅᓚᐅᖅᓯᒪᙱᓐᓂᖏᓐᓂᒃ ᐃᖃᓗᖕᓂ. ᐱᕕᒃᓴᖃᑦᓯᐊᖏᒃᑲᓗᐊᖅᑎᓪᓗᒍ ᒥᑦᑎᒪᑕᓕᖕ`ᒥᐅᑦ 

ᓈᓚᐅᑎᒃᑯᑦ ᓈᓚᖃᑕᐅᔪᓐᓇᓚᐅᖅᓯᒪᔪᑦ ᓈᓚᖕᓇᐅᑎᓪᓗᒍ ᐃᖃᓗᐃᓃᑦᑐᓂᒡᓗ ᑐᓵᔪᓐᓇᔪᖕᒥᔪᑦ,  

ᑕᓚᕕᓴᒃᑯᑦ ᐃᓛᓐᓂᒃᑯᑦ ᑕᑯᒃᓴᐅᑦᓯᐊᖃᑦᑕᔪᙱᒻᒥᔪᖅ ᐃᓛᓐᓂᒃᑯᑦ ᐃᖃᓗᐃᓂ ᐆᒻᒪᖁᑏᑦ 

ᖃᒥᑲᐃᓐᓇᖃᑦᑕᓚᐅᖅᓯᒪᓂᖏᓐᓂᒃ ᒥᑦᑎᒪᑕᓕᖕᒥ ᑲᑎᒪᖃᑕᐅᔪᑦ ᐃᓛᓐᓂᒃᑯᑦ ᐃᓚᖏᓐᓂᒃ 

ᑐᓵᖃᑦᑕᕈᓐᓃᓚᐅᖅᓯᒪᔪᑦ. ᑕᐃᑦᓱᒪᓂ, ᖃᐅᔨᒪᔪᙱᑦᑐᑦ ᑲᑎᒪᔭᖅᑐᖃᑕᐅᓯᒪᔪᑦ ᒥᑎᒪᑕᓕᖕᒧᑦ 

 
23 190926 16MN056, ᑭᖑᓕᖅᐹᒥ ᓇᓚᖕᓇᐅᑎᓪᓗᒍ ᓴᕿᑦᑕᒐᐅᓯᒪᔪᓃᑦᑐᖅ, Volume 3, at p. 484, [ᐊᕙᑎᓕᕆᔨᒃᑯᓐᓄᑦ ᓈᓴᐅᑎᖃᖅᑎᑕᖅ:  

326929]. 
24 180927 11MN034, ᑭᖑᓕᖅᐹᒥ ᓇᓚᖕᓇᐅᑎᓪᓗᒍ ᓴᕿᑦᑕᒐᐅᓯᒪᔪᓃᑦᑐᖅ,, Volume 2 at p. 2013, [ᐊᕙᑎᓕᕆᔨᒃᑯᓐᓄᑦ 

ᓈᓴᐅᑎᖃᖅᑎᑕᖅ:  320533]. 

ᐅᓂᒃᑳᓕᐊᓃᑦᑐᓂᒃ ᑐᓵᔪᓐᓇᓚᐅᖅᓯᒪᒋᐊᖏᓐᓂᒃ ᑲᑐᔾᔨᖃᑎᒌᒋᔭᐅᔪᑦ ᐅᓂᒃᑳᖃᑦᑕᖅᑎᓪᓗᒋᑦ ᑕᐃᑦᓱᒪᓂ. 

ᑕᐃᒪᐃᔾᔮᖏᑦᑕᐃᓇᖅᑐᑦ ᓈᓚᖕᓂᐅᔪᖅ ᑲᔪᓯᑎᑕᐅᒃᑲᓐᓂᓕᕐᒥᒃᐸᑦ ᐃᖃᓗᐃᓂ ᒥᑎᒪᑕᓕᖕᒥᓗ ᓈᓚᒡᕕᐅᔪᖅ 

ᑕᓚᕕᓴᒃᑯᑦ ᑕᑯᒃᓴᐅᔪᓐᓇᓛᕐᓂᖏᓐᓂᒃ ᐊᑕᐅᑦᓯᒃᑯᑦ ᐅᓂᒃᑳᓕᐊᓃᑦᑐᑦ ᐅᖃᐅᓯᐅᓕᖅᐸᑕ 

ᑭᒡᒐᖅᑐᐃᔨᒋᔭᐅᔭᖅᑐᖅᓯᒪᔪᑦ ᓈᓚᖃᑕᐅᔪᓐᓇᓛᖅᑐᑦ ᑲᑎᒪᖃᑕᐅᓗᑎᒡᓗ, ᑐᓵᖃᑕᐅᓗᑎᒡᓗ 

ᑲᑐᔾᔨᖃᑎᒌᒋᔭᐅᔪᑦ ᐅᓂᒃᑳᕆᖃᑦᑕᓛᖅᑕᖏᓐᓂᒃ.  

ᐊᒥᓱᒐᓚᐅᓛᕐᓂᖏᓐᓂᒃ ᑲᑐᔾᔨᖃᑎᒌᒋᔭᐅᔪᑦ ᓈᓚᖕᓇᐅᓕᕐᒥᒃᐸᑦ, ᐃᓚᒋᐊᕌᕐᔪᒃᑕᐅᓛᖅᑐᖅ 

ᑐᓴᖅᑎᑕᐅᒃᑲᓐᓂᖃᑦᑕᓛᕐᓂᖏᓐᓂᒃ ᑲᑐᔾᔨᖃᑎᒌᒋᔭᐅᔪᑦ ᐅᓂᒃᑳᕆᔭᖏᓐᓄᑦ ᑲᑎᒪᔾᔪᑕᐅᓂᐊᖅᑐᓄᑦ 

ᓄᓇᓕᒋᔭᐅᔪᓄᑦ ᑭᒡᒐᖅᑐᐃᔨᒋᔭᐅᔪᑦ ᐊᐱᖅᓱᖃᑦᑕᕈᓐᓇᓛᖅᑐᑦ ᐱᓕᕆᐊᖃᖅᑐᒧᑦ ᑲᑐᔾᔨᖃᑎᒌᒋᔭᐅᔪᓄᓪᓗ 

ᑲᑎᒪᑎᑕᐅᓕᖅᐸᑕ ᑭᒡᒐᖅᑐᐃᔨᒋᔭᐅᔭᖅᑐᖅᓯᒪᔪᑦ ᓄᐊᖃᑎᒥᓄᑦ, ᑭᐅᔭᐅᖃᑦᑕᕈᓐᓇᓛᖅᑐᑦ ᐊᐱᖅᑯᑎᒋᔭᒥᓄᑦ 

ᑲᑐᔾᔨᖃᑎᒌᒋᔭᐅᔪᑦ ᐅᓂᒃᑳᖃᕇᕋᐃᐸᑕ ᑲᑎᒪᑎᑕᐅᑎᓪᓗᒋᑦ ᑲᑐᔾᔨᖃᑎᒌᒋᕙᐅᔪᑦ 

ᓈᓚᖕᓇᐅᑎᓪᓗᒍᐊᐱᖅᓱᕈᓐᓇᖃᖅᑎᑕᐅᕕᒋᔭᖓ ᑭᐱᔭᐅᕌᕐᔪᕆᐊᖃᓛᖅᑐᖅ ᐱᓕᕆᐊᖃᕈᒪᔪᒧᑦ 

ᑲᑐᔾᔨᖃᑎᒌᒋᔭᐅᔪᓄᓪᓗ ᐊᒻᒪᓗ ᖃᐅᔨᒪᔭᒥᓂᒡᓗ ᐊᒥᖄᖃᑕᐅᔪᓐᓇᕐᕕᖃᖅᑎᑕᐅᓯᒪᕕᒋᔭᖏᓪᓗ, 

ᐅᖃᐅᓯᖃᖅᑎᑕᐅᕕᖏᓪᓗ ᐃᓱᒫᑎᖏᓐᓄᓪᓗ ᑲᑎᒪᔨᓄᑦ ᐅᓪᓗᖅ ᐊᕝᕙᓗᐊᖓᓂᒃ ᐅᓪᓗᓕᒫᑲᓵᖕᒧᑦ 

ᐃᓚᒋᐊᖅᑕᐅᔪᓐᓇᓛᖅᑐᖅ.  

ᑲᑎᒪᔩᑦ ᐃᓱᒪᒋᔭᖓ ᐱᒋᐊᖅᑎᑕᐅᓯᒪᔪᒧᑦ ᐊᓯᔾᔨᖅᑐᖅᑕᐅᖁᔭᐅᓂᖓᓂᒃ ᑲᑎᒪᔾᔪᑕᐅᓂᐊᖅᑐᓄᑦ 

ᖃᐃᑕᐅᔪᕕᓃᑦ ᑎᑎᕋᖅᑕᐅᓯᒪᔪᑦ ᑲᑐᔾᔨᖃᑎᒌᒋᔭᐅᔪᓃᖔᖅᑐᑦ ᐃᓱᒪᒃᓴᖅᓯᐅᕈᑎᒋᓚᐅᖄᖅᓱᒋᑦ ᑕᒪᓐᓇᓗ 

ᐅᖃᐅᓯᐅᑎᓪᓗᒍᓗ ᖁᓛᓂ, ᑲᑎᒪᔩᑦ ᐃᓱᒪᒃᓴᖅᓯᐅᖅᑎᒋᓂᐊᖅᑕᖏᑦ ᑲᑎᒪᔩᑦ ᑖᑦᓱᒧᙵ 

ᐱᓕᕆᐊᕆᔭᐅᔪᒪᔪᒧᑦ ᐊᖏᓚᐅᙱᑦᑐᑦ ᐱᒋᐊᖅᑎᑕᐅᓯᒪᔪᒧᑦ  ᒥᑦᑎᒪᑕᓕᐅᑉ ᐊᖑᓇᓱᐊᖅᑏᑦ 

ᑲᑐᔾᔨᖃᑎᒌᒃᑯᖏᓐᓄᑦ ᐱᒋᐊᖅᑎᑕᕕᓂᖓᓐᓂᒃ ᐊᓯᔾᔨᖅᑐᐃᖁᔨᓪᓗᑎᒃ ᐃᓄᐃᑦ 

ᓈᓚᒃᑎᑕᐅᓂᕆᓛᖅᑕᖏᓐᓄᑦ ᑲᑎᒪᔾᔪᑎᒃᓴᓃᑦᑐᓂᒃ ᓄᓇᓕᒋᔭᐅᔪᓄᑦ ᑭᒡᒐᖅᑐᐃᔨᒋᔭᐅᔭᖅᑐᖅᓯᒪᔪᑦ 

ᐅᓂᒃᑳᖃᓕᖅᐸᑕ ᐅᖃᐅᓯᖃᖅᑎᑕᐅᕕᖃᓕᖅᐸᑕ ᐅᖃᐅᓯᖃᖅᑎᑕᐅᕕᖃᕈᓐᓇᕐᓂᖏᑦ ᐃᓚᒋᐊᖅᑕᐅᖁᓪᓗᒋᑦ 

ᐅᑯᐊ ᐱᔾᔪᑎᒋᓪᓗᒋᑦ:  

▪ ᓄᓇᓕᖕᓄᑦ ᑭᒡᒐᖅᑐᐃᔨᒋᔭᐅᔪᑦ ᐅᓂᒃᑳᓕᐊᓃᑦᑐᑦ ᑲᑎᒪᔾᔪᑕᐅᓕᖅᐸᑕ 

ᐃᓚᐅᖃᑕᐅᔪᓐᓇᓛᕐᓂᖏᓐᓂᒃ, ᐃᓚᖃᓯᐅᑎᓗᒋᑦ ᑲᑐᔾᔨᖃᑎᒌᒋᔭᐅᔪᑦ ᐅᓂᒃᑳᓕᐊᖏᑦ 

ᐅᖃᐅᓯᐅᓕᖅᐸᑕ ᐊᒻᒪᓗ ᑲᑐᔾᔨᖃᑎᒌᒋᔭᐅᔪᑦ 

ᐅᓂᒃᑳᖃᒃᑲᓐᓂᖃᔾᑕᕆᐊᖃᓛᖏᓐᓂᖏᓐᓂᒡᓗ ᑖᒃᑯᓂᙵᑦᓴᐃᓇᖅ; 

▪ ᓄᓇᓕᖕᓄᑦ ᑭᒡᒐᖅᑐᐃᔨᒋᔭᐅᔪᑦ ᐊᐱᖅᓱᕋᐃᒍᒥᒃ ᑭᐅᔭᖃᑦᑕᕈᓐᓇᓛᖅᑐᑦ ᑲᑎᒪᑎᑕᐅᑎᓪᓗᒋᑦ 

ᑲᑐᔾᔨᖃᑎᒌᒋᔭᐅᔪᑦ ᐅᓂᒃᑳᖃᓚᐅᖅᑳᖅᑎᓪᓗᒋᑦ  ᓈᓚᖕᓇᐅᑎᓪᓗᒍ; 

▪ ᑲᑎᒪᔩᑦ ᑭᐱᓯᔪᒪᙱᑦᑐᑦ ᓄᓇᓕᒋᔭᐅᔪᓄᑦ ᑭᒡᒐᖅᑐᐃᔨᒋᔭᐅᔭᖅᑐᖅᓯᒪᔪᑦ 

ᐱᕕᒃᓴᖃᖅᑎᑕᐅᕕᒋᓯᒪᔭᖏᓐᓂᒃ ᑕᐃᒃᑯᐊᓗ ᑲᑐᔾᔨᖃᑎᒌᒋᔭᐅᔪᑦ 

ᐅᓂᒃᑳᖃᒃᑲᓐᓂᖃᑦᑕᕆᐊᖃᓛᖏᑦᑐᑦ ᐅᓂᒃᑳᓕᐊᓃᑦᑐᑦ ᑲᑎᒪᔾᔪᑕᐅᓚᐅᖅᑳᖅᑎᓪᓗᒋᑦ. 

ᐊᐱᖅᑯᑎᒃᓴᖃᕈᕕᑦ ᐱᔾᔪᑎᒋᓄᒋᑦ ᐋᖅᑭᑦᑎᐊᖅᓯᒪᔪᓕᕆᓂᕐᒧᑦ ᑲᑎᒪᓂᐅᓂᐊᖅᑐᓄᑦ ᐊᑏ ᐅᖃᖃᑎᒋᒍᑦ ᑰᕆ 

ᐲᑯ cbarker@nirb.ca ᐅᕝᔭᕙᓘᓐᓃᑦ ᓵᓚᒧᓂ ᐊᒧᓄ samuno@nirb.ca. ᐊᐱᖅᑯᑎᒃᓴᐃᑦ ᐱᔾᔪᑎᓖᑦ 

ᐊᑐᖅᑕᐅᕙᒃᑐᓄᑦ ᐅᕝᕙᓘᓐᓃᑦ ᑲᑎᒪᔩᑦ ᑲᔪᓯᒋᐊᓕᖅᑭᖕᓂᖏᓐᓄᑦ ᑲᔪᓯᓂᖏᓐᓄᑦ ᑎᑎᖅᑲᖁᑎᒧᑦ 

ᑐᕌᖅᑎᑕᐅᓪᓗᐊᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᖏᑦᑕ ᑐᑭᒧᐊᒃᑎᑦᑎᔨᓪᓚᕆᖓᓄᑦ, ᑭᐊᕋᓐ ᑳᔅᑕᓗ 

ᐅᖄᓚᐅᑎᖓ (867) 983-4608 ᐅᕝᕙᓘᓐᓃᑦ kcostello@nirb.ca. 

mailto:cbarker@nirb.ca
mailto:samuno@nirb.ca

ᓱᓕᓪᓗᖓ, 

 

 
 

ᒫᔾᔪᕆ (ᑲᕕᖅ) ᑲᓗᕋᖅ 

ᐃᒃᓯᕙᐅᑕᐅᔪᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 

ᐊᔾᔨᖓᓂ ᐅᕗᖓ: ᓄᓘᔮᖕᓂ ᑐᓂᐅᕋᐃᕕᒋᔭᕆᐊᓕᖕᓂᑦ ᑎᑎᖅᓯᕕᒃ 

 ᒥᒐᓐ ᓗᐊᑦ−ᕼᐅᐃᓕ, ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓ 


